
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ 7 ገጽ 9

ደራርቱ አስር ብትሆን….

“ያዮ የአፈር ማዳበሪያ ... ወደ ገጽ 4 ዞሯል

ምስጋና- ለመምህራን ፣
ተማሪዎችና ወላጆች

“ኢትዮጵያን የሚመጥንና... ወደ ገጽ 4 ዞሯል

ሁሉም የፌዴራል ተቋማት... ወደ ገጽ 4 ዞሯል

ውብሸት ሰንደቁ

   አዲስ አበባ፡- ያዮ ማዳበሪያ ፕሮጀክት ሀገሪቱ 
ያላትን የድንጋይ ከሰል ለመሸጥና ይህችን ምስኪን አገር 
ለመበዝበዝ የተቀረፀ ፕሮጀክት ነው ሲሉ  የማዕድን 
ሚኒስትሩ ኢንጂነር ታከለ ኡማ ገለጹ ።

የማዕድን ሚኒስቴር ሚኒስትር ኢንጂነር ታከለ ኡማ፤ 
ያዮ ማዳበሪያ ፕሮጀክት ሕጋዊ ባልሆነ መንገድ የድንጋይ 
ከሰል ለመሸጥና ይህችን ምስኪን አገር ለመበዝበዝ 
የተቀረፀ ፕሮጀክት መሆኑን በመግለፅ፤ ፕሮጀክቱ በአሁኑ 
ጊዜ የተሻለ አማራጭ እንዲኖረው ተደርጎ እየተሠራ ነው 
ብለዋል ።

   ያዮ የአፈር ማዳበሪያ ፕሮጀክት ማዳበሪያን ከድንጋይ 
ከሰል ምርት እንዲመረት ሃሳብ ቀርቦ የተጀመረ ፕሮጀክት 
ነው ። ይህ ደግሞ እንደ ኢትዮጵያ ባሉ ቴክኖሎጂ 
ባልሰረፀባቸው ሀገራት የማይሳካ ከመሆኑም በተጨማሪ 
የፕሮጀክቱ ጥናት ከመነሻው የትርፍ ህዳጉ ዜሮና ከዜሮ 
በታች እንደሆነና ስኬታማ እንደማይሆን እየታወቀ ወደ 
ሥራ መገባቱን አግባብ እንዳልሆነ ጠቁመዋል ።

    ከከሰል ማዕድን ማዳበሪያ ማምረት በጣም 
ከፍተኛ ቴክኖሎጂ የሚጠይቅና የአዋጪነት ደረጃውም 
ዝቅተኛ ነው ያሉት ሚኒስትሩ፤ የአፈር ማዳበሪያ ሊመረት 
የታሰበው ከከሰል ሃይድሮጅንን በማመንጨት ነው፤ 
ይህ ነው ፕሮጀክቱን አዋጭ እንዳይሆን የሚያደርገው 
ብለዋል።

እንዲያውም የያዮ ማዳበሪያ ፕሮጀክት እንደታሰበው 
ማዳበሪያ ለማምረት ሳይሆን ድንጋይ ከሰል ለመሸጥ 
የተቋቋመ  ነበር፤  ሲሸጥ  የነበረውም  የድንጋይ 

 “ያዮ የአፈር 
ማዳበሪያ  አገርን 

ለመበዝበዝ የተቀረጸ 
ፕሮጀክት ነው”

- ታከለ ኡማ (ኢንጂነር) 
 የማዕድን ሚኒስቴር ሚኒስትር

ጌትነት ተስፋማርያም

አዲስ አበባ፡- ሁሉም የፌዴራል ተቋማት 
ከአንድ ዓመት ጊዜ በኋላ ሙሉ በሙሉ በኦንላይን 
ግዥ ብቻ እንዲጠቀሙ ይደረጋል ሲሉ የፌዴራል 
የመንግሥት ግዥና ንብረት ባለሥልጣን ዋና 
ዳይሬክተር አቶ ሐጂ ኢብሳ አስታወቁ። 

እስካሁን ዘጠኝ ተቋማት የኦንላይን ግዥ 
ሥርዓትን የተገበሩ ሲሆን፤ 63 ተቋማት ደግሞ 
ወደ ሙሉ ትግበራ ለመግባት ባለሙያዎቻቸውን 
እያሰለጠኑ  መሆኑ ታውቋል።

የባለሥልጣኑ ዋና ዳይሬክተሩ አቶ ሐጂ ኢብሳ 
በተለይ ለኢትዮጵያ ፕሬስ ድርጅት እንደገለጹት፤  
የፌዴራል ተቋማት የግዥ ሥርዓት ከወረቀት አሰራር 
መውጣት አለበት በሚል የተያዘው አገራዊ ሥራ 
በዘጠኝ ተቋማት ላይ ተግባራዊ ተደርጓል። በቀጣይ 
አንድ ዓመት ሁሉም የፌዴራል ተቋማት ከማንዋል 
የግዥ አሰራር ግልጽና ወጪ ቆጣቢ ወደሆነው 
የኦንላይን አሰራር እንዲሸጋገሩ ይደረጋል።

የኦንላይን ግዥ አሰራሩን በሙከራ ደረጃ 

ተግባራዊ ካደረጉ ተቋማት መካከል የመንግሥት 
ግዥና ንብረት ባለሥልጣን ፣ የአዲስ አበባ 
ዩኒቨርሲቲ፣ የኢትዮጵያ መድኃኒት አቅራቢ 
ኤጀንሲና የገቢዎች ሚኒስቴርን ጨምሮ ዘጠኝ 
ተቋማት ተጠቃሚ መሆናቸውን ጠቁመዋል።  

በዚህም ለወረቀት የሚወጣውን ወጪ 
ከማስቀረት ባለፈ ከሙስና የጸዳና ከአድልኦ የራቀ 
የግዥ ሂደትን መከተል ችለዋል ሲሉ ተናግረዋል።   

ይህን ውጤታማ ተሞክሮ ወደሌሎች 
ተቋማትም ማስፋት ስለሚያስፈልግ ተጨማሪ 63 
ተቋማትም ወደኦንላይን የግዥ ሥርዓቱ ለመግባት 
ዝግጅት ላይ ናቸው። የተቋማቱ አመራርና 
ባለሙያዎችም ስለጉዳዩ በቂ ግንዛቤ እንዲኖራቸው 
ሥልጠና እየተሰጠ ይገኛል ብለዋል። 

ሥልጠናው እንዳለቀም ከሐምሌ ወር 2014 
ዓ.ም ጀምሮ በአጠቃላይ በኦንላይን አሰራር 
ግብይታቸውን የሚፈጽሙ ተቋማት ቁጥር 72 
እንደሚደርስ አስታውቀዋል። 

   ኢትዮጵያ ውስጥ ካሉት 169 የፌዴራል 
ተቋማት መካከል ቀስ በቀስ ሁሉንም ወደኦንላይን 

ሁሉም የፌዴራል ተቋማት ሙሉ በሙሉ በኦንላይን ግዥ ብቻ 
እንዲጠቀሙ ይደረጋል

 - አቶ ሐጂ ኢብሳ 
የፌዴራል የመንግሥት ግዥና ንብረት ባለሥልጣን

 ፎ
ቶ

 እ
ዮ

ብ
 ተ

ፈ
ሪ

“ኢትዮጵያን የሚመጥንና 
ለሁለንተናዊ ፈተናዎች በቂ 

ምላሽ የሚሰጥ የፖሊስ ሠራዊት 
እየገነባን ነው”

ውብሸት ሰንደቁ

አዲስ አበባ፡- የፌዴራል ፖሊስን አቅም፣ ክህሎትና አደረጃጀት 
እንዲሁም ትጥቅ በማዘመን ኢትዮጵያን የሚመጥን እና ለሁለንተናዊ 

ፈተናዎች በቂ ምላሽ ለመስጠት የሚያስችል የፖሊስ ሠራዊት እየገነባን ነው ሲሉ 
ጠቅላይ ሚኒስትር ዐቢይ አሕመድ (ዶክተር) ተናገሩ፡፡

   በትናንትናው ዕለት የፖሊስ ተቋማት የዕውቅና እና ምሥጋና መርሐግብር 
ተካሂዷል፡፡

    በትናንትናው ዕለት በተከናወነው የፖሊስ ተቋማት የምሥጋና እና የዕውቅና 
መርሐግብር ላይ ተገኝተው ንግግር ያደረጉት ጠቅላይ ሚኒስትር ዐቢይ አሕመድ፤ 

የሚገነቡት የፖሊስ ተቋማት ኢትዮጵያን ሊያፈርሱ ከሚፈልጉ ኃይሎች 
ኢትዮጵያን ለመከላከል ነው ብለዋል፡፡ 

በተጨማሪም ለ120 ሚሊዮን ሕዝብ ብዙ የፖሊስ ኃይል፣ ዘመናዊ 
መሣሪያና ጠንካራ ተቋም ያስፈልጋል ያሉት ጠቅላይ ሚኒስትሩ፤ ፖሊስንና 
ተቋማቱን የማጠናከር ሥራ ተጠናክሮ የሚቀጥል መሆኑን ተናግረዋል፡፡ 
    የፖሊስ ተቋማት ላይ እየተደረገ ያለው ሪፎርም በግልፅ በተነደፉ 
ስትራቴጂዎች የተቀመጡ መሆኑን የጠቆሙት ጠቅላይ ሚኒስትር ዐቢይ፤ 
የለውጡ ዓላማ አባቶች የሠሩትን መልካም ሥራ በማስቀጠል አረሙን ነቅሶ 
በማውጣት ኢትዮጵያን የሚመስል እና ኢትዮጵያን የሚያገለግል የፖሊስ 
ኃይል መገንባት መሆኑን ጠቁመዋል፡፡

    በአዲሱ የፖሊስ ተቋማት ሪፎርም በተነደፈው ስትራቴጂ በማሕበረሰቡ 

- ጠቅላይ ሚኒስትር ዐቢይ አሕመድ (ዶክተር) 

ፎ
ቶ

፡ 
ገባ

ቦ 
ገብ

ሬ

ዜና

  አዲስ አበባ፡-  በሰሜን ኢትዮጵያ የግጭት ሰለባ በሆኑ 
አካባቢዎች ለሚኖሩ 620 ሺህ አርሶ አደሮች የግብርና 
ግብዓት ለማቅረብ እየሠራ መሆኑን የዓለም የምግብና እርሻ 
ድርጅት (ፋኦ) አስታውቋል፡፡

 የዓለም የምግብና እርሻ ድርጅት የአፍሪካ ሕብረትና 
የምስራቅ አፍሪካ ተወካይ ቺሚምባ ዴቪድ ፊሪ 
እንደገለጹት፤ ድርጅቱ የኢትዮጵያ መንግሥትን ለመደገፍ 
ቁርጠኛ ነው፡፡

በተለይም መንግሥት በሰሜን ኢትዮጵያ የጦርነት 
ሰለባ የሆኑ ዜጎችን ለማቋቋም የሚያደርገውን ጥረት 
ድርጅቱ ይደግፋል ብለዋል።

    በዚህም በሰሜኑ የኢትዮጵያ ክፍል ለሚገኙ አርሶ 
አደሮች የግብርና ግብዓት ለማቅረብ እየሠራ መሆኑን 
ገልጸው፤ የግብርና ሰብል ምርታማነት የበለጠ እንዲያድግ 
ተጨማሪ ድጋፎችን ያደርጋል ነው ያሉት፡፡

    የእንስሳት ሀብት ልማት እንዲያድግም የእንስሳት 
በሽታዎችን ለመከላከል ክትባቶችን ያቀርባል ያሉት 
ቺሚምባ ዴቪድ ፊሪ፤ ድጋፉን ለማቀላጠፍ ከግብርና 
ሚኒስቴርና ከሌሎች ባለድርሻ አካላት ጋር እየተሠራ 
መሆኑን ገልጸዋል፡፡

    ድርጅቱ በእስካሁኑ ሂደት፥ በትግራይ ክልል ለሚገኙ 
230 ሺህ አርሶ አደሮች 400 ሜትሪክ ቶን፣ በአማራ ክልል 
100 ሜትሪክ ቶን እንዲሁም በአፋር አራት ሜትርክ ቶን 
ዘር አድርሷል ብለዋል ሲል ኢዜአ ዘግቧል፡፡

   እንስሳትን ከበሽታ ከመከላከል አኳያም በትግራይ 
ክልል ለ3 ነጥብ 5 ሚሊዮን እንስሳት ክትባት መሰጠቱን 
ጠቁመው፤ በአፋር ክልል ደግሞ 230 ሺህ ለሚሆኑ 
እንስሳት የጤና አገልግሎት ተደራሽ ተደርጓል ማለታቸውን 

የምግብና እርሻ ድርጅት ከ600 ሺህ በላይ ለሚሆኑ አርሶ 
አደሮች የግብርና ግብዓት ሊያቀርብ መሆኑን አስታወቀ 

ኢዜአ ዘግቧል፡፡ 
    ድርጅቱ ከአጋር አካላት ጋር በመሆን ለእነዚሁ 

አካባቢዎች የሚውል የአፈር ማዳበሪያ ግዢ ለመፈጸም 
በሂደት ላይ መሆኑን የገለጹት ቺሚምባ ዴቪድ ፊሪ፤  
6 ሺህ 700 ቶን የአፈር ማዳበሪያ ለመግዛት በሂደት 

ላይ መሆናቸውን ገልጸው በጥቂት ሳምንታት ውስጥ 
እንደሚፈጸም ያላቸውን እምነት ገልጸዋል፡፡

በመንግሥት በኩል የተወሰደው የተናጠል የተኩስ 
አቁም ውሳኔ አርሶ አደሮች ወደ መደበኛ ስራቸው 
እንዲመለሱ የሚያስችል መሆኑንም ጠቅሰዋል።

ሙሳ ሙሐመድ

አዲስ አበባ፡- የተምች ወረርሽኝ በጋምቤላ ክልል 
በአምስት ወረዳዎች ውስጥ በሚገኝ ሰባት ሺህ 446 
ሄክታር መሬት ላይ መከሰቱን የጋምቤላ ክልል እርሻና 
ተፈጥሮ ሀብት ልማት ቢሮ አስታወቀ። 

 የጋምቤላ ክልል እርሻና ተፈጥሮ ሀብት ልማት 
ቢሮ ምክትል ኃላፊ አቶ ኩዌት ሉል እንደተናገሩት፣ 
የተምች ወረርሽኝ በጋምቤላ ክልል በአምስት ወረዳዎች 
ውስጥ በሚገኝ ሰባት ሺህ 446 ሄክታር መሬት ላይ 
ተከስቷል።

   እንደ አቶ ኩዌት ገለጻ፣ አሁን በክልሉ የተከሰተው 
የተምች ተባይን ለማጥፋት በተደረገ ጥረት በባህላዊና 
ፀረ-ተባይ በመርጨት አንድ ሺህ 376 ሄክታር ሰብልን 
ለመቆጣጠር ተችሏል ። በአሁኑ ወቅት ወረርሽኙን 
በባህላዊና በዘመናዊ የመከላከያ ዘዴዎች ለመቆጣጠር 
ጥረት እየተደረገ ይገኛል  ።

    ወረርሽኙ በክልሉ በሚገኙ አምስት ወረዳዎች 
ውስጥ በሰባት ሺህ 446 ሄክታር መሬት ላይ መታየቱን 
አቶ ኩዌት ሉል ገልፀው፣ በዲማ፣ በላሬ፣ በኢታንግ፣ 
በጎደሬና በጋምቤላ ወረዳ መከሰቱን አመላክተዋል።

 የተከሰተውን የተምች ወረርሽኝ በባህላዊና በዘመናዊ 
የመከላከያ ዘዴዎች ለመቆጣጠር ጥረት በመደረግ 
ላይ መሆኑን አቶ ኩዌት ጠቅሰው፣  በሩዝ ሰብል ላይ 
የተከሠተው በአምስት ሺህ ሄክታሩ  መሆኑንና ቀሪው 
በበቆሎ ሰብል ላይ እንደሆነ አመልክተዋል።

በቢሮው የዕጽዋት ጥበቃ ዳይሬክተር አቶ 
አብዱረህማን ሁሴን በበኩላቸው፣ በክልሉ በቀጣዩ  
የምርት ዘመን በመኸር እርሻ 148 ሺህ 786 ሄክታር 
በማልማት ከአራት ነጥብ አምስት ሚሊዮን ኩንታል 
በላይ ምርት ለማገኘት ታቅዶ እስካሁን 72 ሺህ 708 
ሄክታር በዘር መሸፈኑንም ጠቁመዋል።

 እንደ አቶ አብዱረህማን  ገለጻ፣ ከግንቦት ወር 
ጀምሮ በአምስት ወረዳዎች የተምች ወረርሽኝ በመከሰቱ 

የምርት እጥረት እንዳይከሰት ቢሮው በትኩረት እየሠራ 
ነው።

ሕብረተሰቡ የተለያዩ ባህላዊና ዘመናዊ ዘዴዎችን 
በመጠቀም ተምቹ የከፋ ጉዳት እንዳያደርስ የመከላከል 
ስራውን እያከናወኑ መሆኑን የገለጹት አቶ አብዱረህማን፣ 
የክልሉ መንግሥት ባለሙያዎችን ማሰማራቱንና  ፀረ-
ተባይ ኬሚካል ማሰራጨቱን ተናግረዋል።

በዲማ ወረዳ ተምቹ የተከሰተው በወረዳው በሚገኙ 
ሁለት ቀበሌዎች ኮይና ከርከን ቀበሌ ሲሆን በአምስት 
ሺህ ሄክታር መሬት የሩዝ ማሳ ላይ ጉዳት እያደረሰ ነው። 
በዲማ ወረዳ የኮይ ቀበሌ የተምች ወረርሽኝ  ከግንቦት 
ወር መግቢያ ጀምሮ እንደተከሰተ አቶ አብዱረህማን 
ገልጸው፣  ነዋሪዎቹ በባህላዊ መንገድ ለመከላከል አዳጋች 
እንደሆነ ተናግረዋል ። 

አቶ አብዱረህማን አክለውም፣ በቀጣይ የምርት 
መቀነስ ሊያጋጥም ይችላል የሚል ሥጋት እንዳደረባቸው 
ተናግረዋል ።

  የተምች ወረርሽኝ በጋምቤላ ክልል በአምስት ወረዳዎች በ7 ሺህ 
446 ሄክታር መሬት ላይ መከሰቱ ተገለጸ 

አዲስ አበባ፡-  ሕወሓት በጦርነቱ ምክንያት 
የተቸገሩ ዜጎችን ለመደገፍ ወደ ትግራይ የሚላከውን 
ሰብዓዊ እርዳታ የመቀማት ልምዱን አጠናክሮ 
መቀጠሉን የቀድሞ የአውሮፓ ዲፕሎማት 
ተናገሩ።  

የኢትዮጵያን ጉዳይ በቅርበት የሚከታተሉትና 
በኢትዮጵያ የፊንላንድ አምባሳደር የነበሩት ሲሞ 
ፓርቪያነን እንደገለጹት፤ ሕወሓት ለወታደራዊ 
ግጭቶች ረሀብን እንደ መሳሪያ የሚጠቀም ድርጅት 
ነው።

ሕወሓት በ1980ዎቹ ሲያደርግ በነበረው 
የትጥቅ ትግል ወቅትም ይህን ተግባር መፈጸሙን 
አስታውሰዋል።

 አሁንም ቢሆን ሕወሓት ሴቶችን፣ ሕጻናትንና 
አዛውንቶችን ለመታደግ ወደ ክልሉ የሚላኩ 
ሰብዓዊ እርዳታዎችን እየቀማ ነው ማለታቸውን 
ኢዜአ ዘግቧል፡፡ በወቅቱ በ1977 ዓ.ም በረሃብ 
በተጎዱ ወገኖች ስም ከተገኘ 100 ሚሊየን ዶላር 
ውስጥ 95 በመቶውን ለትጥቅ ትግሉ እንዳዋለውም 
ነው ያስታወሱት ። ዲፕሎማቱ የኢትዮጵያ 
መንግሥት የተኩስ አቁም አውጆ ሰብዓዊ እርዳታ 
ወደ ክልሉ እንዲገባ ማድረጉ፤ ሕወሓት የተዛባ 
መረጃ እንዳያሰራጭ አድርጎታል ብለዋል። ሕወሓት 
ምግብ ብቻ ሳይሆን ከ1 ሺህ በላይ ተሽከርካሪዎች፣ 
ነዳጅና መድሃኒቶችን ጭምር ወስዶ ለተዋጊዎቹ 
መስጠቱንና ለግጭት ማስፋፊያ መጠቀሙን 
ተናግረዋል።

    ይህ ብቻ ሳይሆን ሕወሓት ሁሌ ራሱንና 
የትግራይን ሕዝብ ተበዳይ የሚያስመስል 
ፕሮፓጋንዳ የሚያናፍስ ድርጅት እንደሆነም 
ገልጸዋል ።   ዲፕሎማት ሲሞ መደበኛ፤ መገናኛ 
ብዙኃን የህወሓትን የተሳሳቱ መረጃ የሚያጋልጡ 
ሥራዎችንና በአፋርና አማራ ክልል ሰብዓዊ እርዳታ 
እንዲደርስ መረጃ መስጠት እንዳለባቸውም 
አመላክተዋል። አሸባሪው ሕወሓት በ1977 ዓ.ም 
ለረሃብ የተጋለጡ ዜጎችን ለመድረስ በሚል 
ያገኘውን የእርዳታ ገንዘብ እህል ገዝቼበታለሁ 
በማለት ማጭበርበሩን የቀድሞ አባላቱ 
እንዳጋለጡ ከ12 ዓመታት በፊት ቢቢሲ መዘገቡ 
ይታወቃል።

 ‹‹ሕወሓት ሰብዓዊ 
እርዳታን ከንጹሃን 
ቀምቶ በመውሰድ 

ልምድ ያለው 
ድርጅት ነው››
 - የቀድሞ የአውሮፓ ዲፕሎማት 

ዜና

ዳግማዊት ግርማ

አዲስ አበባ፡- በውጭ የሚኖሩ ኢትዮጵያውያንና 
ትውልደ  ኢትዮጵያውያን በዘጠኝ ወራት ውስጥ ሶስት 
ነጥብ ሶስት ቢሊዮን ዶላር ወደ አገር ቤት መላካቸውን 
የኢትዮጵያ ዲያስፖራ ኤጀንሲ አስታወቀ ። በተከፈቱ 
የውጭ አካውንቶችም  6 ሺ የሚጠጉ  የዲያስፖራ 
አባላት ከአምስት ሚሊዮን ዶላር በላይ ተቀማጭ  
ማድረጋቸውንም ኤጀንሲው   አመላክቷል ።

የኤጀንሲው የሕዝብ ግንኙነት ዳይሬክተር  
አቶ ወንድወሰን ግርማ ለኢትዮጵያ ፕሬስ ድርጅት 
እንደገለጹት፤  በዲያስፖራው አማካኝነት ከሀምሌ 1 ቀን 
2013 እስከ መጋቢት 30 ቀን 2014 ዓ.ም ድረስ ሶስት 
ነጥብ ሶስት ቢሊዮን ዶላር ወደ አገር ቤት ተልኳል ።

 የውጭ ምንዛሬ ፍሰት እንዲጨምር ዲያስፖራው 
በሕጋዊ መንገድ ገንዘቡን ወደ አገር ቤት እንዲልክ 
ክትትልና ድጋፍ  መደረጉን ያመላከቱት አቶ ወንድወሰን  
እስከ ሶስተኛው ሩብ አመት ሶስት ነጥብ ሶስት ቢሊዮን 
ዶላር ወደ አገር ቤት መላኩን  ተናግረዋል ።

   አቶ ወንድወሰን  5 ሺህ 965 የዲያስፖራ አባላት 

ዲያስፖራው  በዘጠኝ ወራት ውስጥ ሶስት ነጥብ ሶስት ቢሊዮን ዶላር ወደ አገር ቤት ላከ

የውጭ ምንዛሬ አካውንቶችን በመክፈት ከአምስት 
ሚሊዮን ዶላር በላይ ተቀማጭ   ማድረጋቸውን 
ገልጸዋል።

   የዲያስፖራ አባላት በንግድ፣ በኢንቨስትመንት እና 

በቱሪዝም እንዲሳተፉ የተለያዩ ድጋፎችን መስጠታቸውን 
የገለጹት አቶ ወንድወሰን፤ ይህንንም በተመለከተ 
97 ነጥብ ስድስት ቢሊዮን ብር ካፒታል ያስመዘገቡ 
በተለያዩ የኢንቨስትመንት ዘርፎች ለመሳተፍ ፍላጎት 

ላላቸው 1ሺህ 489 ዲያስፖራ አባላት የተለያዩ ድጋፎች 
መሰጠታቸውንም ገልጸዋል ።

 በማህበር ተደራጅተው ሪል ስቴት ለመገንባት 7 
ሚሊዮን ዶላር የቆጠቡና ወደ ስራ የገቡ 120 የዲያስፖራ 
ማህበረሰብ አባላት በጅማ ከተማ የግንባታ ቦታ 
መረከባቸውንም አቶ ወንድወሰን አመላክተዋል ።

    በአገራችን በተለያዩ አካባቢዎች ጉዳት ለደረሰባቸው 
ዜጎች ድጋፍና የተጎዱ መሰረተ ልማቶች መልሶ ለማቋቋም 
300 ሚሊዮን ብር ለመሰብሰብ ታቅዶ ለተፈናቀሉ ዜጎች 
ድጋፍና የተጎዱ መሰረተ-ልማቶች መልሶ ለመገንባት  1 
ነጥብ 14 ቢሊዮን ብር በዓይነትና በጥሬ ገንዘብ ድጋፍ 
መሰብሰቡን አቶ ወንድወሰን ተናግረዋል ።

    አቶ ወንድወሰን የሀገር ሉአላዊነትን ለማስከበር 
ዘብ ለቆመው የመከላከያ ኃይላችን እና ለህልውና ዘመቻ   
ከ109 ሚሊዮን 813 ሺ ብር  በላይ  ማሰባሰብ መቻሉንም 
ተናግረዋል ። 

አቶ ወንድወሰን ግብረ-ሰናይ ድርጅቶችን፤ 
የዲያስፖራ ማህበራትን፣ ሙያ ተኮር በጎ አድራጎት 
ድርጅቶችንና ታዋቂ ግለሰቦችን በማስተባበር  32 ነጥብ 
8 ሚሊዮን ብር በመሰብሰብ ለበጎ አገልግሎት  መዋሉን 
ተናግረዋል ።

ዋቅሹም ፍቃዱ

   አዲስ አበባ፡- በከተማው በአምስት ወራት ውስጥ  
1 ነጥብ 5 ሚሊዮን በጎ ፍቃደኞችን በማሳተፍ 2 ነጥብ 
7 ቢሊዮን ብር ወጪ የሚያስቀር ሥራ ለመሥራት አቅዶ 
እየተንቀሳቀሰ መሆኑን የአዲስ አበባ ከተማ መስተዳድር  
የሕዝብ ተሳትፎና በጎ ፍቃድ አገልግሎት ኮሚሽን 
አስታወቀ ።    

የአዲስ አበባ ከተማ መስተዳድር የሕዝብ ተሳትፎና 
በጎ ፍቃድ አገልግሎት ኮሚሽን ኮሚሽነር አቶ አስፋው 
ተክሌ በተለይ ለኢትዮጵያ ፕሬስ ድርጅት በሰጡት 
አስተያየት፣ ጠቅላይ ሚኒስትሩ ለበጎ ፊቃድ አገልግሎት 
በሰጡት ሰፊ ትኩረት ኮሚሽኑ ከግንቦት 1 ቀን 2014 ዓ.ም 
ጀምሮ እስከ መስከረም 30 ቀን 2015 ዓ.ም የሚዘለቅ 
የከተማውን ማሕበራዊና ኢኮኖሚያዊ ችግሮች ለመቅረፍ 
የሚያግዙ የተለያዩ የበጎ ፍቃድ አገልግሎት ሥራዎችን 
በመስራት ላይ ይገኛል ።   የክረምቱ ዝናብና ብርድ ፈታኝ 
እንደመሆኑ መጠን ለሰብዓዊ ችግሮች ቅድሚያ በመስጠት 
ለአቅመ ደካሞችና ቤታቸውን ማደስ ለማይችሉ 
የማሕበሰብ ክፍሎች ቤት የማደስ ሥራ ከወዲሁ 
መጀመሩን ያበሰሩት ኮሚሽነሩ፣ በአምስት ወራት ውስጥ 
340ሺህ ቤቶችን ለማደስ አቅደው እስካሁን የ1 ሺህ 10 
ቤቶች እድሳት መጀመሩን አመልክተዋል ።

ለ294 ሺህ ድሃ የማሕበረሰብ ክፍሎች ማዕድ 
ለማጋራት መንግሥታዊና መንግሥታዊ ያልሆኑ እንዲሁም 
ሌሎችንም ለማሳተፍ ከፍተኛ ጥረት እየተደረገ መሆኑን 

አቶ አስፋው ገልጸው ፣ ከዚህ አንጻር ያለውን ህብረተሰቡ 
እያንጸባረቀ ያለው ተካፍሎ የመብላት ባህል የሚደነቅና 
ተጠናክሮ መቀጠል ያለበት በጎ ተግባር መሆኑን 
አስገንዝበዋል ።   

እንደ አገር ብሎም በተለያዩ የከተማው መስተዳድር 
ሆስፒታሎች ውስጥ የሚታየው የደም እጥረት ለመቅረፍ 
የተለያዩ በጎ ፍቃደኞችን ያሳተፈ የደም ልገሳ ፕሮግራም 
በስፋት ለማካሄድ መታቀዱን የጠቀሱት ኮሚሽነሩ፣ 
በዚህ ፕሮግራም 40 ሺህ ዩኒት ደም እንደሚሰበሰብም 
ገልጸዋል።

በተለይ በክረምቱ ወቅት በከፍተኛ የትምህርት 
ተቋማት በተለያዩ ሙያ ዘርፎች የሚሰለጥኑ ተማሪዎች 
እረፍት ላይ በመሆናቸው  እረፍታቸውን ለበጎ ፍቃድ 
አገልግሎት እንዲያውሉ ዝግጅት እየተደረገ ነው ያሉት 
አቶ አስፋው፣ በጤና ዘርፍ እየሰለጠኑ ያሉ ተማሪዎችና 
ሌሎች በጎ ፍቃደኛ የጤና ባለሙያዎችን በመታገዝ 
በተለያዩ ሆስፒታሎችና ጤና ጣቢያዎች ለ20ሺህ 
ሰዎች ነጻ የጤና አገልግሎት ለመስጠት መታቀዱን 
አንስተዋል።በተመሳሳይ መልኩ የከፍተኛ ትምህርት 
ተቋማት ተማሪዎችና በጎ ፍቃደኛ መምህራንን በማሳተፍ 
ለ100 ሺ ተማሪዎች የማጠናከሪያ ትምህር ለመስጠት 
ከወዲሁ እንቅስቃሴ ተጀምሯል ያሉት ኮሚሽነሩ፣ 
ጤናማ የትራፊክ እንቅስቃሴ እንዲኖር 6ሺህ በጎ 
ፍቃደኛ ወጣቶች እንደሚሰማሩም ጠቁመዋል ። እንደ 
ኮሚሽነሩ ማብራሪያ፣ የከተማዋን ውበት ለማስቀጠል 
በጎ ፍቃደኞችን ያሳተፈ ሰፋፊ የጽዳት ዘመቻዎች 

ከ570 ሺህ በላይ የከተማ ነዋሪዎችን  ተጠቃሚ የሚያደርግ የበጎ አገልግሎት ሥራዎች   እየተከናወኑ ነው

ይደረጋሉ።በመዲናዋ የተተከሉ ችግኞች ለመንከባከብ 
ከአንድ ሚሊዮን በላይ በጎ ፍቃደኞች ይሰማራሉ።ከአዲስ 
አበባም ወጣ ብሎ ደቡብና ሌሎች አካባቢዎች የችግኝ 
ተከላ ይከናወናል ።ለአብርኾት ቤተ መጽሐፍትም 
መጽሐፍ የማሰባሰብ ፕሮግራም ተይዟል ። በአጠቃላይ 

በእነዚህ በጎ ፍቃድ ሥራዎች ከ570ሺ በላይ የከተማዋ 
ነዋሪዎች ተጠቃሚ እንደሚሆኑ አቶ አስፋው ተናግረው 
ለበጎ ፍቃድ አገልግሎት ስኬታማነት ሕብረተሰቡ እያደረገ 
ያለውን ድጋር በማመስገን የተለመደውን ድጋፍ አጠናክሮ 
እንዲቀጥል   ጠይቀዋል። 

    አዲስ አበባ:- የአዲስ አበባ ከተማ አስተዳደር 
ከንቲባ ወይዘሮ አዳነች አቤቤ በአዲስ አበባ 
ከተማ አካባቢ ጥበቃ ባለስልጣን ጊቢ እየተተገበረ 
ያለውን የተቀናጀ የከተማ ግብርና እንቅስቃሴ 
ጎብኝተዋል።ከንቲባ አዳነች አቤቤ በጉብኝታቸው 
ወቅት እንደገለጹት፤ የከተማ ግብርና በከተማ 
አስተዳደሩ ትኩረት ተሰጥቶት በግለሰቦች መኖሪያ 
ጊቢ፣ በመንግሥት ተቋማት በሚገኝ ክፍት ቦታ እና 
ክፍት መሬት በተገኘበት ሥፍራ ሁሉ በንቅናቄ መልክ 
ተጀምሮ ዝቅተኛ ገቢ ያላቸውን የሕብረተሰብ ክፍሎች 
እየደጎመ ነው ።

በዚህም ትኩስ የአትክልት ውጤቶችን ለተጠቃሚ 
በማድረስ ተጨባጭ ውጤት እያመጣ መሆኑን 
ገልጸው፤ ይህንም በየአካባቢው እየተመለከትን ነው 

ብለዋል።
    ዛሬ በአዲስ አበባ ከተማ አስተዳደር የአካባቢ 

ጥበቃ ባለሥልጣን ጊቢ የተመለከትነው የግብርና 
ሥራ በአጭር ጊዜና በጠባብ መሬት የተቀናጀ የከተማ 
ግብርናን ተግባራዊ ማድረግ እንደሚቻል ማስረጃ ነው 
ማለታቸውን ከከንቲባ ጽሕፈት ቤት ያገኘነው መረጃ 
ያመላክታል ።   

በዚህ ጠባብ ቦታ የንብ ማነብ ሥራ፣ የአሳ እርባታና 
ሌሎችም በአጭር ጊዜ ጥቅም ላይ የሚውሉ የጓሮ 
አትክልቶችን ማልማት መቻሉም ለሁሉም ትምህርት 
ይሰጣል ነው ያሉት ።    በተለይ ዝቅተኛ ገቢ ላላቸው 
የማሕበረሰብ ክፍሎች እፎይታን መፍጠር የሚችል 
በመሆኑ ሁሉም ትኩረት እንዲሰጠው አሳስበዋል ።

 

ከንቲባ አዳነች አቤቤ የተቀናጀ የከተማ 
ግብርና እንቅስቃሴን ጎበኙ 

ዜና

ከ1ኛው ገጽ የዞረ

ከ1ኛው ገጽ የዞረ

ከሰል ነው ሲሉ ሚኒስትሩ ወቅሰዋል ።
    ኢኒጂነር ታከለ፤ ፕሮጀክቱ እውነት ለኢትዮጵያ 

ሕዝብ እና ለአርሶ አደሩ ታስቦ የተቀረፀ ቢሆን ኖሮ 
መሠረቱን የድንጋይ ከሰል ባላደረገ ነበር ሲሉ ገልፀው፤ 
የያዮ የአፈር ማዳበሪያ ፕሮጀክት ጉዳይ በጥናት 
ተመርምሮና መንግሥትም የቀረቡለትን መረጃዎች አይቶ 
ፕሮጀክቱ እንዲሠረዝ እንደተደረገ ተናግረዋል ። 

    ሆኖም ፕሮጀክቱ የተሰረዘው አዋጭ ያልሆነውን 
ከድንጋይ ከሰል የአፈር ማዳበሪያ ማምረቱን እንጂ ሙሉ 
በሙሉ የማዳበሪያ ምርት አይመረትም ለማለት እንዳልሆነ 
የጠቆሙት ሚኒስትሩ መንግሥት ፕሮጀክቱን እንደ አዲስ 
አሻሽሎ እየሠራ እንደሆነ ጠቁመዋል ። 

    በማሻሻያው መሠረትም ፕሮጀክቱ ቀለል ባለ 
መንገድና የሀገሪቱን የቴክኖሎጂ አቅም በማይገዳደር 
መልኩ ከተፈጥሮ ጋዝ አሞንያ በማምረት የአፈር ማዳበሪያ 
እንዲመረት የሚያስችል ሆኖ ይቀጥላል ብለዋል ።

   ለዚህ ይረዳ ዘንድ የተለያዩ ሥራዎች እየተሠሩ 
መሆኑን በመጠቆም የተፈጥሮ ጋዝ እንዳይወጣ በአዋጅ 
ተዘግቶ እንደነበር አስታውሰው፤ ይህ አዋጅ በሚያሠራ 
አዋጅ መቀየሩንና ሥራዎች መጀመራቸውን ተናግረዋል ።

   የተፈጥሮ ጋዝ መጠን በዓለም አቀፍ ድርጅቶች 
ማረጋገጫ ሳይሰጥ ኩባንያዎች ወደ ምርት የማይገቡ 
መሆኑን በማንሳት የተፈጥሮ ጋዝ መኖሩን ሳይሆን 

መጠኑን አውቆ ማረጋገጫ ለመቀበል ሁለት ድርጅቶች 
ወደሥራ መግባታቸውን ጠቁመዋል ።

    እንደ ኢንጅነር ታከለ ገለፃ፤ በኢትዮጵያ ውስጥ 
የተፈጥሮ ጋዝ በሦስት ቦታዎች ተገኝቷል ። ሆኖም 
ዋናው ጉዳይ በኢትዮጵያ ውስጥ የተፈጥሮ ጋዝ ተገኝቷል 
የሚለው ሳይሆን በምን ያህል መጠን አለ የሚለው 
ነው ወደ ምርት ሂደት ሊያስገባ የሚችለው ። ለዚህም 
ኩባንያዎች ጨረታ የወሰዱት የተፈጥሮ ጋዝ እና ነዳጅ 
መጠን ለማወቅ እየሠሩ ነው ። ሥራው በሁለት ወር ጊዜ 
ውስጥ ይጠናቀቃል ብለዋል ።

   በዚህም መሰረት መሰረቱን በሀገሪቱ የሚገኙ 
የተፈጥሮ ጋዝ ያደረገ ማዳበሪያ እንዲመረት እየተሠራ ነው 
ብለዋል ኢንጅነሩ ።

   የኢትዮጵያ ምድር አሞንያን ለማምረት የሚያስችል 
የተፈጥሮ ጋዝ እንዳለው በልበ ሙሉነት እነግራችኋለሁ 
ያሉት ኢንጅነሩ፤ አሞንያ ከአፈር ማዳበሪያ 80 በመቶ 
የሚጠጋውን የሚይዝ ምርት ስለሆነ ይህን ማምረት 
መንገዱን ቀላል ያደርገዋል ሲሉ ተናግረዋል ።

    በዚህም የአፈር ማዳበሪያ ማምረት ብቻ ሳይሆን 
ከዚህ በፊት የተለያዩ ኩባንያዎች ገብተው ስለ ኢትዮጵያ 
ማዕድን የተናገሩትን አሉታዊ ትርክት የሚቀይር ጊዜ ላይ 
ነን ሲሉም አክለዋል ።

“ያዮ የአፈር ማዳበሪያ...

የግዥ አሰራር እንዲገቡ ይደረጋል ያሉት አቶ ሐጂ፤ ከአንድ 
ዓመት ጊዜ በኋላ የትኛውም የፌዴራል ተቋም ከወረቀትና 
ከደንበኛ ጋር በቀጥታ ከሚያገናኝ አሰራር ወጥቶ ፍትሃዊ 
አሰራር የሚያሰፍነውን የኦንላይን አሰራር ብቻ ጥቅም ላይ 
ያውላል ብለዋል።  

የኦንላይን ግዥ ሥርዓቱ ላይ ሁሉንም አገልግሎትና 
ዕቃ አቅራቢዎች በአንድ ላይ ማግኘት የሚያስችል 
አሰራር ተዘርግቷል ያሉት ዋና ዳይሬክተሩ፤ አንድ ተቋም 
በኦንላይን የሚፈልገውን ዕቃ ለማግኘት ጨረታ ካወጣ 
በኋላ ከየትኛውም ጫፍ ያለ ደንበኛ በአካል መቅረብ 
ሳይኖርበት በፍትሃዊነት መወዳደርና ማሸነፍ እንደሚችል 
ገልጸዋል። 

ሁሉም የግል አቅራቢ ተቋማትን በአንድ ማግኘት 
የሚያስችለው የኦንላይን ግዥ በተለያዩ የአደጉ አገራት 

ጥቅም ላይ እየዋለ እንደሚገኝ ይታወቃል። ይሁንና ይህን 
አሰራር ሙሉ በሙሉ ተግባራዊ እንዳይደረግ የሚፈልጉ 
የአንዳንድ ተቋማት ግዥ ሰራተኞች  አሉ ሲሉ ተናግረዋል። 

   በተለምዷዊው የጨረታ አካሄድ ከአቅራቢ ጋር 
እየተገናኙ መስራት የሚፈልጉት አካላት ሙስናንና 
አላግባብ ጥቅምን የለመዱ ናቸው፤ አሰራሩ ለሙስናና 
በዘመድ ለመስራት የማይመች በመሆኑ ቴክኖሎጂውን 
ለመጠቀም ዳተኝነት የሚያሳዩ ግለሰቦች አይጠፉም 
ብለዋል።

ይሁንና የኦንላይን ግዥ ቴክኖሎጂው በተሞከረባቸው 
ተቋማት ውጤታማነቱ ስለተረጋገጠ ወደኋላ 
የምንመለስበት ጉዳይ አይኖርምና የፌዴራል ተቋማት 
ለአሰራሩ እራሳቸውን ሊያዘጋጁ ይገባል ሲሉ መልዕክት 
አስተላልፈዋል።

ሁሉም የፌዴራል ተቋማት...

አዲስ አበባ፡-  የሕዝብ ትራንስፖርት አገልግሎት 
ሰጪ ተሽከርካሪዎች የታለመ የነዳጅ ድጎማ ተጠቃሚ 
መሆናቸውን የሚገልጽ መለያ ይፋ ሆነ፡፡

 መለያው ሁለት አይነት ሲሆን፤ ለመደበኛ ሀገር 
አቋራጭ የሕዝብ ትራንስፖርት ተሽከርካሪዎች እና በክልል 
ለሚገኙ ተሽከርካሪዎች የሚያገለግል ነው ተብሏል፡፡ 
መለያው ተሽከርካሪዎቹ የታለመ የነዳጅ ድጎማ ተጠቃሚ 
መሆናቸውን ለነዳጅ ማደያዎችና ለሚመለከታቸው 
አካላት መረጃ የሚሰጥም ነው፡፡

በዚህም ሙሉ ሰማያዊ ቀለም ያለው መለያ 
ለሀገር አቋራጭ የሕዝብ ትራንስፖርት ተሽከርካሪዎች 
የሚያገለግል ሲሆን፤ በነጭ መደብ የተዘጋጀው መለያ 
ደግሞ በክልል ለሚገኙ የሕዝብ ትራንስፖርት አገልግሎ 
ሰጪ ተሽከርካሪዎች የሚያገለግል ነው ተብሏል፡፡

   በቅርቡ ተግባራዊ ለመሆን በዝግጅት ላይ የሚገኘው 
የታለመ የነዳጅ ድጎማ ሥርዓት ተጠቃሚ የሚሆኑ 
የሕዝብ ትራንስፖርት አገልግሎት ተሽከርካሪዎችን 
የመለየትና መረጃ የማጥራት ስራ እየተከናወነ 
እንደሚገኝም የትራንስፖርት እና ሎጂስቲክስ ሚኒስቴር 
መረጃ ያመላክታል፡፡  

የታለመ የነዳጅ ድጎማ ተጠቃሚ ተሽከርካሪዎች 
መለያ ስቲከር ይፋ ሆነ 

ከ1ኛው ገጽ የዞረ

ዘንድ ተዓማኒ፣ ተደማጭና ተፈሪ እንዲሁም ተከባሪ 
የሆነ የፀጥታ ኃይል ሆኖ እንዲዋቀር ማድረግ 
አንዱ ግብ መሆኑንና ለዚህም የተለያዩ ሥራዎች 
እየተከናወኑ መሆኑን እንዲሁም  ከየወቅቱ ጋር 
እያደገና እየተለዋወጠ የሚመጣውን የወንጀል 
ጠባይ የሚመጥን ተቋም እንዲሆን ማድረግ ሌላው 
የሪፎርሙ አካል መሆኑን አስረድተዋል ።
    በተጨማሪም የፀረ ሰላም ኃይሎች እንቅስቃሴን 
በላቀ የግዳጅ አፈፃፀም ሊያከሽፍ የሚችል ተቋም 
ይገነባል ያሉት ጠቅላይ ሚኒስትሩ ከምንከተለው 
የፌዴራል ሥርዓት ጋር በተናበበ መልኩ ከክልሎችና 
ልዩ ልዩ የፀጥታ ተቋማት ጋር በቅንጅትና በትብብር 
የሚሠራ የፖሊስ ተቋም የመገንባት ግብ መቀመጡንና 
በዚህ መሠረት እየተሠራ መሆኑን ጠቁመዋል።   
የፖሊስ ተቋማት ሪፎርም ዓላማ ለእውነት የሚሠሩ፣ 
በዕውቀት የሚመሩና በሥነምግባር የዳበሩ እንዲሁም 
ሙያቸውን የሚያከብሩና ለሕዝብ የሚኖሩ ፖሊሶች 
ለኢትዮጵያ ማበርከት ነው ያሉት ጠቅላይ ሚኒስትር 
ዐቢይ፤ የተጀመረው የፀጥታ ተቋማት ሪፎርም 
ወደዚህ ትልቅ ምዕራፍ የሚያደርሰን ጅማሮ ነው 
ሲሉ ገልጸውታል፡፡ 

    የፌዴራል ፖሊስ ሁሉም የሰላምና ደህንነት 
ተቋማት ተጠናክረው እንዲቀጥሉ የሚያስፈልገው 
የኢትዮጵያ ብልፅግና መሰረት ሰላም ስለሆነ ዋናውን 
የሰላም ጠባቂ የሆነውን የፖሊስ ተቋም ማጠናከር 
ለደህንነትም ሆነ ለልማት አሰስፈላጊ እንደሆነም 
ጠቁመዋል ።    

ፖሊስ እስከ ሕይወት መስዋዕትነት በሚከፍለው 
ዋጋ የሕዝብ ደህንነት ተጠብቆ እንደሚኖር ያነሱት 
ጠቅላይ ሚኒስትር ዐቢይ፤ ሆኖም አነስተኛ ደመወዝ 
ከሚከፈሉ ወገኖች መካከል ፖሊስ አንዱ መሆኑን 
በማንሳት ኢትዮጵያ በእጅጉ ለሚያገለግሏት ፖሊሶች 
በቂ ደመወዝ መክፈል ባትችል እንኳን ማክበር 
መለማመድ ይኖርባታል ሲሉ አስገንዝበዋል ።   
ፖሊስ በመንግሥት በኩል ብቻ ሳይሆን በሕዝብ 
ዘንድም በቂ ክብር ሊያገኝ እንደሚገባው እና 
በፖሊሶች የከሸፉ ወንጀሎችን ሳይሆን ከፖሊስ 

እይታ ያመለጡ ወንጀሎችን አግዝፎ የመመልከት 
ባህል እንዲቀር ጠቅላይ ሚኒስትሩ መክረዋል ።   

በየዘመናቱ፣ በየወራቱና ቀናቱ ፖሊስ ለኛ 
የማይነግረንን ብዙ ወንጀሎች ይከሽፋሉ ያሉት 
ጠቅላይ ሚኒስትር ዐቢይ፤ ነገር ግን ያከሸፈውን፣ 
የለፋበትንና የደከመበትን ብሎም መስዋዕትት 
የከፈለበትን ሳይሆን አልፎ አልፎ ከፖሊስ ዕይታ 
ያመለጠውን አብዝተን እንናገራለን፡፡ ፀጥታና 
ሰላማችንን ለማረጋገጥ ሲዋደቁ ያላከበርናቸውን 
ፖሊሶች ወንጀል ሲፈፀምብን ጣታችንን 
ልንቀስርባቸውና ልንወቅሳቸው አይገባም፤ ብለዋል።

 እንደ ጠቅላይ ሚኒስትሩ ገለፃ፤ የኢትዮጵያ 
ፖሊስ በጎችን ከተኩላዎች ለመጠበቅ 24 ሰዓት 
የሚሠራ ኃይል ነው፡፡ ብዙ ጊዜ ግን በጎችን 
ከተኩላዎች የመጠበቂያ ተኩላዎችን የሚያስደስት 
መንገድ አይገኝም፡፡ በዚህም ምክንያት ብዙ 
ተኩላዎች ሲጮሁ ይሰማል፡፡ የጩኽቱ ትርጉም 
በጎችን እንደፈልግን እንድንበላ ተውን የሚል ነው ።

ፖሊሶች በጎችን መታደግ ብቻ ሳይሆን 
ከተኩላዎች ምሥጋና እንደማይገኝ አውቃችሁ 
በዓላማ ፅናት የኢትዮጵያን ዜጎች ከተኩላዎች 
የመታደግ ሥራችሁን አበክራችሁ እንድትቀጥሉ 
በታላቅ ትህትና አሳስባችኋለሁ ብለዋል ።   

ጠቅላይ ሚኒስትር ዐቢይ፤ እስካሁን በነበረው 
ኦፕሬሽን ለቆሰሉ፣ ለደከሙ እና መስዋዕትነት ለከፈሉ 
የፖሊስ አባላት መንግሥትና ሕዝብ በተባበረ ክንድ 
ቁስላችሁን የማከምና ድካማችሁን የመጋራት ሥራ 
አጠናክረው ይቀጥሉ ሲሉ ገልጸዋል፡፡ የማዕረግና 
ልዩ ልዩ ሽልማቶችም ተጠናክረው እንደሚቀጥሉ 
ተናግረዋል ።    

በዕለቱ በኢትዮጵያ በተካሄደው የሕግ ማስከበር፣ 
የህልውና እና የህብረ ብሔራዊ አንድነት ዘመቻዎች 
እንዲሁም በሌሎች ፖሊሳዊ ሥራዎች በቡድንና 
በግል ጀግንነት የፈፀሙና የላቀ የሥራ ውጤት 
ያስመዘገቡ የፖሊስ  አባላት የተበረከተላቸውን 
ምሥጋናና ዕውቅና ሽልማት ከጠቅላይ ሚኒስትር 
ዐቢይ አሕመድ እጅ ተቀብለዋል፡፡ 

“ኢትዮጵያን የሚመጥንና...

ርዕሰ አንቀፅ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።          

ነፃ
 

ሃሳ
ብ

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

እነሆ ሰኔ ግም ሊል ነው።   እንኳን አደረሰን! የጸሀይና 
የሙቀቱ ወር ግንቦት እየተሰበሰበ ነው፤ ደመናው በስፋት 
እየታየ ዝናብ ማካፋት እየሞካከረው ይገኛል።   ሰኔ እና ቀጥሎ 
የሚመጡት ወራት በአጠቃላይ ክረምቱ ለኢትዮጵያውያን 
ወሳኝ የመኽር እርሻ የሚከወንባቸው ወርቅ ወራት የክረምት 
ወቅት ናቸው፤ ሰኔ ደግሞ እንደ መልካምድሩ ሁኔታ ማሳ 
ማለስለሱ፣ በዘር መሸፈኑ፣ መኮትኮቱ፣ ማራሙ  በስፋት 
መከወን የሚጀመርበት ወቅት ነው።   

በተለይ አርሶ አደሩ አስቀድሞ የሚዘሩትን በመዝራትና 
በመንከባከብ እንዲሁም ማሳ በማዘጋጀት አስቀድሞም በስራ 
የተጠመደ ቢሆንም፣ ሰኔ ግም ሲል አንስቶ ሙሉ ጊዜውን 
በስራ ያሳልፋል።   ግብርናውን የሚመራው አካል፣ የግብርና 
ባለሙያው እና ሌሎች ባለድርሻ አካላትም እንዲሁ ለዚህ 
የመኸር ወቅት አስቀድሞም ዝግጅት ሲያደርጉ ቆይተዋል፤ 
ሰኔን ይዘው በክረምቱ ደግሞ በጣም ባተሌ ይሆናሉ።   ወቅቱ 
ግብአት ማጓጓዝ፣ ማቅረብ፣ ማከፋፈል፣ መረጃ መስጠት፣ 
ማስገንዘብ፣ መከታተል በስፋት የሚከወንበት ነው።    

በተፈጥሮ ላይ ጥገኛ የሆነ ግብርና ተይዞ ይህን ወቅት 
በዋዛ ፈዛዛ መመልከት ብሎ ነገር የለም።   ከዚህ አኳያ 
ሁሉም አካላት ባተሌ መሆናቸው ትክክል ነው።   ሰኔን 
በዋዛ ፈዛዛ ያሳለፈ ብዙ ብዙ ያልፍበታል፤ በእዚህ ወቅት 
መስራት ካልተጀመረ መጪው ጊዜ ይከብዳል።   አንድ ሰኔ 
የገደለውን አስር ሰኔ አይመልሰውም የሚባለውም ለእዚህ 
ነው።   ጎበዞቹ ሰኔ አይበቃቸውም፤ አይቻል ሆኖ እንጂ 
በቢደሩም አይጠሉ።   

ለኢትዮጵያና ኢትዮጵያውያን ክረምት /የመኸር ወቅት/ 
እንዲህ ነው።    ሁሉም ኢትዮጵያዊ የትኛውም ቡድን 
በእዚህ ላይ አንድ አይነት አመለካከት ያላቸው ስለመሆኑ 
የሚጠራጠር አይኖርም፤ የሚገርመው ግን  አሸባሪው 
ትህነግ ግን ከዚህ የለተየ ትርጉም አለው።   ከግብሩ መረዳት 
የሚቻለው ይህን ነው።   

ለአሸባሪው ትህነግ ክረምት ወይም ይህ ወርቅ የመኸር 
እርሻ ወቅት ሌላ ትርጉም አለው።   እንደ ሰው፤ ህዝብና 
አገር  የማያስበው ትህነግና አጋሮቹና ተላላኪዎቹ በእዚህ 
ወቅት የከወኑት፣ ሊከውኑ ያሰቡት እየከወኑ ያሉት ሲታሰብ 
ክረምት የልማት ሳይሆን የጥፋት ወቅታቸው ነው።   ትህነግ  
ረሀብን ለህልውናው መቆሚያ ያደረገ ቡድን እንደመሆኑ 
ክረምትን ያህል ወርቅ ጊዜ ለጥፋት እያዋለው ነው።   

መከላከያ ሰራዊት ለህግ ማስከበር ትግራይ በነበረበት 
ወቅት  የክልሉ ጊዜያዊ አስተዳደር የግብርና ኃላፊዎች 
የትግራይ አርሶ አደር የመኸር ወቅት ግብርናውን በአግባቡ 
የሚፈጽምበት ሁኔታ እንዲመቻች ጠይቀው ነበር፤ አንዳንድ 
ወገኖችም  እንደ ማዳበሪያና ምርጥ ዘር ያሉት ግብአቶች 

የአሸባሪው ትህነግ  የመኸር እርሻ
ዘካሪያስ ዶቢ በሚፈለገው ልክ በወቅቱ ካልደረሱ ሰላምና መረጋጋት 

ካልሰፈነ ቀጣዩ የትግራይ ህዝብ እጣ ፈንታ ረሀብ መሆኑን 
በመጥቀስ ለግብርናው ትኩረት እንዲሰጥ ማሳሰባቸው 
ይታወቃል።   አለም አቀፍ ተቋማት ጭምር ይህን ብለዋል።   
ይህም ችግር የለውም።   

 መንግስት ይህን ሁሉ ግምት ውስጥ በማስገባት 
ለክልሉ ያስፈልጋል ከተባለው በላይ ምርጥ ዘርና ማዳበሪያ 
አቀረበ።   ይሁንና ትህነግ እርዳታ በበቂ ሁኔታ መቅረቡና 
የግብርና ስራው በሚገባ የሚከወንበት መደላድል መፈጠሩ  
አልተመቸውም።   እሱ ጉዳዩ እኛ ከምናውቀው የመኸር 
እርሻ ጋር አይደለምና።   እሱ የራሱ የመኸር እርሻ ነበረው።   

አያያዙን የተመለከተው መንግስትም ለግብርናው እና 
ለእርዳታ አቅርቦቱ ይበልጥ ምቹ ሁኔታ ለመፍጠር አንዲሁም 
የትግራይ ህዝብ ትህነግን ቆም ብሎ እንዲያጤነው በማሰብ 
የተናጠል የተኩስ አቁም በማድረግ ትግራይን ለቆ ሲወጣም 
እንደዚያው ምቹ ሁኔታውን ሌላ የጥፋት ድግስ ያዋለ 
እንደመሆኑ ክረምትንና የመኸር ወቅትን ለእሱ የእንጀራ 
ገመዱ የሚበጥስበት አርጎ ነው የሚመለከተው።   

አጋጣሚውን ግብርናውን ከማሳለጥ ይልቅ እሱ 
የመኸር እርሻዬ ላለው ጦርነት የጦር ትርኢት ማሳየት፣ 
መሳሪያ ማወዛወዝ፣ አታሞ መደለቅ፣ መተንኮስ ውስጥ 
በመግባት ተጠቀመበት፤  የአማራና አፋር ክልሎች የተለያዩ 
ዞኖችን ወረረ።   በዚህም ንጹኃን ዜጎችን በአሰቃቂ ሁኔታ 
ጨፈጨፈ፤  ህጻናትን፣ አዛውንቶችን ጨምሮ በርካታ 
ሴቶችን አስገድዶ ደፈረ።   ሚሊዮኖችን አፈናቀለ።   

ጥሪታቸውን፣ ሀብት ንብረታቸውን ዘረፈ፤ አወደመ፤ 
እንደ አይናቸው ብሌን የሚመለከቷቸውን የእርሻና 
የወተት ከብቶቻቸውን አርዶ በላ።   የትምህርት የጤና እና 
የመሳሰሉትን መሰረተ ልማቶች ዘረፈ፤ አወደመ።   

በአንዳንድ አካባቢዎች የዘር ወቅት አስተጓጎለ፤ የደረሰ 
ሰብል ዘረፈ፤ በወቅቱ እንዳይሰበሰብ አደረገ፤ የአማራ 
ክልል የተለያዩ ዞኖች አርሶ አደሮችን የአፋር ክልልን ህዝብ 
ግብርና ስራ አውኮ ረምርሞ ነው በጦርነቱ አይቀጡ ተቀጥቶ 
የተረፉትን ወታደሮቹን ይዞ ወደ ትግራይ የተመለሰው።    

በዚያ ክረምት የአርሶ አደሩን አቅም ብቻ ሳይሆን 
የመላውን የግብርናውን ተዋንያን አቅም ጭምር ግብርናው 
ላይ መረባረብ ሲገባ  የትግራይን አርሶ አደርና ልጆቹን 
ለጦርነት ማግዶና አስፈጅቶ አይኑን በጨው አጥቦ ድል 
አድርጌ ነው የተመለስኩት ብሎ ወደ ትግራይ ተመለሰ።   
የእሱ የመኸር እርሻ ያ ነበር።   ይህ ሁሉ የሆነው የአገሪቱ 
ኢኮኖሚ ዋና ምንጭ የሆነው ግብርና የመኸር እርሻ 
በሚያከናወንበት ውድ ጊዜ ነው።    

ከዚህ ሁሉ ጥፋት መማር ያልፈለገው ይህ ቡድን 
የክረምት ወቅትን እንደ ጦርነት ስትራቴጂ መያዙ 
ይነገርለታል፤ እናም ዘንድሮም ያንን ጦርነት ለመድገም 

የጦርነት አታሞውን እየደለቀ ነው።   ክረምቱ ለአውሮፕላንና 
ድሮን አይመችም፤ ይሄኔ ነው ጦርነት መግጠም የሚል 
ግምገማ እንዳለውም ይነገራል።   ዘንድሮም እንደ አምናው 
ሁሉ የመኸር የግብርና ስራ በሙሉ አቅም በሚካሄድበት 
በዚህ ወቅት ይህን የተሳሳተ መንገድ በመከተል ጥፋቱን 
ሊደግም አቅዷል።   ይህ ስትራቴጂ ታዲያ የአሸባሪው 
የመኸር እርሻ በሚል መጠራት ይኖርበታል።   

ጦርነት የሚከፍት የትኛውም ቡድን ጦርነት ለመጀመር 
ይመቸኛል የሚለው ጊዜ እንደሚኖረው ይታመናል።   
የፈለገው ቢሆን ግን በዋና የአዝመራ ወቅት ጦርነት ውስጥ 
አይገባም።   እንዲህ አይነቱ ወቅት አይደለም ጦርነት 
ለመክፈት ለመከላከል እንኳ አመቺ ጊዜ ተብሎ የሚወሰድ 
አይመስለኝም።  ነገሮች አፍጠው አግጠው አልፈው ሌላ 
ችግር ሊያስከትሉ ይችላሉ ተብሎ ካልታመነ በቀር ይህ 
አይነቱ የአዝመራ ወቅት ለጦርነት አይታሰብም።    

ሁሌም ጦርነት የማይለያቸው የአረቡ አለም አንዳንድ 
አገሮች የተለያዩ ቡድኖች በጾም ወይም በበአላት ወቅት 
የተኩስ አቁም ሲያደርጉ እንሰማለን።   ወደ እኛው አገር 
ጉድ ስንመጣ ግን ነገሮች ግራ ናቸው።   ደቡብ ጎንደር ላይ 
ከአገሪቱ የተለያዩ አካባቢዎች በርካታ ሰዎች ተገኝተው 
የደብረ ታቦር በአልን በሚያከብሩበት ወቅት ደብረ ታቦር 
ላይ ከባድ መሳሪያ ተኩሶ ሕይወት አጥፍቷል እኮ፤ ንብረት 
አውድሟል።   ይህ ቡድን አሸባሪ ተብለው የሚታወቁ 
የአረብ አለም ቡድኖች ያላደረጉትን የሚያደርግ ከይሲ ነው።  

እናም  ለአገርና ህዝብ የኢኮኖሚ መሰረት የሆነው 
ግብርና ለትህነግ ምኑም አይደለም።   የአሸባሪው የመኸር 
እርሻ ጦርነት ነው።   የእሱ የመኸር እርሻው ጦርነት፣ 
የእርዳታ እህል መለመን እንዲሁም ራሱ እያጠፋ የኢትዮጵያ 
መንግስትን መክሰስ ነው።   

ኢትዮጵያውያን የመኸር እርሻቸውን በሚገባ ለመከወን 
ስለማዳበሪያና ስለምርጥ ዘር አቅርቦትና ስርጭት፣ በዘር 
ስለሚሸፈን ማሳ ማስፋፋት፣ ስለግብርና ሜካናይዜሽን/ 
ትራክተር፣ ኩታ ገጠም ማሳ፣ወዘተ./፣ ስለአረንጓዴ አሻራ፣  
ነጋ ጠባ በሚነጋገሩበት በአሁኑ ወቅት  ትህነግ ዶሮ ብታልም 
ጥሬዋን አንዲሉ ይህን ታላቅ የመኸር ወቅት አንዳለፈው 
አመት ሁሉ በጦርነት ኢትዮጵያን ለማመስ እየተዘጋጀበት 
ይገኛል።   

እናም ክረምቱን ተገን በማድረግ ኢትዮጵያውያንን 
ለሶስተኛ ጊዜ በመውጋት የመኸር እርሻውን ለማካሄድ 
እየተዘጋጀ ይገኛል። የኢትዮጵያ መንግስትና ኢትዮጵያውያን 
እንዳለፉት ጊዜያት ሁሉ የመኸር የግብርና ስራቸውን 
ባቀዱት ልክ እያስኬዱ የዚህን የአገር፣ የልማትና የሰላም 
ጸር እቅድ ቅዠት ያደርጉታል።   የአሸባሪው የመኸር እርሻ 
አሁንም ይመክናል!

ለአንድ አገር ሁለንተናዊ ለውጥ   የምሁራን  አስተዋጽኦ ከፍተኛ ስፍራ የሚሰጠው ነው። ለዚህም  ሲባል  አገራት 

ለሰው ሀብት ልማት  ከፍተኛ  መዋለ ነዋይ  መድበው  በትኩረት ይሰራሉ። በዚህም ውጤታማ የሚሆኑ እንዳሉ ሁሉ 

ውጤት አልባ ሆነው  ከፍ ያለ ዋጋ እየከፈሉ ያሉ አገራት ጥቂት አይደሉም ።

በአንድ በኩል የሀገራቱ የትምህርት ፖሊሲና ፖሊሲው የተገዛበት አስተሳሰብ ፤በሌላ በኩል በትምህርት ስርአቱ ውስጥ 

አልፈው የወጡ የሀገራቱ ዜጎች/ ምሁራን ማህበራዊ ኃላፊነታቸውን በአግባቡ ተረድተው በታማኝነት ኃላፊነታቸውን 

ለመወጣት የሚያስችል  ፈቃደኝነት  ማጣታቸው  የችግሮቹ  አልፋና ኦሜጋ ምክንያቶች እንደሆኑ ይታመናል።

ምሁራኑ ብዙ ዋጋ ከፍሎ ያስተማራቸውንና ስለነገዎቹ  ተስፋ ያደረገውን ሕዝብ  የተራ ፍላጎታቸው ማስፈጸሚያ 

ከማድረግ አንስቶ፤ የህዝቡን የአስተሳሰብ እና የግንዛቤ ክፍተት የፖለቲካ መቆመሪያ ካርድ አድርገው በአገርና በህዝብ 

ላይ ከፍ ያሉ ወንጀሎችን ሲፈጽሙ ማስተዋል በአሁኗ ዓለም  የተለመደ ሆኗል ።

በዓለም አቀፍ ደረጃ ገዝፎ እየመጣ ያለው ራስ ወዳድነት፤ ከዚህ የሚመነጨው ደንታቢስነትና ሆዳምነት ወደ 

ምሁራኑ ካምፕ እየገሰገሰ ያለበት ፍጥነት በምሁራኑ ምክንያት የሚፈጠሩ ማህበራዊና አገራዊ  ቀውሶች እንዲበራከቱ፤ 

ከዚያም በላይ ችግሮቹ ዘላቂ መፍትሄ እንዳያገኙ ተግዳሮት እየሆነ ነው።

ይህ እውነታ በኛም አገር ያለው ገጽታ የከፋ እንጂ የተሻለ ነው ተብሎ የሚነሳ አይደለም። ቀደም ባለው ጊዜ 

የአገሪቱን ችግሮች  በሰከነ መንፈስ  በጥናትና ምርምር  የመፍታት  ባህል አለመዳበሩ፤ ቀደም ሲል የነበሩ  የፖለቲካ 

ስርአቶች  ምሁሩኑን  በጭፍን  ጠላት አድርገው የመፈረጃቸው እውነታ  የኛን ችግር የከፋ ያደርገዋል።

ምሁራኑም ቢሆኑ  በአብዛኛው  በቲዮሪ ላይ  መገንባታቸው፤ ተጨባጭ ለሆኑ ችግሮቻችን ተጨባጭ ምላሽ 

ማፈላለግ የሚያስችል የሰከነ እውቀት ባለቤት አለመሆናቸው፤ ለኩርፊያና ለቁዘማ፤ ላለመደማመጥና  ለመፈራረጅ  ቅርብ 

መሆናቸው አገራዊ ኃላፊነታቸውን እንዳይወጡ  ሰንሰለት ሆኖባቸዋል። 

በተለይም አሸባሪው ሕወሓት በስልጣን ላይ በነበረባቸው 27 ዓመታት ሲከተለው የነበረው የትምህርት ስርአት 

አኩራፊ ምሁራንን ከማበራከት ባለፈ ምሁራኑ አገራዊ ህልም እንዳይኖራቸው አድርጓል። አገራዊ ኃላፊነታቸውን በትጋት 

እንዳይወጡ አዚም ሆኖ ቆይቷል።  

ከትምህርት ጥራት ጋር በተያያዘም የተፈጠረው ሰፊ ክፍተት ምሁር የሚለውን ቃል ትርጉም ከማሳነስ አልፎ 

በአንዳንድ አጋጣሚዎች ትርጉም አልባ እንዲሆን አድርጎታል። ይህም በቀደመው ችግር ላይ በእንቅርት ላይ ጆሮ ደግፍ 

ሆኖ የአገሪቱ ችግሮች እንዲወሳሰቡ ምክንያት ሆኗል።

በቀደሙት ዘመናት ሆነ  አሁንም ቢሆን  አንዳንድ ምሁራን የሕዝቡን የለውጥ ፍላጎት ተረድተው ፍሎጎቱን ለማሳካት 

በሚደረገው አገራዊ ጥረት ውስጥ የራሳቸውን አሻራ ካለማስቀመጥ፤ የለውጥ ሀዋሪያ ሆነው ለውጡን ከመምራት ይልቅ 

ትናንሽ ልዩነቶችን በማግዘፍ የለውጡ ተግዳሮት ሲሆኑ መመልከት የተለመደ ነው።

የ1960ዎቹ የምሁራን እንቅስቃሴ አገሪቱን የቱን ያህል እንደተፈታተነና ዋጋ እንዳስከፈለ ጠባሳው ባልደረቀበት በዚህ 

ወቅት አንዳንድ ምሁራን ከትናንት አገራዊ ታሪካችን መማር ያለመቻላቸው እውነታ ከሁሉም የከፋ ነው። ዛሬም ቃላት 

እየሰነጠቁ ለመጠፋፋት የሚደረገው ደመነፍሳዊ አካሄድ ሕዝባችንን  ዛሬም  ላይ  እያስከፈለው ያለው ዋጋ አሳዛኝ ነው።

በትምህርት ዝግጅታቸው አንቱታ ያተረፉ አንዳንድ ምሁራኖች  በአደባባይ "መማር ለዚህ ከሆነ ቢቀርስ እስኪባሉ 

"ትዝብት ላይ የጣላቸው  ራስ ወዳድነትና ከዚህ የሚመነጭ ደንታ ቢስነት ፈጥነን ልናስወግደው ይገባል። ይህንን  የማይገባ 

እውነታ  መቀልበስ ካልቻልን  ለሰው ሀይል ግንባታ የምናፈሰው ከፍ ያለ ሀብት ትርጉም አይኖረውም።  በዚህም  ተስፋ 

የምናደርገው   ትውልድ  አይኖርም።   

የአገሪቱ ምሁራን ሆነ ምሁራኑም የሚያፈሩ ተቋማት አሁን ስለራሳቸው ሆነ የራሳቸው እጣ ፈንታ መስታወት 

ስለሆነችው አገራቸውና ስለመጪው ትውልዶች ቆም ብለው የሚያስብበት ትክክለኛ ወቅት አሁን ነው። ምሁራኖቻችንም  

ምሁርነት በወረቀት ከሚገለጽ ክብር በላይ አገርና ትውልዶችን  የማሻገሪያ ወሳኝ አቅም መሆኑ በአግባቡ ተረድተው  

ከራሳቸው ጋር  ታርቀው  ሙያዊና  ታሪካዊ  ኃላፊነታቸውን  ለመወጣት  ጊዜው አሁን ነው!

ምሁራን  የአገር  ወሳኝ  አቅም መሆናቸውን  ተረድተው  
ለአገራቸው ብዙ የሚያበረክቱበት  ጊዜ አሁን ነው!



    አዲስ ዘመን   ሰኞ ግንቦት 29 ቀን 2014 ዓ.ምገጽ 6

ማረፊያ/ትዝብት

ፋሽን 
ስፖርት እና መዝናኛ

ትንሽ የማርያም መንገድ ትኑር
አቤል ገብረኪዳን

ሰሞኑን መንግስት ህግ የማስከበር ስራ ላይ 
ተጠምዷል።   ከብዙ ውትወታ በኋላ መንግስት ክንዱን 
እየዘረጋ ይመስላል።   የህዝብ የሁልጊዜ ጥያቄ የነበረው 
ሰላም ይከበርልን፤ በሰላም ወጥተን እንግባ የሚለው ጥያቄ 
አሁን ሰሚ አግኝቷል።   መንግስት እንደሚለው ዘመቻው 
እየተካሄደ ያለው በጥናት ላይ ተመስርቶ ነው፤ ስለዚህም 
ውጤት ማምጣቱ እርግጥ ነው ይላል።   በእርግጥም 
ዘመቻው እየተካሄደ ያለው እንደዚያ ከሆነ ከጥቂት ጊዜ 
በኋላ ሰላም እናገኛለን።   የሆነ ሆኖ ዘመቻው ቀጥሏል።  

የመንግስት የኮሚኒኬሽን ሚኒስትሩ ዶክተር ለገሰ 
ቱሉ እንደሚሉት፤ መንግስት ዘመቻውን ለማስፈጸም 
በሙሉ ቁመና ላይ የሚገኝ ሲሆን እርምጃው 
የሚያርፍባቸው አካላትም የተለዩት በህዝብ ጥያቄ እና 
ትብብር ነው።   አሁን ዘመቻው ያተኮረው በዋነኛነት 
በኦሮሚያ ክልል ሲሆን አሸባሪው ሸኔን ማዕከል በማድረግ 
ሲሆን ከዚሁ ቡድን ጋር ትስስር ያለው የአልሸባብ የሽብር 
ቡድን እንደዚሁም ቀደም ብሎ ሽብርተኛው ሕወሓት 
የፈጠራቸው ትስስሮች ኦሮሚያ በሚጎራበትባቸው 
የደቡብ፣ የሲዳማ እና የሶማሊያ አካባቢዎች ላይ ሕግ 
የማስከበር  እርምጃው እየተወሰዱ መሆኑን ገልጸዋል።   
በሁለተኛ ደረጃ፤ በአዲስ አበባ ከተማ በጣም በከፍተኛ 
ደረጃ የተደራጀ፣ ለውንብድና የተሰለፈ እና ለዝርፊያ 
የተዘጋጀ ብቻ ሳይሆን በተጨባጭ ሥራ ውስጥ  የገባ  
ኃይል መኖሩን ነው ሚኒስትሩ የገለጹት።  

በአማራ ክልልም በተለያዩ አካባቢዎች በክልሉ 
ተከስቶ በነበረው እና የሽብር ቡድኑ ሕወሓት በፈጠረው 
ጦርነት በተለያየ ምክንያት በነፍስ ግድያ ከእስር ቤት 
ያመለጡ፣ የመንግስትና የግለሰብን ሀብት ዘርፈው ፍርድ 
ቤት ውሳኔ የሰጠባቸው እንዲሁም በተለያየ የሽፍትነት 
ሥራ ላይ የተሰማሩ፥ ነገር ግን እራሳቸውን ፋኖ በሚል 

ስም በማደራጀት ከመንግስት የጸጥታ አካል ትይዩ 
የተደራጁ እና ለአካባቢው ሰላምና መረጋጋት እንቅፋት 
የሆኑ ኃይሎችን በመለየትና በእነዚህ ቡድኖች ላይ የሕግ 
ማስከበር ሥራ እየተካሄደ መሆኑን ተናግረዋል።   በዋነኛነት 
ቁልፍ አካባቢዎች ተብለው የተለዩ ቦታዎች ላይ በተወሰደ 
ሕጋዊ እርምጃ አካባቢዎቹ ነፃ መውጣታቸውንና ህዝቡም 
መረጋጋት መቻሉንም ሚኒስትሩ ተናግረዋል።   ይበል 
የሚያሰኝ ነው።  

ይህ በእንዲህ እንዳለ መንግስት ለያዥ ለገናዥ 
ያስቸገሩትን አዋኪዎች እንዲህ በኃይል መስመር 
በሚያሲዝበት ወቅት አሁንም ቢሆን በተወሰነ መልኩ 
የሰላም አማራጮችን ክፍት እየተወ ቢሄድ መልካም 
ነው።   እርግጥ ነው መንግስት ባለፉት 4 አመታት ህዝብ 
እስኪማረርበት ድረስ እነዚህን አካላት ታግሷል።   አሁን 
እንኳን በቅርቡ ይህ ዘመቻ ከመካሄዱ በፊት መንግስት 
እነዚህ አካላት በሰላም ወደ መደበኛ ኑሯቸው እንዲመለሱ 
የአገር ሽማግሌዎችን እና የሀይማኖት አባቶችን ሽምግልና 
እስከመላክ ደርሷል።   ነገር ግን ሰሚ አላገኘም።   አሁን 
እርምጃ ሲጀመር ግን ጩኸት ተበራክቷል።  

አንዳንዱ ጩኸት ጥቅም አልባ ነው።   ነገር ግን 
አንዳንዶቹ የሚጮሁት ጮኸት ከመጨነቅ የመጣ ሊሆን 
ይችላል።   መንግስት እንዲህ አይጨክንም በሚል ወይም 
ደግሞ በዚያኛው ወገን በአዋኪዎቹ ውትወታ ተታለው 
የማያውቁት መስመር ውስጥ የገቡ ሰዎች ጩኸት ሊሆን 
ይችላል።   እነዚህ ግለሰቦች እንዲመለሱ ጥቂት የማርያም 
መንገድ ቢተውላቸው አይጎዳም።   ምክንያትም በዚህ 
መልኩ ከዚህ ቀደምም ተተግብሮ አዋጪነት ስለታየ ነው።   
ለምሳሌ ያህል በቅርቡ የቤኒሻንጉል ክልል ከዚህ ቀደም 
በተመሳሳይ የሁከት መፍጠር ተግባር ላይ ተሰማርተው 
የነበሩ 493 ወጣቶችን ወደ ሰላማዊ ጎዳና እንዲመለሱ 
የተሀድሶ ስልጠና እየሰጠ ነው።  

የተሀድሶ ሥልጠና ማስጀመሪያ ፕሮግራም ላይ 
የቤኒሻንጉል ጉሙዝ ክልል ምክትል ርዕሠ መስተዳድር አቶ 
ጌታሁን አብዲሳ እንዳሉት፤ የኢትዮጵያ እድገትና ለውጥ 
የማይፈልጉ ግለሰቦችና ቡድኖች የጉሙዝ ወጣቶችንና 
የብሄረሰቡን ተወላጆችን በማታለል ወደ ጫካ እንዲሸፍቱ 
በማድረግ ለዘመናት አብሮ ከቆዩ ማህበረሰብ ክፍሎች ጋር 
ጥላቻ በመፍጠር መስዋዕትነት እንዲከፍሉ አድርገዋል 
ብለዋል።  

በተፈጠረው የሰላም እጦትም ኢኮኖሚያዊና 
ማህበራዊ ውድመቶች ደርሷል ያሉት አቶ ጌታሁን የሠላም 
ተመላሽ ወጣቶቹም በማወቅና ባለማወቅ በተፈጠሩ 
ጥፋቶች ተፀፅተው ዲስፕሊን ታክሎበት ያለፈውን ታሪክ 
የሚቀይሩበት የተሀድሶ ስልጠና መሆኑን ተናግረዋል።  

በእርግጥም የስልጠናውን ፎቶ ላየ ሰው እነዚያ ልጆች 
የፖለቲካ አጀንዳ ኖሯቸው ጫካ ገቡ ለማለት ያስቸግራል።   
አብዛኞቹ ትምህርት ቤት መገኘት የሚገባቸው ወጣቶች 
እንደሆኑ ፎቶው ያሳያል።   እነዚህን ማሳደድ የለየላቸው 
ሽፍታ እንዲሆኑ ከማድረግ በቀር የሚያመጣው በጎ 
ውጤት የለም።   ስለዚህም የተደረገው ነገር አግባብ ነው።   
ሁሉም ባይሆኑ ከነዚህ ወጣቶች መሀከል አብዛኞቹ 
ወጣቶች በተከፈተላቸው በዚህች ጠባብ የማርያም 
መንገድ እንደሚሾልኩ እና ወደ መደበኛ ህይወታቸው 
እንደሚመለሱ እርግጥ ነው።  

ይህ እርምጃ ወደ ሌሎቹም አካባቢዎች ሊስፋፋ 
ይገባል።   ለምሳሌ ያህል ኦሮሚያ ክልል ውስጥ በሸኔ 
ላይ እርምጃ እየተከናወነ ነው።  እርምጃው የሚካሄድበት 
ሀይል ያለ ምንም ጥርጥር የሽብር ሀይል ነውና 
የሚወሰድበት እርምጃው አይገባውም ማለት አይቻልም።  
ነገር ግን ሸኔ ውስጥ ካሉት ወጣቶች መሀከል ሁሉም 
የሽብር ቡድኑ አላማ ገብቷቸው አገር የማመስ አላማ 
ይዘው እየተንቀሳቀሱ ነው ማለት አይቻልም።   አንዳንዶቹ 

በወጣትነት ሞቅታ፤ በማባበል፤ በግፊት፤ ወይም በሌላ 
ምክንያት የገቡ ሊሆኑ ይችላሉ።   ስለዚህ እነዚህ ወጣቶች 
እርምጃው በሚወሰድበት ሰአትም ቢሆን በህይወት 
እጃቸውን የሚሰጡበት እና ሁለተኛ እድል የሚያገኙበት 
ሁኔታ ሊመቻችላቸው ይገባል።   ይህ አንድም የመንግስት 
ሆደ ሰፊነት ሲያመላክት የሽብር ቡድኑንም ያዳክመዋል።   
የመንግስት ግብ እነዚህ ወጣቶች ወደ ሰላም እንዲመለሱ 
ማድረግ ጉልበቱን ማሳየት አይደለምና ሁለተኛ እድል 
ቢሰጥ አይጎዳውም።  

በአማራ ክልልም በተመሳሳይ አካሄድ ቢኬድ 
ያዋጣል። የመንግስትን በተለያየ ጉዳይ መወጠር አይተው 
ራሳቸውን የጎበዝ አለቃ ያደረጉ ሽፍቶች አሉ።   እነዚህ 
ሽፍቶች የፈጠሩት የጀግንነት ቅዥት የጠለፋቸው ወጣቶች 
ይኖራሉ። እነዚህ ወጣቶች ተረጋግተው እንዲያሰላስሉ 
እና ትክክለኛውን ውሳኔ እንዲወስኑ ጥቂት እድል 
ሊሰጣቸው ይገባል።ብዙዎቹ ጎበዝ ተማሪ፤ ጀግና አርሶ 
አደር፤ ምርጥ አባት፤ ቀልጣፋ መሪ ወዘተ ሊሆኑ የሚችሉ 
ልጆች ናቸው።   ወደዚህ የስህተት ጎዳና የመራቸውም 
ምናልባት ይህ ተስፋቸው ነው። በሽፍቶች አይን እንዲታዩ 
እና እንዲመለመሉ ያደረጋቸውም ይህ ተስፋቸው ሊሆን 
ይችላል።ስለዚህም መንግስት እነዚህ ወጣቶች ወደ 
ተስፋቸው እንዲመለሱ ማድረግ አለበት።   ይህ እድል 
በትግራይም፤ በሶማሌም፤ በአፋርም፤ በቤኒሻንጉልም፤ 
በደቡብም፤ በጋምቤላም፤ በደቡብ ምእራብም፤ በሀረሪም 
ላሉ ወጣቶች ይገባል።  

ስናጠቃልለው፤የተጀመረው ሰላም የማስከበር ዘመቻ 
ይቀጥል፤ ሳያስቡት ተጠልፈው በጸረ ሰላም ሀይሎች 
መስመር ውስጥ የገቡት ወጣቶች ደግሞ የመንግስት 
ክንድ ሳያርፍባቸው በፊት እንዴት የማርያም መንገድ 
ይሰጣቸው።በዚህ እንደ አገር እናተርፋለን እንጂ 
አንከስርም።   

ከቅርብ ጊዜ ወዲህ በአገራችን በሚደረጉ ልዩ ልዩ 
የኪነጥበብና መሰል ሽልማቶች፤ ለፋሽን ዘርፉ አዲስ እድል 
በመፍጠር ላይ ይገኛሉ።   በሽልማት ስነ ስርዓቶቹ ላይ የሚለበሱ 
አልባሳትና ልዩ ልዩ የመድረክ ሁነቶች ለዚህ ዘርፍ አይነተኛ 
ሚና በመጫወት ላይ ናቸው።   በተለይም በሽልማት መርሀ 
ግብሮቹ ላይ የሚታደሙ አርቲስቶችና የመርሀ ግብሩ ተካፋዮች 
ለዲዛይነሮች ስራ ህዝብ ዘንድ ቀርቦ የመታየት እድል ፈጥሯል።  

አርቲስቶችና የዝግጅቱ ተጋባዦች በአዳዲስ ዲዛይን የተሰሩ 
ባህላዊና ዘመናዊ አልባሳት ተጎናፅፈው መገኘታቸው ከመድረኩ 
ድምቀት ባሻገር ስራዎቻቸውን ለማቅረብ  እድሉን ላጡ 
ዲዛይነሮች እና ሌሎች የፋሽን ዘርፍ ባለሙያዎች ስራዎቻቸውን 
ለህዝብ ማቅረብ የሚያስችላቸው አዲስ መድረክ መሆኑ 
ይገለፃል።    

በታዳሚውና በሽልማት ስነ ስርዓቶቹ ላይ በሚሳተፉ 
አርቲስቶች እንዲሁም ግለሰቦች የሚለበሱ አልባሳት የብዙዎች 
መነጋገሪያ በመሆን ላይ ይገኛሉ።   በቅርቡ በተካሄዱት የጉማና 
የለዛ ትልልቅ የፊልምና የሙዚቃ ሽልማት ስነ ስርዓቶች ላይ 
በአርቲስቶችና የሽልማቱ ታዳሚ በነበሩ ግለሰቦች የተለበሱ 
አልባሳት በተመለከተ በመገናኛ ብዙኋን ብዙ ሲባልበት 
ከርሟል።   

በእነዚህ መድረኮች ላይ አምረውና ደምቀው የተገኙት 
ባለሙያዎችና ታዳሚው የወደዱትና የመረጡት የየራሳቸው 
አዲስና ያልተለመደ አለባበስ እንዲሁመ በባህላዊ አልባሳት 
አምረውና ደምቀው የታዩበት መድረክ ሆኖ አምሽቷል።   
በማህበራዊ ድህረ ገፆች የለባሾቹ ማንነትና የአልባሳቱ አይነት 
እንዲሁም ከዲዛይን አዲስነትና የአለባበስ ስርዓት ጋር በማገናኘት 
አድናቆትም ነቀፌታም ሲቀርብባቸው ታይቷል።   

በእርግጥ አልፎ አልፎ እዚያ መድረክ ላይ የታዩት 
ከማህበረሰቡ ባህልና ወግ የሚጣረሱ የአለባበስ ስርዓች 
በአንዳንዶች መተቸቱ አልቀረም።   ነገር ግን በአብዛኞቹ 
አርቲስቶችና ታዳሚ የተለበሱ አልባሳት የተለያዩ የማህበረሰባችን 
ክፍሎች ባህልና ስርዓትን የተከተሉ የማህበረሰቡን ባህልን 

 የመድረክ አልባሳት
ተገኝ ብሩ የሚገልፁና አዳዲስ ዲዛይንና ፈጠራ  የተንፀባረቀባቸው ነበሩ።   

ይሄም መድረኩ የተለያየ ማንነቶችና ባህሎች በተዋበ መልኩ 
ለህብረተሰቡ የሚተዋወቅባቸው ተመራጭ መድረክ እንዲሆን 
አድርጎታል።   

የመድረኩ ተሳታፊ የነበረች ዲዛይነር ሜላት አየለ በልብስ 
ዲዛይነርነት ሙያ ከ2 ዓመት በላይ የሰራች ናት።   በሽልማት 
ስነስርዓቱቹ ላይ በታዩ አዳዲስ ዲዛይኖችና አልባሳት 
እንደተደነቀች ገልፃ፤ በተለይም አርቲስቶች ልዩ ልዩ ዲዛይኖች 
በማሰራትና በባህል ነክ የአለባበስ ስርዓት አምረውና ደምቀወው 
መገኘታቸው የመድረኩ ውበት ሆኖ እንዳመሸ ታስረዳለች።  

ከዚህ በፊት በነበሩት መድረኮች የራስዋን አዳዲስ ዲዛይን 
ለታዳሚው በማቅረብ ተሳትፎ እንዳደረገች የምትገልፀው 
ዲዛይነር ሜላት መሰል መድረኮች ለልብስና ለሌሎች የፋሽን ዘርፍ 
ባለሙያዎች መልካም እድል እንደፈጠረላቸው ታስረዳለች።   
እነዚህ መድረኮች የልብስ ዲዛይነሮች በአዲስ መልክ የሰሩዋቸው 
አልባሳት እና ዲዛይኖች ለማስተዋወቅ እንደሚጠቀሙበት 
የምትገልፀው ዲዛይነር ሜላት፤ በመደበኛነት አዳዲስ ዲዛይኖች 
ከሚተዋወቁበት የመድረክ ትርኢት (ፋሽን ሾው) ባሻገር ልዩ 
ልዩ የሽልማትና ትልልቅ መድረኮች ዲዛይነሮች የራሳቸውን 
የፈጠራ ስራ የሚያስተዋውቁበት አጋጣሚ እንደሚፈጥርላቸው 
ታስረዳለች።    

በፊልም ሽልማት ስነስርዓት መድረኮቹ ላይ የተለበሱ 
አብዛኛው አልባሳት ስርዓታዊና በብዙዎች የሚመረጡ 
መሆናቸውን ጠቅሳ፤ ከማህበረሰባችን የአለባበስ ስርዓት ውጪ 
የሆኑ አልባሳትን መታየታቸው በብዙዎች ቢኮነንም የለባሹ 
ምርጫና በራሱ ያምርብኛል ብሎ የወሰነውን ለብሶ መገኘቱ 
ብዙም ችግር እንደሌለው ታስረዳለች።   

ዲዛይነር ቤተልሄም ካሳሁን እዚህ ላይ የተለየ አስተያየት 
አላት፤ በእርግጥ አልባሳቱ በተዋንያን አልያም በሙዚቃ 
ባለሙያዎቹ ተወደው ቢለበሱም በመርሀ ግብሩ ላይ የተገኘው 
ማህበረሰብ ባህልና ማንነት የሚያንፀባርቁ ቢሆኑ የሚመረጥ 
ቢሆንም ከመድረኩ አዲስነት አንፃር ግን አዳዲስና ያልተለመዱ 
ዲዛይኖች በመታየታቸው ተቃውሞ የላትም።   ነገር ግን ከባህል 
እጅግ ያፈነገጡት ለእሷም ቢሆን ያልተወደደ ተግባር ነው።    

ከዚህ ጋ በተያያዘ አልፎ አልፎ ከታየው ወጣ ያለ አለባበስ ውጪ 
አብዛኛው ታዳሚና አርቲስቶች በአዲስ ዲዛይንና ባህል ነክ 
ሆነው የሚማርኩ መሆናቸውን አስረድታለች።   

በተለይም ተዋንያን እና ድምፃዊያን የሚለብሷቸው 
አልባሳት በዲዛይን አዲስነታቸው ባህል ተኮር መሆናቸው 
በበጎነቱ እጅግ መነጋገሪያ የመሆናቸው ያህል በተለያየ መገናኛ 
ብዙኋን ባህልን ያላገናዘቡ እጅጉን ወጣ ያሉ አልባሳት በአንዳንድ 
ታዋቂ አርቲስቶችና ግለሰቦች መለበሱ በማህበራዊ ሚዲያዎች 
አስተያየት ሲሰጥባቸው ከርሟል።  

በመድረኮቹ ላይ የታዩት ያለፈ ዘመን አስታዋሽ አልባሳትም  
ድምቀት ነበሩ።   የፋሽን ትርጓሜ በትርጉም ሰጪው እይታ 

ላይ ይወሰናል፤ የምትለው የፋሽን 
ዲዛይነርዋ ሜላት ሀይሉ በተለይ 
በአሁኑ ወቅት እጅጉን ተለዋዋጭና 
አዳዲስ ዲዛይኖች በበረከቱበት 
ወቅት አንድ ወቅት ፋሽን ተደርጎ 
ያለፈና እጅጉን የተወዳጅ አልባስ 
በሌላ ጊዜ በድጋሚ እንደ አዲስ 
ፋሽን ሆኖ ሊቀርብ መቻሉ እንደ 
ማስረጃ ታቀርባለች።   በእነዚህ 
መድረኮች ላይ የታዩ አንዳንድ 
አልባሳትም ድሮን የሚያስታውሱ 
ነገር ግን ዛሬም አዲስ ፋሽን ሆነው 
በሰዎች የተወደዱ መሆናቸውን 
ትጠቅሳለች።   

በተለያዩ የመብራት ቀለሞች 
ባሸበረቁ መድረኮች ላይ ተገኝተው 
ከበሬታ ከሽልማት ጋር የሚቸሩ 
የጥበብ ሰዎች በመድረኩ ላይ 
ለብሰውት የሚገኙት አልባሳት 

የተለየ ዕድል እንደፈጠረላቸው 

የሚናገሩት የልብስ ዲዛይን 
ባለሙያዎች፤ በዚህም ተጠቃሚ 
እንደሆኑ ያስረዳሉ።   ዲዛይነር 
ቤዛዊት የልብስ ዲዛይነሮችና 

ባለሙያዎች ያንን መድረክ የራሳቸውን አዲስ ዲዛይን ማሳያ፤ 
ለገበያቸውም ማስታወቂያ መስሪያ አድርገው እንደሚጠቀሙበት 
ታስረዳለች።በመሆኑ መድረኮቹ ስራቸውን ወደ ህዝብ ማድረሻ 
አንዱ መንገድ መሆኑን ዲዛይነት ቤዛ ትናገራለች።   

ለፋሽን ኢንዱስሪው ላይ ያሉ ባለሙያዎች የተፈጠረው ይህ 
አዲስ መድረክ ሰፍቶና ተጠናክሮ ቢቀጥል መልካም መሆኑን 
ሚያስረዱት ባለሙያዎቹ፤ የሰሩዋቸው አዳዲስ ዲዛይኖችና 
ስራዎች ማሳያ መድረክ በማጣት እንደሚቸገሩ ያስረዳሉ።   
መሰል መድረኮች መፈጠራቸው ግን እንደ አዲስ እድል 

እንደሚጠቀሙበትና በዚህም ለውጥ እያዩ መሆኑን ይናገራሉ።   

ነፃ ሃሳብ 
ፖለቲካ እና ወቅታዊ 

በአክበረት ታደለ

አገራችን በማይገባትና በማይመጥናት ሁኔታ 
ውስጥ እያለፈች ነው።   ፅንፍ ይዞ ዘዋሪውም 
በዝቷል።   በእንደዚህ አይነት ከባድ ጊዜ እንደ 

አገር፤ እንደ ህዝብ ማሰብ ይጠበቃል።   ከአካባቢያዊነት፤ 
ከዘረኝነት ባለፈ አርቆ የሚያይ ሰውም እጅጉኑ 
ያስፈልጋል።   ምክንያቱም ብሄር፤ ዘር፤ የምንላቸው ሁሉ 
የሚኖሩት አገር ሰላም ስትሆንና አገር ስትቀጥል ነው።   
ትውልድ ቦታ፤ ብሔር፤ ሰፈር የምንላቸው ሁሉ የሚኖሩት 
በአገር ውስጥ ስለሆነ የአገር ህልውና ተናጋ ማለት የእነዚህ 
ጉዳዮች መኖር ጥያቄ ውስጥ ይገባል።  

በመሆኑም ብሔሬን እወዳለሁ ዘሬን እፈልጋለሁ 
የሚል ሁሉ የአገር ደህንነት አደጋ ውስጥ እንዳይገባ 
የሚችለውን ብቻ ሳይሆን የማይችለውን መሞከር 
አለበት።   ብሔር፤ ዘር ከአገር ጋር የተሰናሰሉ ነገሮች 
ናቸው።    የእነዚህ ሁሉ አቃፊ ደግሞ ኢትዮጵያ ናት።   
ኢትዮጵያ እናት ስትሆን አማራ ፤ኦሮሞ፤ ትግሬ፤ ጉራጌ፤ 
……ወዘተ በእሷ ስር ያሉ ልጆቿ ናቸው።   በመኖሯ የኖሩ 
በእናትነቷ የተፈጠሩ።   በመሆኑም እናት ደህና ስትሆን 
የልጆቿ ደህንነት ይጠበቃል።   የልጆቿ ሰላም ዋስትና 
የእናታቸው መኖር ነውና።  

አሁን አገራችን ላይ እየሆነ ያለው ግን በተቃራኒው 
ነው።   ይህቺ በብዙሐን ደምና አጥንት የቆመች፣ ብዙ 
ህይወት የተከፈለባት፣ በብዙ መስዋእትነት የቆመች 
አገር በጥቂቶች ቅድሚያ እየተሰጣት አይደለም።   ከዚያ 
ይልቅ ልጆቿን ለመከፋፈል የሚደረገው ጥረት እጅጉኑ 
በርትቷል።   ብዙው ሰው እየሆነ ያለው መከራና ስቃይ 
የሚሰማው፣ ትውልድ ቦታው ላይ ሲደርስና የእሱ ብሔር 
ላይ ሲፈፀም ብቻ ነው።   የአንድ ኢትዮጵያ ልጅ መሆን 
ቀርቷል ሰብአዊነት ውሃ በልቶታል።   እይታችን በጣም 
ጠቧል።   እንደ አገር ማሰብ አቅቶናል አንድ የሚያደርገን 
መለኮታዊ ኃይል ካላገኘን በስተቀር ተራርቀናል።  

ይበልጡኑ የሚያሳዝነው ደግሞ በዚህቹ በአገራችን 
በኢትዮጵያ ስም በዓለም አደባባይም ሆነ በአገራችን 
ከፍተኛ የእውቅና ማማ ላይ የተቀመጡ፣ በብዙ 
ያከበርናቸው ታዋቂ ሰዎች (public figures)፤ የጥበቡ 
አለም ሰዎች፤ ምሁራን፤ ፖለቲከኞች ፤ አትሌቶች፤ 
በተለያዩ ዘርፎች እውቅናን  የተጎናጸፉ  ኢትዮጵያውያን 
በዚህ ቁርጥ ሰአት ኢትዮጵያን ዘንግተው የመጡበትን 
ብሔር ወክለው  ጽንፈኛ ንግግር ሲናገሩና ዘረኝነትን 
ሲሰብኩ ማየት የሚያም ነገር ነው።  

ያስተማራቸው፣ ብዙ ዋጋ የከፈለላቸውን፣እውቅና 
የሰጣቸውን በብዙ ያከበራቸውን ሕዝብ ውለታውን  
የሚመልሱለት ልዩነትን የሚያሰፋ መርዛማ ምላሳቸውን 
በመዘርጋት ሆኗል።    እነዚህ ታዋቂ ሰዎች በተለያዩ  
የአለማችን ክፍሎች በተመቸ እና በተደላደለ ሁኔታ 
ውስጥ እየኖሩ እዚህ ያለው ወገናቸው ጉዳይ ሳያሳስባቸው 
ህዝቡን የሚያራርቅ የጥላቻ ንግግር ይልኩልናል።   
የደረሱበት የእውቅና ማማ ላይ የወጡት አገር ሰላም 
በነበረችበት በዚያ ወቅት መሆኑን ረስተውታል።   
ባይታደሉ እንጂ  እውቅናቸውን፣ ተቀባይነታቸውን 
ለዚህ ግዜ ነበር መጠቀም የነበረባቸው።    ያላቸውን 
ተሰሚነት በመጠቀም እንዴት ለችግራችን መፍትሄ 
ማበጀት እንዳለብን፣  ከልዩነታችን ይልቅ የሚጎላውን 
አንድነታችንን፣ ከጉራማይሌነት ይልቅ የሚመሳሰለውን 
ተፈጥሯችንን በማንሳት ለሰላም አስተዋጽኦ ማድረግ 
ነበረባቸው።  

እነሱ ግን ከዚህ ይልቅ ጦርነቱ እንዲባባስ፤ 
ዘረኝነቱ ስር እንዲሰድ ነገር እያወሱ ታሪክ እያጣቀሱ 
አገር እንድትበታተን የሚችሉትን ሁሉ እያደረጉ ነው።   
የእንደነዚህ አይነቶቹን ከንቱ ስራ ስመለከት ወደ አዕምሮዬ 
የምትመጣው ሻለቃ አትሌት ደራርቱ ቱሉ ናት።   ደራርቱን 
አብዛኛውን ጊዜ የጀግንነት፤ የድል፤ የጥንካሬ ማሳያ ናት 
ብለው ብዙዎች ይገልጿታል።    ለእኔ ደግሞ የእናት አገር 
ተምሳሌት ትሆንብኛለች።  ፡ ርህራሄዋ የእናት፤ ጥንካሬዋ 
የኢትዮጵያ፣ ደግነቷ የእናት ጀግንነቷ ደግሞ የአገር ማሳያ 
ነው።   ስለደራርቱ ብዙ ማለት ይቻላል  በተለይ ደግሞ 
አገራችን አሁን ባለችበት ሁኔታ ደራርቱ አስር  ብትሆን 
ብዬ አስባለሁ።   የደራርቱ አይነት ልብ ያላቸው ጥቂት 
ሰዎች ቢኖሩ ለምነው ያስታርቁን ነበር፤ ሰላም ያመጡልን 
ነበር።   

     ደራርቱ ልቧ የተለየ ነው እሷ የሁሉም ናት ሁሉም 

   ደራርቱ አስር ብትሆን….
ደግሞ የእሷ።   ዘር፣ ፖለቲካ፣ ኃይማኖት እሷ ዘንድ ቦታ 
የላቸውም። ደራርቱ ጋር ቅድሚያ የሚሰጠው ጉዳይ  
ሰው መሆን ብቻ ነው።   እሷ እርቀ ሰላም እንዲመጣ 
ብዙ ለምናለች።   ብዙ ሞክራለች ግን ብቻዋን ሆነች።   
እሷን የሚያሳስባት የእናቶች እንባ የህጻናት መሪር ለቅሶ 
ነው።   ስለፖለቲካ ቢጠየቁ ምንም ማብራሪያ መስጠት 
የማይችሉ የጦርነቱ ገፈጥ ቀማሾች፣  በረሀብ የሚገረፉት 
እነሱ ናቸው። የእሷ ጭንቀት በሄደችበት የምትናገረውም  
የምታስተላልፈውም መልእክት ይህ ነው።    ስለነዚህ 
ፍትህ አልባ ነፍሶች።   በተገኘችበት መድረክ ሁሉ  
ስለሴቶች፣ ስለህጻናት  ስትሉ ሰላም አውርዱ ብላ በእንባ 
ለምናለች።       

በዚህ አገር በብርቱ በተፈተነችበት ኢትዮጵያ 
ኢትዮጵያ፣ ሲሉ የነበሩ ሁሉ ዘራቸው በልጦባቸው 
ኢትዮጵያን በካዱበት በዚህ ከባድ ጊዜ ሰው ሆና የተገኘች 
ምርጥ ኢትዮጵያዊት ሴት ናት።   እንኳን ሙሉ ኢትዮጵያ 
በችግርና በጦርነት እየታመሰች ቀርቶ፣ የግለሰቦችን ህመም 
እንኳን እንደራሷ የምትቆጥር መልካም ሴት ናት።   

አሁን ኢትዮጵያ ያለችበት ሁኔታማ ምን ያህል አሟት 
ይሆን?።    ደራርቱ እናት ናት የርህራሄ ጥግ እሷ አገር ናት 
የደግነት ሙላት።   እንኳን በብዙ ሚሊዮን የሚቆጠሩ 
የተፈናቀሉ፤ የተራቡ ምስኪኖች አይታ፣ እንኳን ያለ በቂ 
ምክንያት በጦርነቱ ህይወቱ የሚያልፍ ወጣት አይታ 
የአገሯ ባንዲራ ሲውለበለብ ስታይ እንባዋን መግታት 
አትችልም።   የኢትዮጵያ ነገር አይሆንላትም።   

  ተመኘሁ ደራርቱ አስር ብትሆን ብዬ።   የፍቅር 
ልብ ያለው አገር የሚሰማው  ጥቂት ሰው ቢኖረን ብዬ።   
የፖለቲካ ልዩነት ከሰው ልጅ ክቡር ህይወት አይበልጥም።   
ምክንያቱ ደግሞ ፖለቲካዊ አመለካከትንም ተግባራዊ 
የሚያደርጉበት ሰው ያስፈልጋል።   ህዝብ ያስፈልጋል።   
የፖለቲካ ትግልም ቢሆን የሚታገሉለት  ህዝብ እያለቀ 
ትርጉም አይኖረውም።   ህዝብ በችግር እና በጦርነት 
እያለቀ ትግሉ ለማን ነው?።  

በቅድሚያ ህዝብ የመኖር ዋስትናው ሊጠበቅለት 
ይገባል።ምክንያቱም ህግም፣ ህገመንግስትም፣ መንግስትም 
የሚኖረው ህዝብ ሲኖር ነው።   ለማስተዳደር የሚተዳደር 
(ህዝብ) ሰው መኖር አለበት።   ጦርነቱ ኢትዮጵያን ብዙ 
ኪሳራ ውስጥ ከቷታል።    ከጦርነቱ ባለፈ አሁን ላይ 
አገራችን ላይ የተፈጠረው የኑሮ ውድነት ውጥረትም 
የጦርነቱ ውጤት ነው።   ታድያ ጦርነቱ ማብቃት 
እንዳለበት፣  ከጦርነት ትርፍ እንደሌለ፣ ከጦርነት ተጠቃሚ 
እንደሌለ ሁላችን በተግባር አይተነዋል።   ሁሉም ሰው ጋር 
ይህ ሀሳብ መፈጠር አለበት።   ይህን ግንዛቤ በመፍጠር  
ደግሞ ታዋቂ ሰዎች የበለጠ ውጤታማ ይሆናሉ።   

 አሉ እንጂ መማር መደንቆር የሆነባቸው፣ ከስማቸው 
ፊት እነሱን የማይገልጽ ግብራቸውን የማይመጥን 
ግዙፍ ማእረግ ተሸክመው ለጥፋት ሲያሴሩ የሚውሉ።   
ከተማሩ፣ ብዙ ዋጋ ተከፍሎላቸው እዚህ ከደረሱ 
በኋላ ህዝባቸውን የረሱ።   አገር በብዙ  ፈተና ውስጥ 
በወደቀችበት በዚህ ወቅት ብዙ ተዛዝበናል።   አገር 
ወዴት እያመራች ነው? እጣ ፈንታዋ ምንድነው? የሚለው 
ያላሳሰባቸው።  

አገርን ከማረጋጋት ለሰላም የድርሻን ከማድረግ 
ይልቅ  ዘረኝነትን መስበክ እንደ ጀግንነት ተያይዘውታል።   
ምሁራን ከሚባሉ ሰዎች ይህን መስማት በጣም 
ያሳፍራል።   አገር በውስጥና በውጪ ጠላቶች እንደዚህ 
በተጨነቀችበት በዚህ ወቅት ከአካባቢያዊ  አስተሳሰብ 
ወጥቶ እንደ አገር ማሰብ ያስፈልጋል።   አንዳንድ ምሁራን 
ነን  ባዮች እንደዚህ ብዬ ነበር፣ ይህ እንደሚመጣ ቀድሜ 
አውቅ ነበር፣ እያሉ በአገር ላይ ያሟረቱት ክፉ ሀሳብ እውን 
በመሆኑ ጉራቸውን እየቸረቸሩ፣ በየማህበራዊ ሚዲያውና 
በየሚዲያው የሚናገሩትን ቤት ይቁጠራቸው።    ብዙ 
ታዋቂ ሰዎች ከሚጠበቅባቸው ደረጃ ወርደው የተገኙበት 
አጋጣሚ የሚያሳዝን ነው።  

ሲሆን ሲሆን በሰው ዘንድ ያላቸውን ተቀባይነት 
ተጠቅመው ህዝቡን አንድ ማድረግ  ማስተሳሰር  
ኢትዮጵያዊነትን ከፍ አድርገው ማሳየት ነበረባቸው።   
ታዋቂዎቹ እውቅናውን ያገኙት አገር ሰላም በነበረችበት 
ወቅት  መሆኑን ረስተውታል ምሁራኖቹም እንደዛው።   
እውቅናም ዝናም የሚኖሩት አገር ሰላም ስትሆን ነው።   
ከእያንዳንዱ ዜጋ የሚጠበቀው ለሁሉም የሚበጅ 
አገር የሚያስቀጥል ሀሳብ ማንሳት ነው።   ጦርነት 
ለማንም እንደማይጠቅም በተደጋጋሚ አይተናል።   

ጦርነት የሚጨምርልን ምንም ነገር የለም የሠራነውን 
ከማጥፋት፣የገነባነውን ከማውደም በቀር።   ኢትዮጵያ 
በዚህ ጦርነት ምን ያህል እንዳጣች ምን ያህል 
እንደወደመች በተግባር አይተነዋል።     ለመስራት 
በጣም ብዙ አመታት የወሰዱብንን ነገሮች በጥቂት 
ወራት አጥተናቸዋል ፈርሰዋልም ያህል እንደወደመች  
ወድመዋል ወደኋላ ነው የተመለስነው።    

መስራት እንደማፍረስ ቀላል አይደለም ለዓመታት 
የገነባነውን በምን ያህል ጊዜ ደግሞ እንዳጠፋነው 
አይተናል።   ከምንም በላይ ደግሞ በምንም የማይተካው 
ክቡሩ የሠው ልጅ ህይወት በምንም ልንመልሰው 
የማንችለው ውድ ነገር።   ሊያውም ወጣቱ ኃይል፣ አገር 
ላይ ብዙ ነገር መፍጠር የሚችል ለውጥ ማምጣት፣ 
መቀየር የሚችለውን፣  ያለ በቂ ምክንያት ለመናገር እንኳን 
በማይመች የእርስ በእርስ ጦርነት ያጣነው ይህ በጣም 
ያሳዝናል።  

ለምሳሌ የኪነጥበብ ሰዎች ከተለያዩ ብሔሮች 
የተውጣጡ እንደመሆናቸው ጽንፍ ይዘው ዘረኝነትን 
ከማቀንቀን ይልቅ፣ ኪነ-ጥበብ ለማህበረሰቡ ትርታ 
ቅርብ እንደመሆኗ በሙዚቃውም፤ በድራማውም፤ 
በስነጽሁፉም፣ በተለያዩ የጥበብ ስራዎች፣  ከትግራይ 
የወጣው ጥበበኛ የትግራይ ህዝብን፣   ከአማራው የወጣው 
አማራውን፣ ጉራጌውም፣ ኦሮሞውም…….  ሌሎቹም 
ብሔሮች እንዲሁ ከሚለያየን ይልቅ የሚያመሳስለን 
እንደሚበዛ፣ ከሚያራርቀን ይልቅ የሚያቀራርበን 
እንደሚልቅ፣ በመንገር ፖለቲካ ጊዜያዊ ችግር እንደሆነ  
ደግሞም እንደሚፈታ ኢትዮጵያዊ ግን ሁልጊዜ አንድ 
መሆን እንዳለበት በማስገንዘብ ሕዝብን ማረጋጋት፣ ወደ 
ቀድሞ መከባበሩና መፈቃቀሩ  እንዲመለስ በማድረግ 
ለውጥ ማምጣት ይቻላል።    

ጦርነት እንደማይጠቅም ኪሳራ እንጂ ትርፍ 
እንደሌለው ማህበረሰቡ ከተረዳ፣ ከዘረኝነት አስተሳሰብ 
ወጥቶ ኢትዮጵያ ማለት ከጀመረ፣ ኢትዮጵያ ደግሞ 
በሰላም እንጂ በጦርነት እንደማትቆም ከተገነዘበ፣ ጦርነቱን 
መቃወም ይጀምራል።    

ጦርነት አሰቃቂ ነገር ነው ከጦርነት ተጠቃሚ 
የለም። በጦርነቱ ተሳትፈው የሚሞቱትን ተተን በዚህ 
ሳቢያ በረሀብ የሚሞቱ ህጻናትን፣ ምስኪን እናቶችን 
ማሰብ እንዴት ያቅተናል።   ልጇን የምታበላው አጥታ 
የምታለቅስ እናት ጉዳይ መኖርን ያስጠላል፤ በረሀብ ሙሉ 
ሰውነቱ አልቆ የራስ ቅሉ ብቻ የቀረ አጥንቶቹ የሚቆጠሩ  
ህጻን መመልከት  እጅግ ልብ ይሰብራል።   ታፍሮ ተከብሮ 
ከሚኖርበት ቀዬ ቤተሰቡን ይዞ የተፈናቀለ ምንም 
ሊያደርግላቸው ባለመቻሉ ተስፋ የቆረጠ አባወራ  ማየት 
ለአእምሮ ይከብዳል።   

አንድ ቦታ ላይ የተሰበሰበ ከሰማይ የሚወርድ መናን  
የሚጠብቅ  ምስኪን የተራበ በሚሊዮን የሚቆጠር ህዝብ 
ማየት የልብ ስብራቱ መቼም አይድንም።   የአገሬ ህዝብ 
ያሳዝናል።   በቅጡ እንኳን በማይረዳው ፖለቲካ በሚሉት 
ጉድ ምክንያት  ሜዳ የወደቀ የአገሬ ገበሬ ልብ ይነካል።    
ታድያ ይህን ሁሉ መአት አይቶ ስለሰላም እንደመማለድ 
ለሰላም አስተዋጽኦ እንደማድረግ  ጦርነት እንዲቀጥል   
በለው፣ ጨርሰው፣   እያሉ መለፈፍ ምን ይሉታል።   ስለ 
ሰላም መናገር ካልቻላችሁ ቢያንስ ዝም  በሉ ጥላቻን 
አትናገሩ፤ ጦርነቱን አታበረታቱ፤ እልቂትን አትደግፉ።  

የሰላም ዋጋ እንዲገባን ከዚህ የባሰ ምንም ነገር ሊፈጠር 
አይችልም።   ምሁራን፣ የኪነጥበብ ሰዎች፣ በተለያየ ዘርፉ 
እውቅና ያላችሁ ተጽእኖ መፍጠር የምትችሉ።  እባካችሁን 
በተራበች እናት ቦታ ሆናችሁ አስቡ ርቦት በሚያለቅስ 
ጨቅላ፤ መኖሪያ ቤቱ  ወድሞበት ስደት የወጣ አባወራ፣ 
በረሀብ የሞተ ልጅን የመቅበር ስሜቱን ለመረዳት ሞክሩ።   
ከእናንተ የሚጠበቀው የፍቅር ሀሳብ ነው።   የአንድነት 
ሀሳብ ነው። መልእክታችሁ ብዙ ሰው ጋር የመድረስ 
እድል አለው።ብዙዎችን የመለወጥ አቅም አለው።   
ስለዚህ ከዘረኝነት አስተሳሰብ ወጥታችሁ ፍቅርን ስበኩ  
አንድነትን ተናገሩ።  በህይወታችሁ የማይፀፅታችሁን  ነገር 
አድርጉ።  ኢትዮጵያ መቼም አትፈርስም፣ጊዜ ይወስድ 
ይሆናል እንጂ  ሕዝብም ተለያይቶ አይቀርም።   

ይህም ቀን ያልፍና የሚያናቁረን ነገር ሁሉ ገለል 
ይላል።   ይህ የተፈጥሮ ህግ ነው።   እንኳን ህዝብ ይቅርና 
ፖለቲከኞቹ ራሳቸው የሚያግባባቸው ሀሳብ ላይ ሲደርሱ 
መታረቃቸው አይቀርም። እናንተ ግን በህይወታችሁ 
የማታፍሩበትን ታሪክ አስቀምጡ።   ሠላም !

 ደራርቱ እናት ናት 
የርህራሄ ጥግ እሷ አገር ናት 
የደግነት ሙላት።   እንኳን 
በብዙ ሚሊዮን የሚቆጠሩ 

የተፈናቀሉ፤ የተራቡ 
ምስኪኖች አይታ፣ እንኳን 

ያለ በቂ ምክንያት በጦርነቱ 
ህይወቱ የሚያልፍ ወጣት 

አይታ የአገሯ ባንዲራ 
ሲውለበለብ ስታይ እንባዋን 

መግታት አትችልም

ግብርና 

የአገሪቱ ከተሞች በውስጣቸው ያለውን እምቅ 
ሃብት አሟጠው ባለመጠቀማቸው በአብዛኛው ከገጠር 
በሚቀርቡ የግብርና ምርቶች ላይ ጥገኛ ሆነው ይታያሉ፤ 
በዚህ የተነሳም የምግብ ዋስትና ችግሮችን በመሰረታዊነት 
ማቃለል እንዳልተቻለ ይገለፃል።   በከተሞች ለከተማ 
ግብርና ስራ ሊውሉ የሚችሉ በርካታ ቦታዎች እንዳሉ 
ሲታሰብ ከተሞች በውስጣቸው ያለውን እምቅ ሀብት 
በሚገባ እንዳልተጠቀሙበት መረዳት ይቻላል።   

መንግስትም የከተሞችን እድገት ዘላቂነት ባለው 
መንገድ ለማስቀጠል ይቻል ዘንድ የከተማ ግብርና 
ልማትን ተግባራዊ ማድረግ ውስጥ ገብቷል፤ ከዚህ ግብርና 
ህብረተሰቡን ከዘርፉ ተጠቃሚ ማድረግ እንደሚገባ 
ታምኖበት እንቅስቃሴ እየተደረገ ነው።   የከተማ ግብርና 
በከተማ ውስጥና በዙሪያው በአነስተኛ ቦታ ለምግብነትና 
ለሌሎች ጠቀሜታዎች ሊውሉ የሚችሉ እፅዋትን 
የማልማት፣ እንስሳትን የማርባት፣ የግብርና ምርት 
ውጤቶችን የማቀነባበር እና ለተጠቃሚዎች የማቅረብ 
ስራን ያካትታል።   

ከዚህ አኳያም የኦሮሚያ ክልል የከተማ ግብርናን 
በመተግበር ረገድ በማሳያነት ሊጠቀሱ የሚችሉ 
ተግባራትን እያከናወነ ይገኛል።   በክልሉ ግብርና ቢሮ 
የከተማ ግብርና አስተባባሪ ዶክተር ኑረዲን መሐመድ 
ስለክልሉ የከተማ ግብርና ስራዎች በተለይ ለ‹‹አዲስ 
ዘመን›› ጋዜጣ ማብራሪያ የሰጡትን ማብራሪያ ይዘን 
ቀርበናል።     

የከተማ ግብርና ይዞታ በኦሮሚያ ክልል 
አብዛኛው የአገሪቱ ማኅበረሰብ ኑሮው በግብርና 

ላይ የተመሰረተ በመሆኑ የግብርናውን ዘርፍ አቅምና 
ምርታማነት ማሳደግ ለጠቅላላ አገራዊ የምጣኔ 
ሀብት እድገት ከፍተኛ አስተዋፅኦ ይኖረዋል።   ክልሉ 
የግብርናውን ዘርፍ እድገት ለማሻሻል ብዙ ተግባራትን 
እያከናወነ ይገኛል።   የግብርናው ዘርፍ ተሻሽሎ የአገሪቱን 
ምጣኔ ሀብት ወደ ኢንዱስትሪ መር ኢኮኖሚ ለማሸጋገር 
የተከናወኑ ተግባራት የሚፈለገውን ያህል ውጤት 
ስላላስገኙ ከለውጡ በኋላ የዘርፉን አቅም ሊያሳድጉ 
ለሚችሉ ዘዴዎች ላይ ትኩረት ተደርጓል።    

አገሪቱ በዘርፉ ያላትን አቅም በአግባቡ ያለመጠቀም፣ 
ዘርፉን በቴክኖሎጂ አለማገዝና ኅብረተሰቡን ስለዘመናዊ 
ግብርና ተገቢውን እውቀት አለማስጨበጥ ከግብርና 
የሚገኘው ምርት በብዛትም ሆነ በጥራት በሚፈለገው 
ልክ እንዳይሆን ካደረጉ ምክንያቶች መካከል ይጠቀሳሉ።   
በከተሞችና በከተሞች ዙሪያ ያለውን መሬት ለግብርና 
በአግባቡ ያለመጠቀም የችግሮቹ አንዱ ማሳያ ነው።   
በተግባር የሚታየው የከተማ ግብርና ስራ ከተሞች ካላቸው 
አቅም አንፃር ሲመዘን አነስተኛ መሆኑ ተገምግሟል።    

አብዛኞቹ የአገሪቱ ከተሞች ‹‹ከተሞች›› ቢባሉም 
እንዳደጉት አገራት ከተሞች ለመሆን ግን ብዙ ነገሮችን 
ያሟሉ አይደሉም።   ብዙዎቹ የአገሪቱ ከተሞች ለግብርና 
ስራ የሚውል መሬት አላቸው።   ትልቋ ከተማ አዲስ 
አበባ እንኳ ብዙ የግብርና ምርት ለማምረት የሚያስችል 
ቦታ አላት።   

በከተሞች ውስጥ ከሚኖረው ሕዝብ መካከል ከ25 
እስከ 45 በመቶ የሚሆነው ነዋሪ ራሱ በሚያከናውነው 
የከተማ ግብርና ስራ ተሰማርቶ ምግቡን ማምረት 
እንደሚችል ዓለም አቀፍ ጥናቶች ይመክራሉ።   ትናንሽ 
መሬት ያላቸው ያደጉ አገራት ከተሞች እንኳ እስከ 45 
በመቶ የሚሆነውን የምግብ ፍጆታቸውን የሚሸፍኑት 
ከከተማ ግብርና ስራ በሚገኝ ምርት ነው።   ስለሆነም 
ከተሞቹ ለአረንጓዴ ልማት ብቻ ሳይሆን ለግብርና ልማት 
የሚያገለግሉ ሰፋፊ መሬቶችን የያዙ በመሆናቸው መሬቱን 
ተጠቅሞ ተጨማሪ የግብርና ምርት ማግኘት እጅግ 
አስፈላጊና ዘርፈ ብዙ ጠቀሜታ አለው።   

የኦሮሚያ ክልል ‹‹ከተሞቻችን ሸምተው የሚበሉ 
ብቻ ሳይሆኑ የሚያመርቱም ጭምር መሆን አለባቸው›› 
በሚል መነሻና እሳቤ በአገር ደረጃ የተዘጋጀውን እቅድ 
በክልል ደረጃ ለመፈፀም ድርሻውን ወስዶ እየሰራ ነው።    
ከክልሉ የከተማ ግብርና ስራ ዋና ዋና ግቦች መካከል 
ከውጭ የሚገቡ የግብርና ምርቶችን በአገር ውስጥ 

ከተሞችን ከሸማችነት ወደ አምራችነት የማሸጋገር ጅምር
አንተነህ ቸሬ

ምርት መተካት፣ ምርቶችን ለውጭ ገበያ በማቅረብ 
የውጭ ምንዛሬ ገቢን ማሳደግ እና የሥራ እድል መፍጠር 
በቀዳሚነት ይጠቀሳሉ።    

የኦሮሚያ ክልልም በዚህ ተጨባጭ ሁኔታ ላይ 
ተመስርቶ ስራውን የሚመራ አደረጃጀት በማዋቀር ወደ 
ስራ ገብቷል።   ኅብረተሰቡ ስለከተማ ግብርና አዎንታዊ 
አመለካከት እንዲኖረው የግንዛቤ ማስጨበጫዎችን 
የመስጠት እንዲሁም ዘር እና የእርሻ መሳሪያዎችን 
የማቅረብ ተግባራት ተከናውነዋል።   የከተማ 
መስተዳድሮች በከተማ ግብርና ስራ ላይ ለሚሰማሩ 
ግለሰቦች ድጋፍ እንዲያደርጉ አቅጣጫ ተቀምጧል።   
መሬት ቆጥቦ በብዛት የማምረት አሰራርን ለመተግር ጥረት 
እየተደረገ ነው።   ይህን ለማሳካትም ከንቲባዎች፣ የግብርና 
ባለሙያዎችና ሌሎች ባለድርሻ አካላት ስልጠናዎችን 
እንዲያገኙ ተደርጓል።   

 19 የክልሉ ዋና ዋና ከተሞችን በመለየት ለከተማ 
ግብርና ምን ያህል አቅም እንዳላቸው ጥናት እየተከናወነ 
ነው።   እነዚህ ከተሞች ከ40ሺ እስከ 50ሺ ሄክታር 
የሚታረስ መሬት እንዳላቸው ይገመታል።   በ2013/2014 
የክረምት ወቅት የምርት ዘመን ከከተማ ግብርና ስራ አንድ 
ነጥብ ሦስት ሚሊዮን ኩንታል ምርት ለማግኘት ታቅዶ 
ከአንድ ነጥብ ሁለት ሚሊዮን ኩንታል በላይ ምርት 
ማግኘት ተችሏል።   የኑሮ ውድነቱን ጫና ለማቃለል 
ይህንኑ ተግባር በበጋ ወራት በማስቀጠል 650ሺ ኩንታል 
አትክልትና ፍራፍሬ ለማምረት ታቅዶ 546ሺ 251 ኩንታል 
ማምረት ተችሏል።   በመጀመሪያው ዙር ከተመረተው 
የአትክልትና ፍራፍሬ ምርት በተጨማሪ በሁለተኛው 
ዙር ደግሞ ከውጭ የሚገባውን ስንዴ በአገር ውስጥ 
ምርት ለመተካት የሚደረገውን ጥረት ለማገዝ አንድ ሺ 
126 ሄክታር ማሳ ላይ ከተዘራ ስንዴ 38ሺ 450 ኩንታል 
ተገኝቷል።   

መሬትን በአግባቡ ለመጠቀም በተያዘው እቅድ 
መሰረት በትምህርት ቤቶችና በሌሎች የመንግሥት 
ተቋማት ውስጥ የሚገኝ መሬትን መጠቀም ተገቢ ሆኖ 
ተገኝቷል።   በዚህም ለመነሻ ያህል በአዳማ ከተማ 
የሚገኙና መሬት ያላቸው 33 ትምህርት ቤቶችን በመለየት 
መሬት በማዘጋጀትና ውሃ የሌላቸውን የውሃ አቅርቦት 
በመስጠት ለእያንዳንዱ ትምህርት ቤት ዘር እንዲከፋፈል 
ተደርጓል። በ13 ትምህርት ቤቶች ላይ አትክልት የማልማት 

ስራ እየተከናወነ ነው።   አቅመ ደካማዎችን በማደራጀት 
በስራው ላይ እንዲሰማሩም ተደርጓል።   

በአሁኑ ወቅት በክልሉ ለዚሁ ተግባር የሚውል 
መሬት ያላቸው ትምህርት ቤቶች ተለይተው እንዲታወቁ 
ጥናት እየተካሄደ ነው።   የመሬቱ መጠን ከማወቅ ጎን ለጎን 
የውሃ አቅርቦት አቅምም ምልከታ እየተደረገበት ነው።   
የተማሪዎች የግብርና ክበባት እንዲቋቋሙ በማድረግ 
ስራውን እንዲያውቁት እየተደረገም ነው።   

በሌላ በኩል አርሶ አደሩ ከዚህ ቀደም በነበረው 
አሰራር ከመሬት ባለቤትነትና ከካሳ ክፍያ አንፃር ተገቢውን 
ጥቅም ባለማግኘቱ ያን ልምድ መቀየር እጅግ አስፈላጊ 
ጉዳይ ነው።   ስለሆነም አርሶ አደሮቹንና ቤተሰባቸውን 
በማደራጀትና በማቀናጀት ኑሯቸውን የተሻለ እንዲሆን 
ለማድረግ የተከናወኑ ተግባራት አሉ።   በዚህም የከተማ 
አስተዳደሮችን በማግባባት 147 ሚሊዮን ብር ተመድቦ 
በስምንት ከተሞች ላይ 38 ቤቶችን በመገንባት ለከተማ 
ግብርና ስራ (ለወተት ምርት፣ ለከብት ማድለብና ለዶሮ 
እርባታ) ተዘጋጅተዋል።   ለአብነት ያህልም በአዳማ 
ከተማ ለወተት ምርት፣ ለከብት ማድለብና ለዶሮ 
እርባታ የሚሆኑ 10 ቤቶች ተሰርተዋል።   በሌላ በኩል 
የተፈናቀሉ አርሶ አደሮችን በማደራጀት 30 በመቶ 
እነርሱ እንዲቆጥቡ፣ 70 በመቶውን ደግሞ መንግሥት 
እንዲመድብ በማድረግ ግብዓቶች እንዲሟሉ ተደርጓል።   
ይህም የአርሶ አደሮቹንና የከተሞቹን ትስስር በማጠናከር 
የአርሶ አደሮቹ ሕይወትና የከተሞች እድገት ተመጋጋቢ 
እንዲሆን ያግዛል።  

ከወተት ልማትና ዶሮ እርባታ አንፃር እያንዳንዱ 
ከተማ ከአንድ በላይ የወተትና ዶሮ ልማት ማዕከላት 
እንዲኖሩት በማድረግ ከውጭ የሚገባውን ለመተካት 
እየተሰራ ነው።          

የተገኙ ውጤቶች 
የከተማ ግብርና ስራው ትኩረት ተሰጥቶት ከተሰራ 

ትልቅ ለውጥ ማስመዝገብ እንደሚቻል ያመለከቱ 
ተስፋ ሰጪ ውጤቶች ተመዝግበውበታል።   ምርት 
ሳይመረትባቸው የኖረ መሬትን መጠቀም ተጀምሯል።   
በዚህም ተጨማሪ ምርት ማግኘትና ለገበያ ማቅረብ 
ተችሏል።   

የከተማ ግብርና ስራው ለስራ እድል ፈጠራም 
አስተዋፅኦ አበርክቷል።   በአንድ ሄክታር መሬት ላይ ከ20 
እስከ 30 ሰዎች ስለሚሰማሩ ብዙ ዜጎች የሥራ እድል 
ተጠቃሚ ሆነዋል።   

ስራዎቹን ለመጀመር አርሶ አደሮቹ 30 በመቶውን 
እንዲቆጥቡ ስለሚደረግ በሚፈለገው ልክ ባይሆንም 
ከዚህ ቀደም ከነበረው የቁጠባ ልምድ ጋር ሲነፃፀር የተሻለ 
የቁጠባ ልምድ እንዲኖር ምክንያት ሆኗል።   አርሶ አደሮቹ 
40 ሚሊዮን ብር እንዲቆጥቡ ታቅዶ 22 ነጥብ 5 ሚሊዮን 
ብር መቆጠብ ችለዋል።   

አርሶ አደሩ ስለከተማ ግብርና ያለው አመለካከት 
እየተሻሻለ መጥቷል።   ከዚህ ቀደም አርሶ አደሩ መሬቱን 
በመሸጥና በማከራየት ለመኖር ይፈልግ ነበር።   አሁን ግን 
‹‹አከራይቼና ሸጬ ከማገኘው የበለጠ ራሴ ሰርቼ ማግኘት 
እችላለሁ›› ብሎ በማሰብ ራሱ ወደማምረት ተግባር እየገባ 
ነው።    

የአርሶ አደሩን ምርት ለገበያ አቅርቦ ተጠቃሚ 
እንዲሆንም በየከተሞቹ የሽያጭ ማዕከላትን በማደራጀት 
ምርቱን ያለምንም የገበያ ችግር ለሸማቹ እንዲያቀርብ 
እየተደረገ ነው።   አርሶ አደሮቹ ዘንድሮ ያመረቱትን በጥሩ 
ዋጋ ሸጠዋል።   በአንዳንድ አካባቢዎች አርሶ አደሮቹ በበሬ 
ከማረስ ወደ ትራክተር ስለተሸጋገሩ ምርታማነታቸው 
ጨምሯል።   

የማኅበረሰቡን ኑሮ የሚያሻሻሉና የአካባቢ ጥበቃን 
የሚያጎለብቱ የተቀናጁ ስራዎች እየተከናወኑ ነው።   
ለምሳሌ በአዳማ አካባቢ ከተከናወነው የተፋሰስ ልማት 
ጎን ለጎን 200 ቀፎዎችን በማዘጋጀት የንብ እርባታ ስራም 
እየተሰራ ነው።   ይህም ከንብ እርባታው የሚገኘው የማር 
ምርት ለኅብረተሰቡ ከሚሰጠው ጥቅም በተጨማሪ 
የአካባቢውን ስነ ምህዳር ለመጠበቅም ጥሩ አስተዋፅኦ 
ያበረክታል።        

ስለከተማ ግብርና የኅብረተሰቡ ግንዛቤ
ኅብረተሰቡ ስለከተማ ግብርና የነበረው ግንዛቤ 

ደካማ ነበር።   የኅብረተሰቡ ብቻ ሳይሆን የአመራሩና 
የባለሙያው አመለካከትም ደካማ ነበር።   ኅብረተሰቡ 
‹‹የግብርና ስራ ከተማ ላይ ይከናወናል እንዴ? ግብርና 
ገጠር ላይ የሚሰራ ስራ ነው …›› የሚል አመለካከት 
ነበረው።   ጥናቶች ሲደረጉ፣ ስራው ሲጀመርና ውጤቶች 
ሲገኙ ግን አሉታዊ የነበረው አመለካከት እየተለወጠ 
መጥቷል። በስራው የተገኙ ውጤቶች ከተሞቹ ያላቸውን 
አቅም ያመላከቱ በመሆናቸው በአሁኑ ወቅት የከተሞች 
ከንቲባዎች የከተማ ግብርና ስራን ለማስፋት ከፍተኛ 
ፍላጎት እያሳዩ ነው።     

ነገር ግን ኅብረተሰቡም ሆነ አመራሩ ስለከተማ 
ግብርና ያለውን አመለካከት የበለጠ ለማሳደግ ብዙ 
ስራዎች ይቀራሉ።    ስራው ከተጀመረ በኋላ አርሶ አደሮች 
የሚያገኙት ምርት የተለያየ የሚሆነው አርሶ አደሮቹ 
ስለስራው በሚኖራቸው የአመለካከት ልዩነት ምክንያት 
ነው ተብሎ ይታሰባል።   

ያጋጠሙ ችግሮች
የአመለካከት ችግር በስራው ሂደት ካጋጠሙና 

እያጋጠሙ ካሉ ችግሮች መካከል አንዱ ነው።   ‹‹ግብርና 
ሰፊ መሬት ይፈልጋል።   ከተማ ላይ የግብርና ስራ ማከናወን 
አይቻልም …›› የሚል አመለካከት በኅብረተሰቡም ብቻ 
ሳይሆን በአመራሩም ዘንድ ይስተዋላል።   አመራሩን 
አሳምኖ ውጤታማ ስራ ለማከናወን ብዙ ውጣ ውረዶች 
ነበሩ።   ከከተሞች ይገኛል ተብሎ የታቀደውን ገንዘብ 
በተገቢው ጊዜ ያለማግኘት ችግር ነበር።   

አርሶ አደሩም ከዚህ ቀደም መሬቱን የማሸጥና 
የማከራየት ልምድ ስላለው  ‹‹ አከራይቼና ሸጬ 
ከማገኘው የበለጠ ራሴ ሰርቼ ማግኘት እችላለሁ›› ብሎ 
በማሰብ ራሱ ወደ ማምረት ተግባር ለመግባት ሲቸገር 
ነበር።   ለመስራትና ለመለወጥ ፍላጎት ቢኖረውም ፈጣን 
የአመለካከት ለውጥ በማምጣት ረገድ ችግሮች ነበሩ።   

የቁጠባ ባህል ደካማ መሆንም ሌላው ችግር ነው።   
ስራዎቹን ለመጀመር አርሶ አደሮቹ 30 በመቶውን 
እንዲቆጥቡ ስለሚደረግ 40 ሚሊዮን ብር እንዲቆጥቡ 
ቢታቀድም ማሳካት የተቻለው ግን ግማሹን (22 ነጥብ 5 
ሚሊዮን ብር) ነው።   በእርግጥ በሚፈለገውና በእቅዱ 
ልክ ባይሆንም ከዚህ ቀደም ከነበረው የቁጠባ ልምድ ጋር 
ሲነፃፀር ግን የተሻለ የቁጠባ ልምድ ማስመዝገብ ተችሏል።   

ዘንድሮ ዝናብ በወቅቱ ባለመጣሉ አትክልቶችን 
በክላስተር ለማልማት የተያዘው እቅድ እንዳይሳካ 
እንቅፋት ሆኗል።   አሁን ባለው የዓለም የአየር ንብረት 
ለውጥ ምክንያት የተከሰቱ የአትክልትና ፍራፍሬ 
በሽታዎችም በምርት ላይ አሉታዊ ተፅዕኖ አሳድረዋል።   
ከሚቀጥለው ዓመት ጀምሮ የአትክልትና ፍራፍሬ 
በሽታዎችን ታሳቢ ያደረገ ዝግጅት ለማከናወን ታቅዷል።   
የዋጋ ንረት በከተማ ግብርና ግብዓት አቅርቦት ላይ 
አሉታዊ ተፅዕኖ ያሳደረ ሌላው ችግር ነው።   

ቀጣይ እቅዶች
የከተማ ግብርና ስራው ትኩረት ተሰጥቶት ከተሰራ 

ትልቅ ለውጥ ማስመዝገብ እንደሚቻል ያመለከቱ ተስፋ 
ሰጪ ውጤቶች ተመዝግበውበታል።   ትናንሽ መሬት 
ያላቸው ያደጉ አገራት ከተሞች ከከተማ ግብርና ስራ 
በሚገኝ ምርት እስከ 45 በመቶ የሚሆነውን የምግብ 
ፍጆታቸውን መሸፈን ከቻሉ፣ ሰፋፊ መሬት ያላቸው 
የኢትዮጵያ ከተሞች ደግሞ የትምህርት ቤቶች፣ የአርሶ 
አደሮች ይዞታ ላይ እንዲሁም የኢንቨስትመንት ስራ 
ያልጀመሩ መሬቶችን ተጠቅመው ከዚህም የበለጠ 
ማሳካት እንደሚችሉ ግንዛቤ ተወስዷል።   

ስለሆነም ከተሞች ያላቸውን የከተማ ግብርና አቅም 
በመጠቀም ስራውን ስኬታማ ለማድረግ የኦሮሚያ ክልል 
በከተማ ግብርና ዘርፍ እቅዶችን አዘጋጅቶ እየሰራ ነው።   
ከእቅዶቹ መካከልም ኅብረተሰቡ ስለከተማ ግብርና 
ያለው ግንዛቤ እንዲሻሻል ማድረግ፣ ከ50ሺ እስከ 60 
ሺ ለሚሆኑ ዜጎች ቋሚ፤ ለ100ሺ ዜጎች ደግሞ ጊዜያዊ 
የስራ እድል መፍጠር እንዲሁም በአርሶ አደሩ እጅና 
በመንግሥት ተቋማት የሚገኙ መሬቶችን በመጠቀም 
ከ25 እስከ 45 በመቶ የምግብ አቅርቦትን ማምረት 
ዋናዎቹ ናቸው።   ይህን ለማሳካትም ክልሉ እውቀትና 
ልምድ ያላቸውን ባለሙያዎችን በማሳተፍ ስራው የተሟላ 
አፈፃፀም እንዲኖረው ጥረት እያደረገ ነው።      

በኦሮሚያ ክልል 19 የክልሉ ዋና ዋና 
ከተሞችን በመለየት ለከተማ ግብርና 
ምን ያህል አቅም እንዳላቸው ጥናት 
እየተከናወነ ነው፡፡ እነዚህ ከተሞች 

ከ40ሺ እስከ 50ሺ ሄክታር የሚታረስ 
መሬት እንዳላቸው ይገመታል፡፡ 

በ2013/2014 የክረምት ወቅት የምርት 
ዘመን ከከተማ ግብርና ስራ አንድ ነጥብ 
ሦስት ሚሊዮን ኩንታል ምርት ለማግኘት 

ታቅዶ ከአንድ ነጥብ ሁለት ሚሊዮን 
ኩንታል በላይ ምርት ማግኘት ተችሏል። 
የኑሮ ውድነቱን ጫና ለማቃለል ይህንኑ 
ተግባር በበጋ ወራት በማስቀጠል 650ሺ 
ኩንታል አትክልትና ፍራፍሬ ለማምረት 
ታቅዶ 546ሺ 251 ኩንታል ማምረት 

ተችሏል



          አዲስ ዘመን   ሰኞ ግንቦት 29 ቀን 2014 ዓ.ምገጽ 9
ማህበራዊ

አስኳላ 

በቀደመው ዘመን በኢትዮጵያ እንደ መምህርነት 
የተከበረ ሞያ አልነበረም ቢባል ማጋነን 
አይሆንም።   መምህር የእውቀት ብርሃን ፈንጣቂ 

በመሆኑ በተማሪዎች፣ በወላጆች ብሎም በማህበረሰቡ 
ዘንድ ትልቅ ከበሬታ ነበረው።    እንደውም መምህር 
ያገባች ሴት የታደለች በመሆኗ ‹‹የኛ ልጅ ኩሪ ኩሪ አገባሽ 
አስተማሪ›› ተብሎም በሰርጓ ላይ ይዘፈንላት ነበር።   

ይሁንና በግዜ ሂደት የመምህርነት ሞያ እያነሰ፤ 
ለመምህር የሚሰጠውም ክብር እየኮሰሰ ዛሬ ላይ 
ደርሰናል።   ከጥቂት አመታት በፊት ለትጉህ መምህራን 
በየዓመቱ ሲሰጥ የነበረው የእውቅና ሽልማት መርሃግብርም 
ተቋርጧል።   እንደሻማ እየቀለጠ ለብዙዎች ህይወት 
ትልቅ አስተዋፅኦ የሚያደርገው መምህር ዛሬም ተገቢውን 
ክብር እያገኘ አይደለም።   

ቢዘገይም አልረፈደም ነውና ነገሩ ከአንድ ዓመት 
በፊት የተማሪዎች፣ የመምህራንና የወላጆች አገር አቀፍ 
የመመሰጋገንና የመደናነቅ ቀን በኢፌዴሪ ትምህርት 
ሚኒስቴርና ቅን ኢትዮጵያ በተሰኘ ማህበር ትብብር መከበር  
ጀምሯልⵆ ዘንድሮም ይኸው ቀን ተማሪዎች፣ መምህራን፣ 
የተማሪ ወላጆችና ሌሎች ጉዳዩ የሚመለከታቸው 
የመንግስት አካላት በተገኙበት ለሁለተኛ ግዜ ከሰሞኑ 
ተከብሯል።   

ተማሪ እድላዊት አለማየሁ በየካ የመጀመሪያ ደረጃ 
ትምህርት ቤት የአራተኛ ክፍል ተማሪ ናት።   ቀደም ሲል 
ለስነ ዜጋና ስነ ምግባር ትምህርት እምብዛም ትኩረት 
አልነበራትም።    ይሁንና በአሁኑ ግዜ የሚያስተምራት 
የስነ ዜጋና ስነ ምግባር መምህሯ ትምህርቱን በእጅጉ 
እንድትወደው አድርጓታል።   

የትምህርት አሰጣጡ ሳቢ በመሆኑ በራስ 
መተማመኗ ጎልብቶ በትምህርት ቤት በሚዘጋጁ 
የስነፅሁፍና ኪነጥበባዊ ፕሮግራሞች ላይ ቀርባ ስራዎችን 
እንድታቀርብም አግዟታል።   ለዚህ ደግሞ የመምህሩ 
አስተዋፅኦ ጉልህ በመሆኑ ከልቧ ታደንቀዋለች።   በብዙ 
መንገድ አበረታቷት ለዚህ ስላበቃትም ታመሰግነዋለች።   

በተለይ ደግሞ እርሱ የሚያስተምርበት ስልት 
የተለየ በመሆኑና ትምህርቱንም የሚሰጠው በምሳሌ 
እያስደገፈ በመሆኑ ለእርሱ ያላት አድናቆት ከፍ ያለ 
ነው።   እርሷን ጨምሮ ሌሎች ተማሪዎች አገራቸውን 
እንዲያውቁና ቁጭት ተሰምቷቸው ጠንክረው እንዲሰሩ  
አድርጎ ስለሚያስተምርም ከሌሎች መምህራን አብልጣ 
ትወደዋለች።     

ተማሪ እድላዊት ከስነ ዜጋና ስነምግባር መምህሯ 
በተጨማሪ በአማርኛ ቋንቋ ላይ በደምብ እንድትሰራና 
ቋንቋ ወሳኝ መሆኑን በማወቅ ስለኢትዮጵያ የተለያዩ 
ታሪኮችን እንድትረዳ በማድረጉ ረገድ የአማርኛ ቋንቋ 
መምህሯም አሰተዋጽኦ ከፍተኛ ነውና ለዚህች መምህር 
ከፍተኛ ከበሬታ አላት።    ለእርሷ እዚህ መድረስ  
የመምህሮቿ አስተዋፅኦ ብቻ ባለመሆኑ በተለያየ መንገድ 
ድጋፍ ያደረጉላትን ወላጆቿንም ታመሰግናለች።    

ወይዘሮ አልማዝ ቦጋለ በየካ የመጀመሪያ ደረጃ 
ትምህርት ቤት የሚማሩ የሁለት ተማሪዎች ወላጆች 
ናቸው።   ለልጆቻቸው የትምህርት ውጤት መሻሻል 
የመምህራን አሰተዋፅኦ ከፍተኛ በመሆኑ ለመምህራን 
ያላቸው አድናቆት የተለየ ነው።   በተለይ ደግሞ 
መምህራን ልጆቻውን እንደባህሪያቸውና እንደትምህርት 
አቀባበላቸው ስለያዙላቸውና እውቀት ስለመገቧቸው  
መምህራንን ያመሰግናሉ።   

የመምህራን ክትትል ከፍተኛ በመሆኑና እርሳቸውም 
ከመምህራን ጋር በየግዜው እየተገናኙ በልጆቻቸው 
ትምህርት አቀባበልና ባህሪ ጋር በተገናኘ መረጃ 
ስለሚለዋወጡ ለልጆቻቸው ውጤት መሻሻል ትልቅ 
አስተዋፅኦ አድርጎላቸዋል።   ልጆቻቸው ብዙ ነገሮችን 
እንዲያውቁ እያገዟቸውና እያበረታቷቸው ስለሚገኙም 
ለመምህራን ያላቸው ምስጋና ከፍተኛ ነው።   

ወይዘሮ አልማዝ በልጆቻው ውጤትና ባህሪ  ላይ 

ምስጋና- ለመምህራን ፣ተማሪዎችና ወላጆች
አስናቀ ፀጋዬ

ተማሪ እድላዊት አለማየሁ፤

መሻሻል በመምጣቱ መምህራንን ብቻ ሳይሆን አጠቃላይ 
የትምህርት ቤቱን ሰራተኞችንም  ያመሰግናሉ።    በቤት፣ 
በሰፈርም ሆነ በትምህርት ቤት ልጆቻቸው መልካም ስነ 
ምግባር ያላቸውና በትምህርታቸውም ጎበዝ በመሆናቸው 
ልጆቻቸውንም ያመሰግናሉ።   

መምህር እዮብ ሽፈራው በየካ የመጀመሪያ ደረጃ 
ትምህርት ቤት የአራተኛ ክፍል የእንግሊዘኛ ቋንቋ 
ያስተምራል። እርሱ እንደሚለው በመምህራን፣ ወላጆችና 
ተማሪዎች መካከል የሚደረገው መመሰጋገንና መደናነቅ 
ፕሮግራም ብቻ ተይዞለት የሚደረግ አይደለም።   
መምህራን ከተማሪዎቻቸው የሚማሩት ነገር በመኖሩና 
መምህራንም ለተማሪዎቻቸው የሚሰጧቸው ትምህርት 
በመኖሩ ተማሪዎች በብዙ መንገድ ሊመሰገኑ ይችላሉ።   

ለአብነትም ሃሳብን ለመግለፅ አንድ ተማሪ ማግኘት 
በራሱ ትልቅ ነገር በመሆኑ ተማሪን ማመስገን ያስፈልጋል።  
ከስራ ባለፈ ተማሪዎችን በምክንያት ማመስገን 
የሚያስፈልግ በመሆኑ  ‹‹እኔ በስራዬ ማስተካከል 
ያለብኝን አስተካክዬ ዛሬ ብቁ መምህር መሆን ስለቻልኩ 
ተማሪዎቼን ማመስገን›› እፈልጋለውም ይላል መምህር 
እዮብ።   

መምህር እዮብ እንደሚለው ዝቅተኛ፣ መካከለኛና 
ከፍተኛ አቀባበል ያላቸው ተማሪዎች አሉ።   ይሁንና 
በአብዛኛው መምህራን ከፍተኛ የትምህርት አቀባበል 
ያላቸውን ተማሪዎች ይወዳሉ። ከዚህ በተቃራኒ ግን 
እርሱ ሁሉንም ተማሪዎቹን  እንደሚወድና አንዳቸውን 
ከአንዳቸው እንደማያበላልጥ ይናገራል። ሁሉም መምህር 
ይህን ማድረግ እንዳለበትም ያሳስባል።    

ለተማሪዎች ውጤትና ባህሪይ መሻሻል ወላጆችም 
ትልቅ አስተዋፅኦ አላቸውና ወላጆች ገና ልጆቻውን 
ከወለዱበት ግዜ አንስቶ ትልቅ መስዋዕትነት በመክፈላቸው 
ሊመሰገኑ ይገባል ይላል መመህር እዮብ።በተለይ 
እርሱ በሚያስተምርበት ትምህርት ቤት ውስጥ ያሉት 
አብዛኛዎቹ ተማሪዎቹ በዝቅተኛ የኑሮ ሁኔታ ላይ የሚገኙ 

መሆናቸውን እንደሚረዳና ወላጆቻው ለራሳቸው ልብስና 
ጫማ ሳያምራቸው ለልጆቻቸው ሁሉንም አሟልተው 
ስለሚያስተምሩ ሊደነቁና ሊመሰገኑ እንደሚገባ ይናገራል።    

ዶክተር መሰለ ሃይሌ የቅን ኢትዮጵያ ማህበር የቦርድ 
ሰብሳቢ ናቸው። እርሳቸው እንደሚሉት መምህራንን፣ 
ተማሪዎችንና ወላጆችን የማመስገንና የማድነቅ ሀሳብ 
የመጣው ቀደም ሲል የነበረው ታታሪ ሰዎችን የማመስገንና 
የማድነቅ ባህል እየቀዘቀዘ በመምጣቱ ነው።   

በኢትዮጵያ ውስጥ ቅንነት አለ ወይስ የለም የሚለውን 
በመመርመርና ኢትዮጵያ በርካታ የቅንነት ታሪክ እንዳላት 
ለማረጋገጥ  ከዘጠኝ የዩኒቨርሲቲ ፕሮፌሰሮች ጋር በመሆን 
ጥናት ተካሄደ።   

በጥናቱ ውጤት መሰረትም ኢትዮጵያ መልካም 
በማሰብ ሰፊ ባህል ያላት  አሁን ግን በርካታ ነገር 
እንደሚጎድል አረጋግጧል።   ቀስበቀስ አሉታዊ የማሰብ 
ባህል እየጨመረ እንደመጣ፣ አንድ ሰው ጥሩም ቢያደርግ 
ብዙ የማድነቅ ባህል እንደሌለና ቢሳሳት እንኳን አበረታቶ 
ከስህተቱ እንዲታረም የማድረግ ሁኔታ እንደሌለ ለማወቅ 
ተችሏል።   በዚህ መስፈርት ማህበሩ ቢቀጥል የሚል 
ሃሳብ መጥቶ በርካታ ሂደቶችን አልፎ ቅን ኢትዮጵያ 
ማህበር ሊመሰረት ችሏል።   

ዶክተር መለሰ እንደሚናገሩት ማህበሩ ሶስት 
አላማዎችን ይዞ የሚንቀሳቀስ ሲሆን እነዚህም በዜጎች 
መካከል ቅን አስተሳሰብን ማስረፅ፣ የመከባበር ስሜት 
እንዲኖር ማድረግና የመመሰጋገንና ማድነቅ ባህል 
እንዲጎለብት ማስቻል ናቸው።   በዚሁ ዓላማ መሰረት 
ማህበሩ ስራውን ሲጀምር ያስቀደመውም ትምህርት 
ቤቶችንና ባህል ሚኒስቴርን ነበር።  

በትምህርት ሚኒስቴር መረጃ መሰረት ወደ 27 
ሚሊዮን የሚጠጉ መምህራንና 1 ሚሊዮን የሚሆኑ 
መምህራን አሉ።    ከዚህ አንፃር ቅንነት ላይ ትልቅ 
ስራ ቢሰራ አገርን መለወጥ ይቻላል።   ተማሪዎችም 
ትምህርትን መቅሰም ብቻ ሳይሆን ለትምህርት ቤታቸው 
ባለቤት ሊሆኑ ይገባል።    ቅን ማሰብም ይጠበቅባቸዋል።     

ይህ በመምህራን፣ በወላጆችና ተማሪዎች መካከል 
የመመሰጋገንና የመደናነቅ ቀን ባለፈው ዓመት ግንቦት 
ወር ላይ በስፋት ተከብሯል።   ዘንድሮም  በአገር አቀፍ 
ደረጃ ተከብሯል።    

በሰሜኑ የአገሪቱ ክፍል በተፈጠረው ግጭት ምክንያት 
ግን ቀኑን እንደአምናው በስፋት ማውራት አልተቻለም።   
ሆኖም ቀኑ በነዚህ አካባቢዎች በግጭቱ ምክንያት 
የተፈናቀሉ ተማሪዎችንና ከስራ ገበታቸው ውጪ የሆኑ 
መምህራንን በማሰብ እንዲከበር ተደርጓል። በቀጣዮቹ 
አመታት የአገሪቱ ሰላም እየተረጋገጠ ሲሄድ ደግሞ ቀኑን 
ከዚህ የበለጠ ለማክበር ታስቧል።    

ዶክተር መለሰ እንደሚሉት በመጀመሪያ ተማሪዎች 
ትምህርትን ፈልገው በመማራቸው፣ መልካም 
በመሆናቸውና መልካም በማሰባቸው ሊደነቁና ሊመሰገኑ 
ይገባል።   በሁለተኛ ደረጃ ደግሞ መምህራን የቀለም 
አባት በመሆናቸውና የወላጆችን ኃላፊነት ተረክበው 
ተማሪዎችን በማስተማራቸው ሊደነቁ ይገባል።   በተለይ 
ደግሞ በዜጎች ማንነት ላይ መምህራን ትልቅ ተፅእኖ 
ስላላቸውና ለፍተው ስለሚያስተምሩ ሊመሰገኑ ይገባል።  

መምህር ሲባል የተሻለ ደሞዝ አግኝቶ ሌላ ቦታ 
ማስተማር የሚችል ቢሆንም በትንሽ ደሞዝ ለፍቶ 
ስለሚያስተምር ተማሪዎች ወላጆቻቸውን ሊያመሰግኑ 
ይገባል። በሶስተኛ ደረጃ ለተማሪዎች ምግብና ልብስ  
ገዝተው  ትምህርታቸውን እንዲከታተሉ ያደረጉ ወላጆች 
በመሆናቸው ሊደነቁ ይገባል። በተለይ በዚህ ግዜ 
ወላጆች ከጎደላቸው ላይ አውጥተው ለተማሪ ልጆቻቸው 
የሚያስፈልጋቸውን ሁሉ አሟልተው በማስተማራቸው 
ሊመሰገኑ ይገባል።   

ከዚህ አንፃር ይህን መልካም ነገር በመያዝ በሰፊው 
ማስቀጠል ያስፈልጋል።   የማመስገንና የማድነቅን ባህል 
በተማሪዎች፣ በመምህራንና በወላጆች ውስጥ ማስረፅም 
ያስፈልጋል።   ይህ ጉዳይ የአንድ ቀን  ባለመሆኑ ባህሉን 
ሁሌም ልምድ ማድረግ ይገባል።   

መምህራን የቀለም 
አባት በመሆናቸውና 
የወላጆችን ኃላፊነት 

ተረክበው ተማሪዎችን 
በማስተማራቸው ሊመሰገኑ 

ይገባል



    አዲስ ዘመን   ሰኞ ግንቦት 29 ቀን 2014 ዓ.ም

ወቅታዊ
ገጽ 10

ወቅታዊና ልዩ ልዩ

አዲሱ የደቡብ ምዕራብ ኢትዮጵያ ህዝቦች ክልል 
11ኛው ክልል ሆኖ በዚሁ ዓመት ህዳር ወር በይፋ 
መመስረቱ ይታወቃል። በወቅቱ አምስቱ ዞኖችና አንድ 
ልዩ ወረዳ ከደቡብ ክልል ወጥተው የጋራ አንድ ክልል 
መመሥረታቸውን በመደገፋቸው ለኢትዮጵያ ፌዴራላዊ 
ዴሞክራሲያዊ ሪፐብሊክ አስራ አንደኛው ክልል ሆነው 
በይፋ ተመስርተዋል። አዲሱን ክልል የመሰረቱትም የካፋ፣ 
ዳውሮ፣ ቤንች ሸኮ፣ ምዕራብ ኦሞ፣ ሸካ ዞኖች እና ኮንታ ልዩ 
ወረዳ ናቸው። ይህ አዲሱ የአገሪቱ 11ኛው ክልል ከተመሰረተ 
የወራት ያህል እድሜ ያስቆጠረ ቢሆንም በእነዚህ ጊዜያት 
ስላከናወናቸውና ወደፊት ስለሚያከናውናቸው ውጥኖቹ 
የክልሉ ምክትል ርዕሰ መስተዳደር ከሆኑት ከዶክተር 
ኢንጅነር ነጋሽ ዋጌሾ ጋር አዲስ ዘመን ቆይታ  በማድረግ 
እንደሚከተለው አቅርቦታል።

አዲስ ዘመን፡- የክልል እንሁን ጥያቄ ለመነሳቱ 
ገፊ የሆኑ ምክንያቶች ምን ነበሩ ከሚለው ጥያቄ ቃለ 
ምልልሱን ብንጀምር?

ዶክተር ነጋሽ፡- በክልሉ የሚኖሩ ህዝቦች ለበርካታ 
ዓመታት እንደጥያቄ አድርገው ሲያነሱ የነበረው ከሌሎች 
ወንድሞቻቸው እኩል የመልማት እድል አላገኘንም የሚል 
ነው። የመልካም አስተዳደርና የፍትህ እጦት በመኖሩም 
ይህን መፍታትና መመለስ በሚያስችል አይነት የመንግስት 
የአስተዳደር ወይም የአደረጃጀት መዋቅር መደራጀት 
አስፈላጊ በመሆኑ ነው ጥያቄው ሲቀርብ የነበረው። በተለይ 
ከነባሩ የክልል መዋቅር በጣም ርቀን በመገኘታችን በቂ 
መንግስታዊ ድጋፍ እያገኘን አይደለንምና እነዚህን የመልማት 
ፍላጎት፣ የመልካም አስተዳደርና የፍትህ ጥያቄዎችን 
መመለስ በሚያስችል አደረጃጀት ተደራጅተን የራሳችንን 
ባህል፣ ቋንቋና እሴት ማጎልበት አለብን የሚል ጥያቄ ነው 
ባለፉት ጊዜያት በተደጋጋሚ ሲነሳ የሰነበተው። 

ነገር ግን ይህንን ጥያቄ በተጨባጭ ችግሩ አለ ወይ 
የለም የሚለውን በማጥናት ተገቢ ምላሽ ማስጠት ሲገባ 
ድምጽ ያልተሰማበትና የሚሰማ አካል የሌለበት ዘመን 
ነበርና በዚህ ምክንያትም በዚህ ክልል ውስጥ የሚተዳደሩ 
ዞኖች ጥያቄያቸውን በይፋ እያቀረቡ፤ ጥያቄውን የሚያቀርቡ 
አካላትም በሌላ መልኩ እየተፈረጁ የመጡበት ሂደት ነበር። 
ይሁንና የዛሬ ሶስትና አራት ዓመት ለውጡ ሲመጣ እነዚህ 
ጥያቄዎች ይበልጥ እየገነኑ ሊቀርቡ ቻሉ። 

የጥያቄዎቹ ተደጋግሞ መቅረብና ባለፉት ጊዜያትም 
ሲቀርቡ የነበሩትን በማየት የለውጡ መንግስት ይህ ጥያቄ 
ምላሽ ማግኘት አለበት በሚል እነዚህን ጉዳዮች እንደገና 
አጥንቶና አይቶ ምላሽ ወደመስጠት ሄዷል። በዚህም ሂደት 
በርካታ ምክክሮች በህዝብ ደረጃ እንዲሁም በመንግስት 
የፖለቲካ አመራር ደረጃ ተካሂዷል። ምንም ልዩነት 
በሌለው ድምጽ፤ በክልል እንተዳደር ሲሉ ጥያቄዎችን 
ሲያቀርቡ የነበሩ ህዝቦች በሙሉ በመስማማት፤ ያንንም 
ስምምነታቸውን በጋራ ቀጥተኛ በሆነ የዴሞክራሲያዊ 
ስርዓት መገለጫ በሆነው በሕዝበ ውሳኔ ድምጻቸውን 
ሰጥተው ክልል መስርተዋል። 

ስለዚህም በዚህ ሂደት ውስጥ በተለይ በለውጡ 
መንግስትና መሪው የብልጽግና ፓርቲ የወሰደው በሳል 
አመራር በጣም ትልቅ ቦታ የሚሰጠውና በክልላችን ህዝብ 
ዘንድም እየተወሳ የሚኖር ታሪካዊ ውሳኔ ስራ ነው ብለን 
የምንወስደው ነው። 

አዲስ ዘመን፡- የደቡብ ምዕራብ ኢትዮጵያ 
ህዝቦች ክልል ከተመሰረተ ጀምሮ የህዝቡን ጥያቄዎች 
ለመመለስ ያከናወናቸው ዋና ዋና ተግባራት ምንድን 
ናቸው?

ዶክተር ነጋሽ፡- ይህ ክልል ከተመሰረተ በኋላ ዋና 
ተግባራት አድርገን የተነሳነው የህዝብና መንግስታዊ ለውጥን 
ሊያሳልጥ የሚችል የልማትና የመልካም አስተዳደር፣ 
የፍትህና የዴሞክራሲ ስርዓትን ሊያሳልጥ የሚችል አይነት 
አደረጃጀት መስራት ትልቁ ስራ ነበር። በዚህም ሂደት ህግ 

‹‹የምናደርገው ርብርብ የሁላችን ፍላጎት የሆነችውን 
ኢትዮጵያ ወደፊት ለማስቀጠል የሚደረግ ነው››

ዶክተር ኢንጅነር ነጋሽ ዋጌሾ 
የደቡብ ምዕራብ ኢትዮጵያ ህዝቦች ክልል ምክትል ርዕሰ መስተዳድር

አስቴር ኤልያስ

አውጪ፣ ህግ አስፈጻሚና ህግ ተርጓሚ አባላትን የማደራጀት 
ስራ ሰርተናል፤ ወደስራም እንዲገቡ አድርገናል። 

ሁለተኛው አንኳር ጉዳይ ከነባሩ ክልል ጋር የነበረን 
የሀብትና የእዳ ልየታ ስራ ሙሉ በሙሉ ባናጠናቅቅም 
የተወሰኑትን ስራዎችን ሰርተናል። በጀታችንን ተከፋፍለናል፤ 
አንዳንድ ተንቀሳቃሽ የሆኑ ንብረቶችን እንደዚሁ ክፍፍል 
አድርገናል። በኢፌዴሪ ፌዴሬሽን ምክር ቤትም ከፌደራል 
መንግስት ልናገኝ የሚገባውን የድጎማ በጀትን በሚመለከት 
ከነባሩ ክልል ተቀንሶ ቀመራችን እንዲለይ ተደርጓል። 
ከዚህ ውጭ ያሉትና ከነባሩ ክልል ጋር በጋራ ያፈራናቸው 
ሀብቶች በተለይ ቋሚ ንብረቶችና የመንግስት የልማት 

ድርጅቶች አልነካነውም፤ ምክንያቱም ይህ የሲዳማ 
ክልልንም የሚያካትት በመሆኑ የደቡብ ክልልን እንዲሁም 
እኛን የደቡብ ምዕራብ ክልልን በተጨማሪም ሲዳማንም 
የሚያጠቃልል በመሆኑ ሶስታችንም በጋራ መስራት 
አለብን ብለን ኮሚቴ አደራጅተናል። ነገር ግን ኮሚቴው 
ሙሉ በሙሉ ወደስራ አልገባም። ምክንያቱም ባለቤት 
ሆኖ ይዞን ያለው የደቡብ ክልል ስለነበር የሚመራውም 
እርሱ ስለሆነ ጥያቄዎችን በተደጋጋሚ እያቀረብን ነው። 
በመሆኑም ኮሚቴው ወደስራ ገብቶ ያለውን ሀብት ክፍፍል 
እንዲያደርግ እየሰራን ነው።

ሶስተኛው ተግባራችን የነበረው በዚህ ክልል 
በሚደራጁበት ሰዓት ክልሉ የሚይዛቸው ዞኖችን የመልማት 
ፍላጎትን ያማካለና ፍትሃዊ የሆነ የልማት ስርጭትን እውን 
ማድረግ የሚያስችል መሆን አለበት የሚል ነው። ሁሉም 
የመንግስት አስፈጻሚ አካላትን እና አንኳር የፖለቲካ 
ስልጣን ቦታዎች በአንድ ቦታ ወይ በአንድ ማዕከል ላይ 
ብቻ መከማቸት የለባቸውም ብለን በጉዳዩ ላይ በጋራ 
ስናቀነቅን መጥተናል። ይህ ደግሞ በህዝባችን ዘንድ ፍጹም 
ተቀባይነትን አግኝቶ ክልላችን የብዝሃ ማዕከል፣ የክልል 
ዋና ከተሞቹ ከአንድ ከተማ በላይ በመሆን ብዝሃ ከተማ 
መሆናቸውን በህገ መንግስታችን ጭምር የደነገግነው 
በመሆኑ ይህ ወደፊትም ምናልባት እንደ አገርም ትልቅ 
ተሞክሮ ይሆናል ብለን መናገር የምንችለው ተግባር ነው። 

ይህንን የክልል ማዕከላት ጉዳይ የመነጋገርና ፍትሃዊ 
በሆነ መንገድ እና የመልካም አስተዳደር ችግሮችን ሊፈታ 
በሚችል መልኩ ደንበኞቻችን ጉዳይ ሊያስፈጽሙ ወደ 
አንድ ማዕከል መጥተው ከአንድ ማዕከል ወደ ሌላ ማዕከል 
በማይጉላሉበት ሁኔታ እዛው እንዲጨርሱ የማድረግ 
ስራ ነው። ተመሳሳይ ባህሪያት ያላቸው ተቋማትን በአንድ 
ላይ አድርጎ በማዕከላቱ ላይ የማስቀመጡ ተግባር ትልቁ 
ስራ ነበርና ይህንን የሚሰራ አጥኚ ቡድን አደራጅተን 
አጥኚ ቡድኑ በርካታ ምክክሮች አድርጎ በአሁን ሰዓት 
ወደማጠቃለያ ደርሰናል፤ ምናልባት በአዲሱ በጀት ዓመት 

ይህን የብዝሃ ማዕከላትን ጉዳይ እውን አድርገን ማዕከላቱ 
በተመረጡ ከተሞች ላይ እንዲቀመጡ የማድረግ ስራ ነው 
የሚተገበርበት ጊዜ ነው።

አዲስ ዘመን፡- በዚህ አካሄድ ክልሉ ስንት ከተሞች 
ይኖሩታል ብላችሁ ነው በእቅድ ደረጃ የያዛችሁት? 
ስብጥሩስ ምን ይመስላል?

ዶክተር ነጋሽ፡- በዚህም ሂደት እስካሁን ባለው 
ደረጃ ክልሉ አራት የክልል ዋና ዋና ከተሞች እንደሚኖሩት 
ተግባብተናል። እነዚህም አንደኛው የፖለቲካንና የአስተዳደር 
ማዕከል ሆኖ ያገለግላል። ፖለቲካ ሲባል የፓርቲ መዋቅር 
ያለበት ሲሆን፣ አስተዳደር ሲባል ደግሞ ከመስተዳድሩና 
ከርዕሰ መስተዳደሩ ጋር ግንኙነት ያላቸው ተቋማት ያሉበት 
ማለት ነው። ሁለተኛው የህግ አውጪው ወይም  የክልል 
ምክር  ቤት መቀመጫ ይሆናል። ሶስተኛው የህግ ተርጓሚ 
ወይም የዳኝነት አካል የሚቀመጥበት ይሆናል። አራተኛ 
ደግሞ የብሄረሰቦች ምክር ቤት የሚቀመጥበት ይሆናል። 
እነዚህ ትልቅ የፖለቲካ፣ የመንግስትና  የህዝብ ስልጣን 
አካላት ናቸው።   

ከዛ ውጭ ያሉ አስፈጻሚ አካላት ያሉ ሲሆን፣ አስፈጻሚ 
አካላቱ በእነዚህ ማዕከላት ውስጥ እንደገና በጣም በተጠና 
መንገድ ተመጋጋቢና ተያያዥነት ያላቸው አስፈጻሚ 
አካላት አንድ ላይ ይሆኑና በእነዚህ በተከፋፈሉ በአራቱ 
ላይ የሚሰራጩ ይሆናሉ። ይህ ማለት አንድ ባለጉዳይ 
አንድ ጉዳይ ይዞ ከሄደ ሳይጉላላ አጠናቅቆ እንዲመጣ 
የሚያስችለው ይሆናል። 

ከተሞቹ እንዲህ አይነቱን እድል ማግኘታቸው 
የመልማት እድል እንዲኖራቸው የሚያደርግ ይሆናል። 
በተጨማሪም የስራ አጥነት ችግር በተመጣጣኝ መንገድ 
በሁሉም ቦታ እንዲቀረፍ የሚያደርግም ነው። ከዚህ ቀደም 
በአገር አቀፍ ደረጃ ያለው ተሞክሮ አንድ ቦታ ላይ አንድ 
ማዕከል ብቻ ይዘን ያንኑ ማልማት ነበር፤ በዚህ አካሄድ 
ደግሞ ሌሎችን ዞር ብለን አናይም ነበር። አሁን ይህ አይነቱ 
አካሄድ የሚቀር በመሆኑ ሁሉም እንደየሁኔታ የሚለሙ 
ይሆናል። የግል ባለሀብቱ አካባቢዎችን እንዲያለሙና 
ኢንቨስት እንዲያርጉ ይደረጋል። በተጨማሪም መንግስታዊ 
ያልሆኑ ደርጅቶች ተመጣጣኝ በሆነ መንገድ እንዲሰራጩም 
እድል ይፈጥራል። ከዚህ ጎን ለጎን ደግሞ ከተሞቹ እኛም 
በክልላችን ፍትሃዊ ውክልና አለን ብለው በመንግስት ብሎም 
በፖለቲካ አስተዳደሩ ላይ እምነት እንዲጥሉ ያደርጋል። 

ይህ አይነቱ አካሄድ ኢትዮጵያ ውስጥ የተለመደ 
አይደለም፤ ይህ እንደ አገር ሲታሰብ ራሱን የቻለ አንድ 
ተሞክሮ ይሆናል የሚል እምነት አለኝ። 

ሌላውና አራተኛው አንኳር ጉዳይ ክልላችን አዲስ 
የተቋቋመ ከመሆኑ አኳያ አካባቢውን ለልማት ምቹ 
የማድረግ ስራ ነው። በርካታ ሰው ሰራሽና የተፈጥሮ ሀብቶች 
ያሉበት ክልል ነው። ምናልባትም 80 በመቶ የሚሆነው 
የክልላችን አካባቢ በዓመት ውስጥ ሰባት ስምንት ወር ያህል 
ዝናብ የሚያገኝ ቦታ በመሆኑ ለእርሻ ምቹ ነው፤ የተለያዩ 
የግብርና ውጤቶች ለአገራዊ ማዕከላዊ ገበያ አልፎም ለውጭ 
አገር የሚተርፍ ነው፤ በተለይ አካባቢያችን በቡና ምርት 
በጣም የታወቀ ነው። ከዚህም ሌላ በቅመማቅምም፣ በማር፣ 
በማዕድናት ምርትም ጭምር የሚታወቅ ነው።  እንዲሁም 
የወርቅና የድንጋይ ከሰል በአገራችን ሲታይ ትልቁን ድርሻ 
የያዘ ነው። እያመረተም ለማዕከላዊ ገበያ በማቅረብ ላይ 
የሚገኝ ነው። በተለይ ደግሞ በክልላችን ምዕራቡ አካባቢ 
በወርቅ ምርት በጣም እንታወቃለን። 

አሁን አሁን በተለይ የሲሚንቶ ፋብሪካዎች ከውጭ 
የሚያስገቡትን የድንጋይ ከሰል ለመተካት እየተጓዝን ነው። 
በመሆኑም ያለንን የተፈጥሮም ሆነ ሰው ሰራሽ እምቅ 
ሀብቶችን አውጥተን በማሳየት ላይ ነንና በዚህ ዙሪያ 
ኢንቨስት ማድረግ የሚፈልጉ አካላት መጥተው ቢሰሩ በሩ 
ክፍት ነው።  

በተለይ ደግሞ ክልላችን ለቱሪዝም ሀብት ምቹ ነው። 
ትልልቅ ሰው ሰራሽና የተፈጥሮ ሐይቆች አሉ። የግቤ ሶስት 
ኃይል ማመንጫ የሚገኘው በክልላችን ነው። የኮይሻ 

 ያለንን የተፈጥሮም ሆነ 
ሰው ሰራሽ እምቅ ሀብቶችን 

አውጥተን በማሳየት ላይ ነንና 
በዚህ ዙሪያ ኢንቨስት ማድረግ 
የሚፈልጉ አካላት መጥተው 

ቢሰሩ በሩ ክፍት ነው

ወቅታዊና ልዩ ልዩ

ፕሮጀክት በአሁኑ ሰዓት እየተሰራ ያለ የኃይል ማመንጫም 
በክልላችን ውስጥ የሚገኝ ነው። ከዛ ባሻገር ሁለት 
ፓርኮች በክልላችን ውስጥ ይገኛሉ፤ እነዚህም የጨበራ 
ጩርጩራና የኦሞ ፓርክ ሲሆኑ፣ እነዚህም በጣም በብዝሃ 
ሕይወት የበለጸጉና ለቱሪስት መስህብ የሚሆኑ ናቸው። 
እነዚህ ትልልቅ የሆኑ የቱሪዝም ሀብት በመሆናቸው ብዙ 
ኢንቨስተሮች ወደክልላችን በመምጣት መሬትም በመረከብ 
በመስራት ላይ ናቸው። አምራች የሆኑ ትልልቅ ባለሀብቶችም 
ስራ ጀምረው ምርታቸውን ወደማዕከላዊ ገበያ በማቅረብ 
ላይ ይገኛሉ። 

አምስተኛው አንኳር ጉዳይ በተለይ ከጸጥታ ጋር 
የተያያዘ ነው። በክልላችን ሁለት አይነት የጸጥታ ስጋት 
አለ። አንደኛው የምዕራቡ አካባቢያችን እንደሚታወቀው 
የአርብቶ አደሩ አካባቢ ነው። ይህ አርብቶ አደር የተለያዩ 
ባህላዊ ልማድ ያሉት ነው። በተለይ በጋብቻ ወቅት ከአንድ 
ቤተሰብ አንድ ወንድ ሊያገባ ሲፈልግ ለሴቷ ቤተሰብ 
የሚሰጥ ቁጥሩ በርከት ያለ የከብት ጥሎሽ አለ። ሁለተኛው 
ድንገት በተለያዩ ማህበራዊ ሁነቶች ምክንያት አንድ ሰው 
የሌላኛውን ሕይወት ቢያጠፋ የደም ካሳ ተብሎ የሚከፈለው 
አሁንም በከብት ነው። አርብቶ አደሩ እነዚህን አይነት 
ልማዶች ስለነበሩትና እነዚህን ልማዶች ለማስፈጸም ሲል 
አንዱ አካባቢ ያለው አርብቶ አደር ሌላው አካባቢ ካለው 
አርብቶ አደር ከብት የመዝረፍና በዝርፊያ ሂደት ውስጥ 
በሚፈጠር ግጭት የሰው ሕይወት መጥፋት በተደጋጋሚ 
ይከሰታል። ይህን የማረጋጋት ስራ አንዱ ተጠቃሽ ነው። 

ሌላኛው የጸጥታ ችግር ምናልባት ሁላችንም 
እንደምናወቅው በ2010/2011 አካባቢ በሸካ ዞን ቴፒና 
አካባቢው ላይ ሰፊ የእርስ በእርስ ግጭት ተከስቷል። 
በዚህም የሕይወት መጥፋት የመኖሪያ ቤቶች መቃጠልና 
ንብረት መውደምም አጋጥሟል። በዚህም በርካታ 
ማህበራዊና ኢኮኖሚያዊ ቀውስ ተፈጥሯል። በመሆኑም 
ከተማዋ ላለፉት ሁለት ዓመታት አጠቃላይ ማህበራዊና 
ኢኮኖሚያዊ እንቅስቃሴዋ ወደ ዜሮ ደረጃ የደረሰበት ሁኔታ 
ተፈጥሯልና ይህን የሚፈጥሩና መሳሪያ ታጥቀውና እንደ 
ሽፍታ ጫካ ገብተው እንደፈለጉ የሚገድሉና የሚዘርፉ 
አካላት ነበሩ። እነዚህ አካላት ከእዛው አካባቢ የወጡ 
ናቸው። በእርግጥ ከኋላ በመሆን በሉ እያለ የሚደግፋቸው 
አካል አለ። ከዚህም የተነሳ አካባቢው ተዳክሞ ቆይቷል። 

እኛም አካባቢው እንዲያገግም ባለፉት ስድስት ወራት 
መጠነ ሰፊ ስራዎችን ሰርተናል። በርካታ ውይይቶችንም 
አካሂደናል። ማህበረሰቡንም በማወያየት የሸፈቱት 
እጃቸውን እንዲሰጡና መሳሪያም እንዲያስረክቡ፣ ቀለል ያለ 
ጥፋት የፈጸሙት ደግሞ ማህበረሰቡም ይቅር እንዲላቸው 
እንዲሁም ከባድ ጥፋት ያጠፉት ደግሞ ወደ ህግ አግባብ 
እንዲቀርቡ የማድረግ ስራ በተደጋጋሚ ሰርተን ከህዝብ ጋር 
የጋራ ምክክር አድርገናል። 

በመጀመሪያ አካባቢ ወደ ህዝብ ስንገባ ህዝቡ ደስተኛ 
አልነበረም፤ ለምን ትመጣላችሁ ሲል ሲጠይቅ ነበር። 
ሽፍቶቹን ጠቁሙ እያላችሁ ባሳየናችሁ ጊዜ ግን እናንተ 
አትይዟቸውም፤ ስለዚህ ሽፍቶች መልሰው የሚያጠፉት 
እኛኑ ነው ሲሉም ቅር ሲሰኙ ነበር። በመጀመሪያ ሰርታችሁ 
አሳዩን አሉን። እኛም የጸጥታ ኃይላችንን በማደራጀት ሽፍቶቹ 
እጅ እንዲሰጡ እንዲሁም እጅ አንሰጥም ብለው ግብ ግብ 
የተፈጠሩትንም የመያዝ ስራ መስራት ቻልን። ሕዝቡን ከዚያ 
‹በኋላ እኛ ነን ስራውን የምንሰራው፤ ምክንያቱም መንግስት 
መኖሩን አሁን በተግባር አረጋግጠናል› ማለት ጀመረ። 
በመሆኑም ከእኛ ጋር ወደጫካ በመግባትና ሽፍቶቹ መሳሪያ 
የቀበሩበትምን ቆፍረው የማውጣት እንዲሁም የመሸጉበትን 
ዋሻ ሁሉ በመጠቆም ስለተባበሩን በርካታ ሽፍቶች እጃቸውን 
ለህግ ሰጥተዋል። እጅ አንሰጥም ያሉት ደግሞ ከልዩ 
ኃይሎችና ከሌሎች ጸጥታ አካላት ጋር በተደረገው ቅንጅት 
እርምጃ ተወስዶባቸዋል። አሁን አንጻራዊ ሰላም ተፈጥሮ 
ቴፒ አካባቢ የማህበራዊና ኢኮኖሚያዊ እንቅስቃሴ በጣም 
በተሻለ መልኩ ወደቀድሞ በመመለስ ላይ ነው፤ ይህ ትልቁ 
ስራ ነው።  

ከውጪያዊ ሰላም ጋር ተያይዞ ክልላችን ረጅም 
የሚባል ወሰን ከደቡብ ሱዳን ጋር ይዋሰናል። የደቡብ 
ሱዳን ሸማቂ ኃይሎች በተለያየ ጊዜ ወደክልላችን ይገባሉ። 
እነርሱም የአርብቶ አደር ባህሪ ያላቸው ስለሆኑ በከብት 
ዝርፊያ ምክንያት ሕይወት እስከመጥፋት የሚደርስበት 
ሁኔታ አለ፤ አንዳንዴ ከዝርፊያና ከግድያ ጎን ለጎን ሰዎችን 
ከነህይወታቸው በተለይ ሴት ህጻናትን አፍነው ይዘው 
የመሄድ ነገር አለባቸው። ይህን ችግር በእኛ አቅም የምንፈታ 
እንደተጠበቀ ሆኖ በተጨማሪነት የፌዴራል መንግስትን ልዩ 
ድጋፍ ይጠይቃል። ምክንያት እነርሱ በጣም የተደራጁና 

ከባድ መሳሪያም ጭምር ያላቸው ናቸውና ነው። 
በእኛ በኩል ግን ደቡብ ሱዳን ውስጥ ከሚገኙ ግዛቶች 

መሪዎች ጋር የመነጋገር ኢ-መደበኛ የሆነ ውይይት ጀምረናል። 
ይህ ወደመደበኛ ውይይት እንዲቀየር መንግስትንም 
ጠይቀናል። ድንበር አካባቢ የህብረተሰብ አካላት 
ተመሳሳይ ስነ ልቦናም ሆነ ባህል ያላቸው እንደመሆናቸው 
ብናቀርባቸው በተለያዩ ጉዳዮች የሚመጣን ተጽዕኖ 
መለወጥ ይቻላል የሚል እምነት አለን። በእርግጥ ከእኛ 
ወገን ብቻ ሳይሆን ይህንን የመቀራረቡን ሁኔታ እነርሱም 
የሚፈልጉት መሆኑን ለማስተዋል ችለናል። በመሆኑም ይህ 
ጉዳይ የፌዴራል መንግስቱን ልዩ ድጋፍ የሚጠይቅ ነው። 
ጉዳዩን ደግሞ የፌዴራል መንግስትም የሚያውቀው ሲሆን፣ 
የጀመራቸውም ስራዎች አሉ።    

የመጨረሻው ዋና ስራ የምንለው የመልካም 
አስተዳደርና የልማት ስራን ነው። ከመልካም አስተዳደር 
አኳያ ይህ ክልል ሲደራጅ በርካታ የሚነሱ የህዝብ ጥያቄዎች 
ነበሩ። በተለይ የአደረጃጀትና የመዋቅር ጥያቄዎች፤ 
አንዳንዶቹ የከተማ አስተዳደር ለመሆኑ አንዳንዱ ደግሞ 
የዞን አስተዳደር ለመሆን ሌላው ደግሞ የወረዳ አስተዳደር 
መዋቅር እንዲኖረው የመፈለግ ጥያቄዎች ነበሩ። በዚህም 
የተነሳ መፍታት የምንችላቸውን ፈትተን ሌሎቹን ደግሞ 
ወቅቱ አይደለም፤ በያዝነው በጀት የመንግስት መዋቅር 
እያሰፋን የሕዝብ አገልግሎትንና የልማት ስራዎችን መጉዳት 
የለብንም በሚል መግባባት ፈጥረን ለጊዜው እንዲቆይ 
አድርገናል። ተገቢነት ያላቸውን ጥያቄዎች ግን ምላሽ 
ሰጥተናቸው አንጻራዊ ሰላም ሰፍኗል። 

ከልማትም አኳያ ያደሩ የልማት ጥያቄዎች በርካታ 
ናቸው። በክልላችን የተጀመሩ የመሰረተ ልማት፣ የመንገድ፣ 
የውሃ እንዲሁም የተለያዩ የማህበራዊ ተቋማት እንደጤና እና 
ትምህርት ተቋማት ግንባታዎች በተለይም ከእነዚህ ውስጥ 
ከስምንት እስከ 12 ዓመታት ያስቆጠሩ ናቸውና ባለችን 
ውስን በጀት ቅድሚያ የሚሹትን በማስቀደም እየሰራን ነው።  

አዲስ ዘመን፡- በኢፌዲሪ ህገመንግስት የክልሉን 
ጥያቄዎች ለመመለስ የሚያስችል አንቀጽ ቢኖርም 
ክልሉ የዘመናት ጥያቄዎቹ አልተመለሱም ነበር፤ ነገር 
ግን እርስዎም እንዳሉት ለውጡን ተከትሎ ጥያቄዎቹ 
ተመልሰዋል፤ ይህ የሚያሳየው ምንድን ነው?

ዶክተር ነጋሽ፡- ይህ የህዝቦች የዘመናት ጥያቄ 
መልስ ያገኘበት ጊዜ ነው፤ እውነትም የለውጡ መንግስት 
የሕዝብን ጥያቄ ማዳመጥ ብቻ ሳይሆን ሰምቶም ተገቢ 
ምላሽ እየሰጠ መሆኑን በተጨባጭ ያረጋገጥንበትና ትልቁን 
የዴሞክራሲያዊ ስርዓት ግንባታን በተግባር ያየንበት ነው። 
እኛ ከሲዳማ ቀጥለን ሁለተኛውን ፍሬ ያጣጣምንበት 
ስርዓት ነው ማለት እችላለሁ።

አዲስ ዘመን፡- በአሁኑ ወቅት የውጭ ጠላቶች 
በኢትዮጵያ ላይ በተለያዩ መንገዶች የሚያደርጉት 
ጫና እንዳለ ይታወቃል፤ ለመሆኑ እነዚህን ጫናዎች 
ለመቋቋም ከማን ምን ይጠበቃል?

ዶክተር ነጋሽ፡- እየደረሱ ያሉ ጫናዎች መልከ ብዙ 

ናቸው፤ የውጭም የውስጥም ጫናዎች አሉ። አሁን ያለንበት 
ጊዜ ከምንም በላይ ሁላችንም ኢትዮጵያውያን በያለንበት 
መስክ ኢትዮጵያን ለማስቀጠል በጋራ የምንቆምበት ጊዜ ላይ 
ነን። ኢትዮጵያ የጋራ አገራችን እስከሆነች ድረስ የሚደረገው 
መስዋዕትነትም አገር ለማሻገር እንጂ የአንድን አካል ፍላጎት 
ለማሟላት እንዳልሆነ መረዳቱ ተገቢ ነው። የምናደርገው 
ርብርብ የሁላችንን ፍላጎት የሆነችውን ኢትዮጵያ ወደፊት 
ለማስቀጠል የሚደረግ ነውና ከውስጥም ከውጪም 
የሚሰነዘርብን ጥቃት በጋራ ከቆምን መመከት እንችላለን። 
አሁንም እስካሁን በመጣንበት ምናልባትም በዚህ በሁለትና 
ሶስት ዓመት ውስጥም መልከ ብዙ ባህሪ ያላቸው ጥቃቶች 
ቢደርሱብንም ጸንተን ቆመናልና ይህ ጽናታችን ከጠነከረና 
አንድነታችን ከበረታ ሁሉም ኢትዮጵያዊ በያለበት በጎ 
አስተዋጽኦ ማበርከት ከቻለ አሁን እየደረሰብን ያለው ፈተና 
ይቅርና በእጥፍ ሊፈትነን የሚችል ፈተና እንኳ ቢመጣ 
መቋቋም የምንችል ህዝቦች መሆናችን አያጠያይቅም። 

ለዚህ ደግሞ እያንዳንዳችን በመንግስትም ሆነ 
ከመንግስትም መዋቅር ውጪ ያለን ኢትዮጵያውያን 
አገርን ከብተና ለማዳን በሚደረገው ጥረት ውስጥ በጋራ 
እንቆማለን። የሚደረጉ ማናቸውንም ድጋፎችን በተለይ 
የመከላከያ ኃይላችን በማጠናከር እና ከዚህ ባሻገር ደግሞ 
በልማት ስራዎች በመሳተፍ በተለይ አሁን ያለውን 
የኑሮ ውድነት መቀነስ የሚያስችል የልማት ስራዎች ላይ 
ግብርናውን በማዘመንና ቀንና ሌሊት በመስራት የውጪ እጅ 
የምንመለከትበትን እና የምንለምንበትን የምናስቆም ከሆነ 
ከገባንበት ችግር በቀላሉ ልንወጣና ልንሻገር እንችላለን። 

አዲስ ዘመን፡- የደቡብ ምዕራብ ኢትጵያ ክልል 
ከሚታወቅባቸው ሃብቶች ውስጥ አንዱ እርስዎም 
እንደጠቀሱት የቱሪዝም ሃብት ምንጭ መሆኑ ነው፤ 
ለመሆኑ ይህን ለማሳደግና ክልሉም ሆነ አገር ከዚህ 
ዘርፍ እንዲጠቀም ምን መደረግ አለበት ይላሉ?

ዶክተር ነጋሽ፡- በክልላችን በርካታ የቱሪስት መስህብ 
አለ። መስህቡን ማሳደግ የሚቻለው ግን ለዘርፉ ትኩረት 
በመስጠት ነው። ለምሳሌ አንዱ ከመንገድ ጋር በተያያዘ 
መፈታት ያለበት ነው። እንዲሁም ቱሪስቶች ሲመጡ 
ሊያርፉባቸው የሚያስችላቸውን ስፍራና የአካባቢውን 
ወግና ባህል ሳይለቅ ቱሪስቶች ከሚመገቡባቸው ጀምሮ 
ያለውን ቁስ ከግምት ውስጥ ማስገባት ይጠይቃል። 

ሌላው የቱሪዝም ሀብት በአግባቡ ለመጠቀም 
የሚያስችል ቱር ጋይድ፣ የሰለጠኑ የቱሪስት መሪዎች 
የተለመዱ አይደሉምና እነዛ ማጠናከር፤ ከዛ ባለፈ ደግሞ 
ወደ አካባቢው የሚመጣ እንግዳ ያለምንም ስጋት ቆይቶ 
መሄድ እንዲችል ማድረግ ይጠይቃልና እነዚህን ማድረግ 
ከቻልን ያሉንን ሀብቶች በቀላሉ ለህዝብ አገልግሎት 
ማልማት ይቻላል። 

አዲስ ዘመን፡- በአሁኑ ወቅት በክልሉ የፖለቲካ 
ጥያቄዎች ቢመለሱም የኢኮኖሚ ጥያቄዎች ግን ገና 
ብዙ ጥረት ይጠይቃልና ከዚህ አንጻር ያቀዳችሁት ካለ 
ቢገልጹልን?

ዶክተር ነጋሽ፡- እንዳልሽው ነው፤ የፖለቲካ ጥያቄ 
ምላሽ ቢያገኝም፤ የኢኮኖሚ ተጠቃሚነትና ፍትሃዊ 
የመልማትና የመልካም አስተዳደር እንዲሁም የፍትህ 
ጥያቄዎች የመፍታት ጉዳይ ነው ሊሰራበት የተገባው። 
ስለዚህ እነዚህን ጥያቄዎች ለመፍታት የሚያስችል የኢኮኖሚ 
አቅምን መፍጠር ይጠይቃል። የፖለቲካ ጥያቄውን 
መልሰናል ብቻ ብለን ዝም ብንል ህዝባችን የሚቀበለውም 
የሚሸከመውም አይደለም።   

እነዚህን ጥያቄዎች ለመምፍታት አሁን ባለንበት ደረጃ 
እውነቱን ለመናገር ክልላችን የተነሳው ከዜሮ ነው። ከዚህም 
የተነሳ ብዙ ሀብት አልፈጠረም። ነገር ግን ሀብትን የመፍጠር 
ተስፋ አለው። ስለሆነም እነዚህን ጥያቄዎች ለመመለስ 
የሚያስችል በጀት ሊኖረው ይገባል። የበጀት አቅማችን 
ደግሞ ውስን ነው፤ የአጭር ጊዜ እቅዳችን የራሳችንን 
የውስጥ ገቢ አቅም ማሳደግ ነው። ሌላው አማራጭ 
ትልልቅ የኢንቨስትመንት ሂደትን ወደክልላችን በመሳብ 
ኢንቨስትመንቱ ሀብትም የስራ እድልም እንዲፈጠር 
የማድረግ ስራ መስራትን ይጠይቃል። በሌላ በኩል ደግሞ 
ወጪያችንን መቀነስ አለብን። በዚህ አግባብ በክልላችን 
ያገኘነው የዘንድሮ በጀት 60 በመቶውን ያዞርነው ወደልማት 
ነው። ለደመወዝና ለስራ ማስኬጃ ያደረግነው 40 በመቶውን 
ብቻ ነው። ስለሆነም ወጪያችንን እየቀነስን ስንሄድ 
ለልማቱም የምናተርፈው ሀብት ይኖራል። በመጨረሻ 
ያየዝነው ጉዳይ ሌሎች እህት ወንድም የሆኑ ክልሎች 
እንዲያግዙን እንዲሁም የፌዴራልም ሆነ መንግስታዊ 
ያልሆኑ ደርጅቶች እንዲያግዙን ይህንን አዲስ ክልል 
ማቋቋም ይጠበቅባቸዋል።

ያለን በጀት ውስን እንደመሆኑ ሁሉንም ነገር የጀመርነው 
ከዜሮ ነው፤ ምንም አይነት ማረፊያ ህንጻ የለንም። የምንኖረው 
ተከራይተን ነው። የተሽከርካሪም እጥረት አለብን። እነዚህን 
መሰል ችግሮች ስላለብን በዚህ ዓመት  የገቢ ማሰባሰቢያ 
ፕሮግራም እናዘጋጃለን። በመሆኑም ሁሉም የክልሉ ወዳጅ 
የሆኑ በዚህ የገቢ ማሰባሰቢያ ላይ እጃቸውን እንዲዘረጉልን 
እንጠይቃለን።

አዲስ ዘመን፡- በቀጣይ ኢትዮጵያን ወደብልጽግና 

ለማሻገር ክልሉ ምን ላይ አተኩሮ እየሰራ ነው፤ 

በተለይ ሰላምን ከማረጋገጥ አንጻር ምን እየሰራ ነው?

ዶክተር ነጋሽ፡- ትልቁ መዳረሻችን ሁለንተናዊ 
ብልጽግና ነው። ክልላችን በዚህ በብልጽግና ጉዞ ውስጥ 
አስተዋጽአችን ትልቁና ቅድሚያ የምንሰጠው ለህብረ 
ብሄራዊ አንድነት ነው። ለአገርና ለህዝቦች አንድነት ከዚህ 
ቀደም በነበሩ ጊዜም ዋጋ ስንከፍል የመጣንና አሁንም አለንና 
ህብረ ብሄራዊ አንድነትን ለመገንባት በሚደረገው ጥረት 
ውስጥ አቅማችን በፈቀደው በየትኛውም መስክ ቀዳሚ ሆነን 
መሰለፍ ነው። ከዚሀ ጎን ለጎን ክልላችን በግብርናው ዘርፍ 
በማሩና በቅመማቅመሙ ልቀን ለመውጣት እንሰራለን። 
በማዕድን ዘርፍ ላይ ያለንን የወርቅና የድንጋይ ከሰል ምርት 
ላይ የሚደረገውን ህገ ወጥነት በመግታት ብሎም ዘርፉን 
በማዘመን አስተዋጽዖ እንዲያበርክት ስራ እንሰራለን። 
በዚህም የብልጽግና ጉዞ እንደግፋለን የሚል እምነት አለኝ።

አዲስ ዘመን፡- ከሲዳማ ክልል የወሰዳችሁት 

ተሞክሮ ይኖር ይሆን?

ዶክተር ነጋሽ፡- አይደለም ከሲዳማ ቀርቶ ከነባሮቹ 
ሁሉም ክልሎች ተሞክሮ ወስደናል። አንዱን ብቻ 
ብጠቅስልሽ ሁሉም ክልሎች ተቋማቱ ያሉት በአንዱ በዋና 
ከተማ ብቻ ነው። ከዚህ የተነሳ የየክልሎቹ ሌሎች ከተሞች 
በአንዱ ልክ ማደግ አልሆነላቸውም። ከዚህም የተነሳ 
የሰውም ፍልሰት ወዳደገው ከተማ በመሆኑ የየክልል ዋና 
ከተሞች ታጭቀዋል። ይህ ሌሎቹ ከተሞች እንዳያድጉ 
የሚያደርግ በመሆኑ ስጋት ከመፍጠር ውጪ የጠቀመውን 
ነገር ብዙም አይታዪም። ስለዚህ ከዚህ ትምህርት በውሰድ 
የከተማ ብዝሃነት እንዲኖረን ለማድረግ እንድንወስን 
አስችሎናል። ይህ ተሞክሮ ደግሞ የሲውዘርላንድ፣ ደቡብ 
አፍሪካ እንዲሁም የናይጄሪያም ነው። ስለሆነም እንዲያውም 
አንድ አዲስ አበባ ብቻ ሳይሆን ሶስትና አራት አዲስ አበባ 
እንዲኖርን ለማድረግ መስራት ያስፈልጋል።  ስለዚህም 
እኛም አንድ ቦንጋ ብቻ ሳይሆን ሚዛንም፣ ታርጫም ቴፒም 
ከተማ ናቸውና እናሳድጋቸዋለን። እነዚህ ብቻ ሳይሆኑ 
ለሌሎቹም ከተሞቻችን ማደግ አለባቸው በሚል የህግ 
አግባብ እያዘጋጀን ነውና ትልቅ ተሞክሮ ነው ያገኘነው። 

አዲስ ዘመን፡- ለነበረን ጊዜ እጅግ በጣም 

አመሰግናለሁ።

ዶክተር ነጋሽ፡- እኔም አመሰግናለሁ።   

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

 የትምህርት ጥራትን ለማረጋገጥ እንደ አገር በርካታ 

እርምጃዎች ተወስደዋል።   ሥርዓተ ትምህርቱን ከመከለስ 

በሻገር ፖሊሲዎችን እና መመሪያዎችን የማሻሻል ጥረቶች 

መደረጋቸውም የሚታወቅ ነው።   ይሁንና እነዚህ ሁሉ 

ጥረቶች  መምህራን እና የትምህርት አመራሩን ያማከሉ ካልሆኑ 

የትምህርት ጥራት ውጤታማነት  አጠያያቂ ይሆናል።  

በዚህ እሳቤ መነሻነት መምህራንና  እና የትምህርት 

አመራሩን ካማከሉ ሥራዎች ውስጥ አንዱ የሙያ ብቃት ምዘና 

ሲሆን በተለይም ምዘናው  ከ2004 ዓ.ም  ጀምሮ እስከ አሁን 

በአዲስ አበባ ብቻ 14 ሺ መምህራንና የትምህርት አመራሮች 

መመዘናቸውን መረጃዎች ያመላክታሉ።   

ባሳለፍነው ሳምንትም በአዲስ አበባ ከተማ አስተዳደር  

በሚገኙ የመንግሥትና የግል ትምህርት ቤቶች ለሚያስተምሩ  9 

ሺ 241  መምህራን እና የትምህርት አመራሮች በዘጠኝ የመመዘኛ 

ጣቢያዎች የሙያ ፈቃድ የጽሁፍ ምዘና ተሰጥቷል።   የአዲስ 

አበባ ከተማ አስተዳደር የትምህርትና ሥልጠና ጥራት ቁጥጥር 

ባለሥልጣን ምክትል ሥራ አስኪያጅ የሆኑት ወይዘሮ ስንታየሁ 

ማሞ ምዘናው በተሰጠበት ወቅት እንደገለጹት፤ የትምህርት 

አመራሩንና የመምህራንን የሙያ ብቃት ለማረጋገጥ  አገር አቀፍና 

ዓለምአቀፍ ሁኔታዎችን ከግምት ውስጥ ያስገቡ መስፈርቶች 

ተዘጋጅተዋል ብለዋል።  

የአዲስ አበባ ትምህርት ቢሮ ኃላፊ አቶ ዘላለም ሙላቱ 

በበኩላቸው፤ የመምህርነት ሙያ ከሁሉም በላይ የገዘፈ፣ ለአገርና 

ለትውልድ ግንባታ ጉልህ ሚና የሚጫወት ሙያ ሲሆን፤ በሥነ 

ምግባር የታነጸ መሆን አለበት፤ ለትውልዱ አርአያ እና ተምሳሌት 

መሆን የሚችል፤ ስብእናው የተሟላ ትልቅ ኃላፊነት የተሸከመ 

ሙያ መሆኑንም ጠቅሰዋል።   

መምህራን በምዘና ሂደት ውስጥ ለማለፍ እንዲያስቡ፣ 

እንዲዘጋጁ፣ እንዲያነቡና እራሳቸውን እንዲያበቁ  ይረዳቸዋል።   

በተጨማሪም ምዘናውን ያለፉ መምህራንና የአስተዳደር 

                  የመምህራን ምዘና ለትምህርት ጥራት  
እየሩስ ተስፋዬ 

ሠራተኞች ብቁ ነኝ ብለው እንዲያስቡና በራስ መተማመናቸው 

እንዲጨምር ያደርጋል።   ስለሆነም የመምህራንን ብቃትም 

ሆነ የትምህርት ስርዓትን ከማሳደግ ረገድ አስተዋጽኦው የጎላ 

መሆኑን አቶ ዘላለም ይገልጻሉ።  

አቶ ድንቅዓለም ቶሎሳ የአዲስ አበባ መምህራን ማህበር 

ፕሬዚዳንት ናቸው።   እርሳቸው ሲያስረዱም ከዚህ ቀደም 

መምህራኑ እና የትምህርት አመራሩ የሙያ ፈቃድ ምዘና 

ለመውሰድ እምብዛም ፍላጎት  አልነበራቸውም።   በዘንድሮ 

ምዘናውን እየወሰዱ ያሉት የተመዛኞች ቁጥር እየጨመረ 

መጥቷል።   መምህራን በሙያ ብቃት ምዘና ውስጥ ማለፋቸውም 

መምህሩ እያስተማረ በሚገኘው የትምህርት ዓይነት ላይ ምን 

አይነት ደረጃ ላይ ይገኛል? ለሚለው ምላሽ ይሰጣል።   በዚህም 

መምህሩ እራሱ ያለበትን ደረጃ እንዲያይ ይረዳዋል ብለዋል።    

የተመዘነ መምህር ካልተመዘነ መምህር የሚለይበት 

አሠራር መኖር አለበት ያሉት አቶ ድንቅዓለም፤ ልዩነቱ በሥም 

ብቻ ሊሆን አይገባም።   በደረጃ እድገትና በመሰል ሁኔታዎች 

ተመዝኖ ያለፈ መምህር የብቃቱ ማረጋገጫ ከሌሎች የሚለይበት 

ሁኔታ ሊፈጠር ይገባል ነው ያሉት።  

በትምህርት ሚኒስቴር የመምህራን እና የትምህርት ቤት 

አመራሮች ሙያ ፈቃድ አሰጣጥ እና እድሳት ክፍል ዳይሬክተር 

ወይዘሮ ካሳነሽ ዓለሙ እንዳሉት፤ የብቃት ማረጋገጫ ምዘናው 

ቀደም ሲል የተዘጋጁ መስፈትርቶች አሉት።   መምህራን 

ብቁ ናቸው ወይስ አይደሉም? የሚለውን ለማወቅ ምዘናዎች 

እየተዘጋጁ በየጊዜው ይሠጣል፤ ከዐስር ዓመታት በላይ ምዘናው 

ሲሰጥ ነበርም ብለዋል።  

ካለፉት ሦስት እና አራት ዓመታት ወዲህ በተከታታይ 

በግንቦት ወር ምዘና እንደተሰጠ የሚገልጹት ወይዘሮ ካሳነሽ፤  

ምዘናው በርካታ ጥቅሞችም እንዳሉት ጠቅሰዋል።    ጥራት 

ያለው ትምህርት ለዜጎች ከማዳራስ አንጻር፣ መምህራን ራሳቸውን 

ከወቅቱ ጋር እንዲያዛምዱ፣ አዳዲስ ነገሮችን እንዲያውቁ፣ 

እንዲያነቡ እና ተወዳዳሪ እንዲሆኑም ያግዛቸዋል።   መምህራን 

እና የትምህርት ቤት አመራሮች እርስ በእርሳቸው ተወዳዳሪ 

እንዲሆኑ እና ወደ ብቃት ደረጃ እንዲደርሱ የሚያስችል መንገድ 

ነው።   ይህም ተግባራዊ እየተደረገ  በሄደ ቁጥር በሙያው 

ውስጥ ያሉ መምህራን እና የትምህርት አመራሮች ጥራት ያለው 

ትምህርት ለተማሪዎች እንዲያደርሱ ያግዛቸዋል።  

ለምዘናው መምህራን እና የትምህርት አመራሮች በራሳቸው 

ፈቃድ ያለ ምንም ግዳጅ እየመጡ ስለመሆናቸው የሚገልጹት 
ዳይሬክተሯ፤ምዘናውን በቀናነት ተቀብለውታል፤ ምናልባትም 
ለወደፊት አስገዳጅ ሁኔታዎች የሚፈጠርበት አግባብ ሊኖር 
ይችላል።   ብቃቱ ያልተረጋገጠ መምህር እና የትምህርት 
አመመራር በሙያ መስኩ ላይ እንዲኖር ብዙም አይጠበቅም፤ 
ስለዚህ አሁን በፈቃደኝነት የተጀመረው ምዘና ውጤቱ ጥሩ 
የሚባል እንደሆነ ገልጸዋል።     

ወይዘሮ ካሳነሽ እንደተናገሩት፤ በምዘና ሂደት  ውስጥ 
የአሠራር ክፍተቶችን ለመቅረፍ ሙከራዎች አሉ።   ለምሳሌ 
ባልሰለጠኑበት ትምህርት  ተመድበው የሚያስተምሩ መምህራን  
ፈተናውን የሚወስዱት ባልሰለጠኑበት ትምህርት በመሆኑ 
ውጤታማ እንዳላደረጋቸው ተመዛኞቹ መረጃ ሰጥተዋል።   
የብቃት ምዘናው ፈተና፤ ፈተና ብቻ አይደለም ውጤታቸው 
ከሚጠበቀው በታች ከሆነም ለምን ውጤት አላመጡም ተብሎ 
ጥናት ተሠርቷል።   በጥናቱ ውጤትም ብዙ ነገሮችን እንዲታዩ 
እና የትምህርት ሥርዓቱ ምን ምን ነገሮችን አሟልቶ ማየት 
እንደሚገባ አመላክቷል ።  

እንደ አገር ወደ 700 መቶ ሺ የሚጠጉ መምህራን እና 

የትምህርት አመራሮች ያሉ ሲሆን ከነዚህም ውስጥ 500 

ሺዎቹ ተመዝነዋል፤ በምዘና ደረጃ ጥሩ ሄደናል ብሎ መናገር 

እንደሚቻልም ወይዘሮ ካሳነሽ ጠቅሰዋል።    

የምዘናው ሂደት፤

 አዲስ አበባ፡-  የአውሮፓ ሕብረት በሩሲያ 
ላይ የጣለው የነዳጅ ዘይት ማዕቀብ ተጨማሪ ችግር 
እንደሚፈጥር ተንታኞች አስጠነቀቁ።

መቀመጫውን ቤልጂየም ብራሰልስ ያደረገው 
የባለሙያዎች ቡድን አሁን ላይ ሕብረቱ የጣለው 
የነዳጅ ዘይት ማዕቀብ ለሩሲያም ሆነ ለአውሮፓ ሀገራት 
ተጨማሪ ችግር ያስከትላል ሲል አስጠንቅቋል።

    አሁን በአውሮፓ ሀገራት የተከሰተው የዋጋ ንረት 
በዚህ ሳቢያ እንደሚያሻቅብም አስጠንቅቋል። ይህም 
ለአውሮፓ ሀገራት ከዓለም ሁሉ የከፋው ይሆናልም 
ነው ያሉት የብሩገል የአጥኚዎች ቡድን ሃላፊ ገንትራም 
ወልፍ።

ከዚህ ጋር ተያይዞም በአውሮፓ የንግድ እንቅስቃሴና 
ደንበኞች ላይ ከፍተኛ ጉዳት ያደርሳል ያሉት ሃላፊው፥ 
ሁኔታው በሀገራቱ በሚታይ መልኩ የመግዛት አቅምን 
ያሳጣል ብለው እንደሚያምኑም ገልጸዋል።

   ይህ መሆኑ ደግሞ መንግሥታት የነዳጅ ድጎማ እና 
ግብር ቅነሳ ብሎም ለዜጎች የገንዘብ ድጋፍ እንዲያደርጉ 
በማስገደድ የእዳ ጫና ውስጥ ይከታቸዋል ሲሉም 

ይገልጻሉ። ማዕቀቡ በአውሮፓ ማዕከላዊ ባንክ ላይ 
ጫናውን ያሳድራል የሚሉት የምጣኔ ሀብት ባለሙያው፤  
ባንኩ የዋጋ ግሽበቱን ለመቆጣጠር የወለድ ምጣኔን 
እንዲያሳድግ እንደሚያስገድደውም አስረድተዋል።

ማዕቀቡ ከሕብረቱ አባል ሀገራት ባለፈም በሩሲያ 
ላይ የረጅም ጊዜ ጉዳት ያስከትላልም ነው ያሉት። 
ለዚህም ሩሲያ ከነዳጅ ዘይት የምታገኘውን ገቢ በመቀነስ 
አመታዊ የነዳጅ ትርፏን በከፍተኛ ሁኔታ እንደሚያሳጣት 
ያስረዳሉ።

   ባለሙያዎቹ ማዕቀቡ ችግሮችን ከማባባሱ 
አስቀድሞ ግን ሀገራቱ አሁንም ቆም ብለው በማሰብ 
መፍትሄ ማበጀት ይችላሉ ባይ ናቸው። የአውሮፓ 
ሕብረት ከዩክሬን ሩሲያ ግጭት ጋር በተያያዝ 
ስድስተኛውን ማዕቀብ በሩሲያ ላይ መጣሉ የሚታወስ 
ነው።

ከዚህ ጋር ተያይዞም የህብረቱ አባል ሃገራት 
ከሩሲያ የሚገዙትን ነዳጅ ለማቆም የስድስት ወር ጊዜ 
እንደተሰጣቸው የአር ቲ ዘገባ ያመላክታል።

በሩሲያ ላይ የተጣለው የነዳጅ ዘይት ማዕቀብ በአውሮፓ ሕብረት 
እና ሩሲያ ላይ ተጨማሪ ችግር እንደሚፈጥር ተንታኞች አስጠነቀቁ

     በናይጄሪያ ትልቁ ከተማ ሌጎስ ‘አካዳስ’ በመባል 
በሚታወቁት ተሽከርካሪዎች ላይ እገዳ መጣሉን ተከትሎ 
ከ2 ሺህ በላይ የተወረሱ ሞተር ሳይክሎች እንዲወድሙ 
ተደረገ። እርምጃው የተወሰደው ባለፈው ወር አንድ 
ግለሰብ በተጠረጠሩ የሞተር ሳይክል አሽከርካሪዎች 
መገደሉን ተከትሎ ሲሆን ይህም ቁጣን ቀስቅሷል።

የ38 ዓመቱ የድምጽ መሃንዲስ ሰንደይ ዴቪድ 
የተገደለው በሌኪ አቅራቢያ በሚገኝ የገበያ ቦታ 
በታሪፍ ምክንያት በተፈጠረ አለመግባባት ነበር። 
ግድያው ቁጣን የቀሰቀሰ ሲሆን ይህም ባለሥልጣናት 
እርምጃ እንዲወስዱ አስገድዷቸዋል።

   የሟች ባለቤት ግሬስ ቦሉ፣ በባለቤቷ ግድያ 
ያዘነች ሲሆን ሁለት ልጆቿን እንዴት እንደምታሳድግ 
ተጨንቃለች። “ እኔ የመንግሥት ሠራተኛ ነኝ። ሁሉንም 
ነገር የሚያደርገው ባለቤቴ ነበር። አሁን እኔ ይህንን 
እንዴት ማድረግ እችላለሁ ? የልጆቼን የትምህርት ክፍያ 
እና የቤት ኪራይ ለመክፈልስ ደመወዜ በቂ ነው ወይ?” 
ስትል የወደቀባትን መከራ ለቢቢሲ ተናግራለች።  

በሞተር ሳይክሎቹ ላይ የተጣለው እገዳ ከአካባቢው 
ነዋሪዎች የተለያዩ ግብረ መልሶችን እያስተናገደ 
ነው። አንዳንዶች የሞተር ሳይክል አሽከርካሪዎች 
የሚያሽከረክሩት በአደገኛ ሁኔታ ነው ሲሉ እርምጃው 
ተገቢ መሆኑን ሲገልጹ፣ ሌሎች ደግሞ ለወጣቶች የሥራ 
ዕድል የሚፈጥር ነው ሲሉ እገዳውን ተቃውመውታል።

በኢኬጃ ነዋሪ የሆነው አንድ የእጅ ጥበበኛ 
ስለአሽከርካሪዎቹ አደገኛነት ይናገራል። “የሞተር ሳይክል 
አሽከርካሪዎች ሰዎችን ያግታሉ። መንግሥት በእነርሱ 
ላይ የወሰደው እርምጃ ተገቢ ነው። በሌጎስ ግዛት ችግር 
አንፈልግም። የትራንስፖርት ጉድለቱን ለመሙላት 
ተጨማሪ አውቶብሶች ይመደቡ” ሲልም አስተያየቱን 

ናይጄሪያ በአንድ ግለሰብ ግድያ ምክንያት 2 ሺህ 
ሞተር ሳይክሎችን አወደመች

ሰጥቷል።
    እራሱን ፓስተር ነኝ ሲል የሚገልጸው አብረሃም 

የተባለ ነዋሪ ደግሞ ሞተር ሳይክል ማሽከርከር 
ለብዙዎች የሥራ ዕድል መፍጠሩን በመግለጽ ምህረት 
እንዲደረግላቸው ጠይቋል።

    “ በአገሪቷ ውስጥ ድህነት አለ። ሙሉ በሙሉ 
እነርሱን ማገድ ነባራዊ ሁኔታውን ያገናዘበ አይደለም” 
የሚለው አብርሃም፣ አንዳንዶች ራሳቸውን ለመመገብ 
የሚሰማሩበት ሥራ እንደሆነና መንግሥት ይህንን ልብ 
ሊለው እንደሚገባ ተናግሯል።  

እገዳው ተግባራዊ መሆን ከጀመረ አንስቶ በተለምዶ 
‘ኦካዳ’ የሚባሉት ሞተር ሳይክሎች የሚተራመሱበት 
የከተማዋ ክፍሎች ከወትሮው በተለየ ጸጥታ 
ሰፍኖባቸዋል። እገዳው በኢቲ ኦሳ፣ ኢኬጃ፣ ሱሩልሬ፣ 
ሎጎስ ደሴት፣ ሌጎስ እና አፓፓ የተባሉ ስድስት አካባቢዎች 
ላይ የተጣለ ሲሆን ተግባራዊ መሆን የጀመረው ከሦስት 
ቀናት በፊት ነው። 

ምንጭ ቢቢሲ

ስፖርት
ገጽ 

ዋልያዎቹ ሽንፈት ቢገጥማቸውም ያሳዩት አስደናቂ እንቅስቃሴ ለደጋፊዎች መጽናኛ ሆኗል፣

ቦጋለ አበበ

 በ2023 የኮትዲቯር አፍሪካ ዋንጫ ለመሳተፍ 
የአገራቱ ብሔራዊ ቡድኖች ከሳምንቱ አጋማሽ ጀምሮ 
ጨዋታዎችን እያከናወኑ ይገኛሉ። በማጣሪያ ውድድሩ 
በምድብ አራት ከግብጽ፣ ጊኒና ማላዊ ጋር የተደለደለው 
የኢትዮጵያ ብሔራዊ ቡድንም የመጀመሪያውን የማጣሪያ 
ጨዋታ ትናንት ከሜዳው ውጪ አድርጓል። 

    በማጣሪያ ጨዋታው በአንጻራዊነት የምድቡ ቀላል 
ተጋጣሚ የሆነውን የማላዊ ብሔራዊ ቡድንን በሜዳው 
ቢንጉ ብሔራዊ ስቴድየም የገጠሙት ዋልያዎቹ ሁለት 
ለአንድ በሆነ ውጤት ተሸንፈዋል። ሶስት ፍጹም ቅጣት 
ምቶች በተቆጠሩበት ጨዋታ ዋልያዎቹ በመጀመሪያው 
አጋማሽ ሁለት ግቦች ተቆጥሮባቸዋል። በሁለተኛው 
አጋማሽ እጅግ አስደናቂ ጨዋታ ያሳዩት ዋልያዎቹ 
የማስተዛዘኛዋን ግብ በፍጹም ቅጣት ምት በአቡበከር 
ናስር አማካኝነት ማስመዝገብ ችለዋል። 

በመጀመሪያው አጋማሽ በተከላካይ መስመር 
ስህተትና ጥንቃቄ ማነስ የሁለት ፍጹም ቅጣት ምቶች 
ሰለባ የሆኑት ዋልያዎቹ ከሜዳቸው ውጪ በጨዋታው 
የነበራቸውን የበላይነትና አስደናቂ እንቅስቃሴ አለማድነቅ 
አይቻልም። ምናልባትም የጨዋታ የበላይነትና የቋስ 
ቁጥጥር ብልጫ ወደ ውጤት የሚቀየር ቢሆን ዋልያዎቹ 
ትናንት አሸናፊ በሆኑ ነበር። 

   ባለፉት አምስት ጨዋታዎቹ አንድ አሸንፎ 
አንዱን በአቻ ውጤት ደምድሞ በቀሪዎቹ ሽንፈት 
የገጠመው የማላዊ ብሔራዊ ቡድን በሜዳውና በደጋፊው 

ዋልያዎቹ የአፍሪካ ዋንጫ ማጣሪያ ጉዟቸውን በሽንፈት ጀምረዋል

ፊት በዋልያዎቹ እንደተወሰደበት ፍጹም የበላይነት 
የሚፈልገውን ሶስት ነጥብ ይዞ መውጣቱ እድለኛ 
ያደርገዋል ቢባል ማጋነን አይሆንም። 

ዋልያዎቹ በሚችሉት አጨዋወት የተሻለ የግብ 
እድል ፈጥረው የተሻለ ውጤት ለማስመዝገብ ጥረዋል 
።የአሰልጣኝ ውበቱ ስብስብ ሀሳቡ ተጋጣሚን በኳስ 
ቁጥጥር መብለጥና ይህንንም በተግባር ማሳየት መቻል 
መሆኑ ትልቅ እድገት ነው ።በዚህም ኢትዮጵያ 
በማንኛውም አፍሪካ ቡድን የማይናቅ ስብስብ እንዳላት 
አሳይታለች ።

ባለፉት አምስት ጨዋታዎች በሶስቱ አቻ ተለያይተው 
ሁለቱን በሽንፈት የደመደሙት ዋልያዎቹ በአንጻሩ 

ተስፋ ሰጪ እንቅስቃሴ ቢያሳዩም ማራኪ ጨዋታቸው 
ደጋፊያቸውን ከማስደሰት የዘለለ ወደ አፍሪካ ዋንጫው 
የሚያስጉዛቸውን ተስፋ የሚያለመልም አልሆነም።  

የዋልያዎቹ የትናንት ጨዋታን ሽንፈት የበለጠ 
የሚያስቆጭ ያደረገው ካፍ የኢትዮጵያን ስቴድየሞች 
በማገዱ ቀሪዎቹን የማጣሪያ ጨዋታዎች በገለልተኛ ሜዳ 
ማድረጋቸው ነው። ዋልያዎቹ ምናልባትም የትናንቱን 
ጨዋታ ቢያሸንፉ ከቀናት በኋላ ሁለተኛ የማጣሪያ 
ጨዋታቸውን በምድቡ ጠንካራ ከሆነችው ግብጽ ጋር 
እዚያው ማላዊ ላይ ገጥመው ቢሸነፉ እንኳን ማካካሻና 
የአፍሪካ ዋንጫ ጉዟቸው ላይ ተጨማሪ ተስፋ ይሆን 
ነበር።

ባለፉት በርካታ ዓመታት የዋልያዎቹ የግብ አዳኝ 
በመሆን ጥሩ ግልጋሎትን ሲሰጥ የነበረው ወሳኙን 
አጥቂ በሥነምግባር ጉድለት በስብስባቸው ያላካተቱት 
አሰልጣኝ ውበቱ አባተ ከአስራ አንድ ጨዋታ አንድ 
ብቻ አሸንፈዋል። የትናንቱን ጨዋታ በማሸነፍ ይህን 
ክብረወሰን የማሻሻል እድላቸውም በጥቃቅን ስህተቶች 
መክኗል። በአሰልጣኝ ውበቱ አባተ ዋልያዎቹን ባለፉት 
አስር ወራት እየመሩ ሱዳንን ብቻ በወዳጅነት ጨዋታ 
አሸንፈዋል። ከዚያ ጨዋታ ወዲህ ግን በነጥብም በአቋም 
መፈተሻ ጨዋታም ማሸነፍ አልቻሉም። አስራ አንድ 
ጨዋታ አድርጎ አምስት ተሸንፏል፣ አምስት አቻ፣ አንድ 
ሱዳንን አሸንፈናል።

“ዘ ፍሌምስ” በሚል ቅጽል ስም የሚታወቀው 
የማላዊ ብሔራዊ ቡድን ባለፈው የአፍሪካ ዋንጫ ከምድቡ 
ማለፍ ችሎ ነበር። አስራ ስድስት ውስጥ ገብቶ በሞሮኮ 
ተሸንፎም ነበር ከአፍሪካ ዋንጫ የተሰናበተው።  ዋልያዎቹ 
ከማላዊ ጋር እኤአ ከ2003 ጀምሮ በተለያዩ ውድድሮችና 
በወዳጅነት ጨዋታዎች የትናንቱን ጨምሮ ሰባት ጊዜ 
ተገናኝተዋል። ማላዊ ሶስት ጊዜ በማሸነፍ የበላይነቱን 
ስትይዝ ኢትዮጵያ አንድ ጊዜ ረትታለች። አራት ጊዜ 
ደግሞ አቻ ተለያይተዋል። 

 ዋልያዎቹ ከማላዊ ጋር በነጥብ ጨዋታ ለመጨረሻ 
ጊዜ የተገናኙት እኤአ 2014 ላይ ለአፍሪካ ዋንጫ ማጣሪያ 
ሲሆን ማላዊ በሜዳዋ 3ለ2 ስታሸንፍ ኢትዮጵያ ላይ 0ለ0 
ተለያይተዋል። ሁለቱ ቡድኖች ለመጨረሻ ጊዜ የተገናኙት 
ባለፈው ዓመት በወዳጅነት ጨዋታ ባህርዳር ላይ ሲሆን 
ኢትዮጵያ 4ለ0 አሸንፋ እንደነበር ይታወሳል።

የሐራጅ ጨረታ ሽያጭ ማስታወቂያ  
ስማቸው ከዚህ በታች የተጠቀሱት ተበዳሪ ከቪዥን ፈንድ ማይክሮ ፋይናንስ አ.ማ የወሰዱትን ብድር ባለመክፈላቸው ተቋሙ ከዚህ በታች የተመለከተውን በዋስትና የተያዘ ቤት ባለበት ሁኔታ በጨረታ ይሸጣል፡፡

ተ.ቁ የተበዳሪው 
ሰም የዋሱ ስም

ብድር 
የወሰዱበት 
ቅርንጫፍ

የሚሸጠው 
ንብረት

ንብረቱ የሚገኝበት አድራሻ የንብረቱ 
ዓይነት ካርታ ቁጥርና የቦታ ስፋት የጨረታዉ  

መነሻ ዋጋ
የጨረታ ሽያጭ

ከተማ ወረዳ ቀበሌ ቀን ሰዓት 

1 አቶ ጸጋዬ  
ጌታቸው 

አቶ ጸጋዬ  
ጌታቸው

ይርጋ ጨፌ 
ቅርንጫፍ ቤት ገደብ ቤት የካርታ ቁጥር 307/2003  

የቦታ ስፋት- 121 ካሜ
100,000 (አንድ  
መቶ ሺ ብር)

ሰኔ  30/2014  
ዓ.ም

ከጠዋቱ  
4:00

2 አቶ አሸናፊ 
ዶሪ

አቶ ዳዊት 
መኮንን

ይርጋጨፌ 
ቅርንጫፍ ቤት ይርጋጨፌ 01 ቤት የካርታ ቁጥር 3716/2006  

የቦታ ስፋት- 282 ካሜ
100,000 (አንድ  
መቶ ሺ ብር)

ሰኔ 30/2014  
ዓ.ም

ከጠዋቱ  
4:00

 ማሳሰቢያ  
1. ማንኛውም ተጫራች ወይም ህጋዊ ወኪሉ 1/4ኛውን በጥሬ ገንዘብ ወይም በባንክ ክፍያ ማዘዣ /ሲፒኦ/ በማስያዝ መጫረት ይችላል::  
2- አሸናፊው ያሸነፈበትን ቀሪ ገንዘብ በ15 ቀናት ውስጥ አጠቃሎ መክፈል ያለበት ሲሆን ካልከፈሉ ለጨረታ መነሻ ያስያዙት ገንዘብ ተመላሽ አይደረግም::  
3. ቤቶቹ ያሉበትን ሁኔታ ለማየት በቪዥን ፈንድ ማይክሮ ፋይናንስ ጽ/ቤት ይርጋጨፌ ቅርንጫፍ አማካኝነት ከጨረታ በፊት ባሉ የስራ ቀናት እና የጨረታው ቀን በቦታው በመገኘት መመልከት ይቻላል፡፡  
4. በንብረቱ ላይ ከመንግስት የሚፈለጉ ግብሮችን፣ ቫት፣ የስም ማዛወሪያ እና ሌሎች ወጪዎችን የጨረታ አሸናፊው ይሸፍናል::  
5. ተቋሙ ጨረታውን በሙሉ ወይም በከፊል የመሰረዝ መብቱ የተጠበቀ ነው::  
  ለተጨማሪ መረጃ  
በስልክ ቁጥሮች 09-88-68-90-57 ወይም 09-16-17-18-06 መደወል ይችላሉ::

ቪዥን ፈንድ ማይክሮ ፋይናንስ አ.ማ

የፌዴራል ቴክኒክና ሙያ ስልጠና ኢንስቲትዩት በ2014 ዓ/ም በኢንስቲትዩቱ ያሉትን የተለያዩ ቁሳቁሶች ወረቀቶች 
የመኪና ባትሪዎች በጨረታ አወዳድሮ መሸጥ ይፈልጋል 
በዚሁ መሰረት፣ 
1.  በዘርፉ የንግድ ፍቃድ ያላቸው ሆኖ 
2. የዘመኑን ግብር የከፈሉና የ2014 የታደሰ የንግድ ፈቃድ ያላቸው ኮፒውን ማቅረብ የሚችሉ፡፡ 
3.  የግብር ከፋይነት መለያ ቁጥር ቲን/ ቁጥር ማረጋገጫ ማቅረብ የሚችሉ፡፡ 
4.  የጨረታ ማስከበሪያ 5,000/ አምስት ሺህ ብር/ በባንክ በተመሰከረለት የባንክ ቼክ ፣ (CPO) ማቅረብ የሚችሉ፡፡ 
5. ተጫራቾች የሚወዳደሩበትን በግልጽ የመወዳደሪያ ሠነዶቻቸውን ኦርጅናሉንና ኮፒውን በሰም በታሸገ ኤንቨሎኘ 

በማድረግ ይህ ማስታወቂያ በአዲስ ዘመን ጋዜጣ ከወጣበት ቀን ጀምሮ እስከ 15ኛው ተከታታይ ቀን 11፡00 ሰዓት 
ድረስ ለዚህ ጨረታ በተዘጋጀው ሳጥን በኢንስቲትዩቱ በግዥ ንብረት አስተዳደር ዳይሬክቶሬት ቢሮ ቁጥር 01 
ማስገባት ይኖርባቸዋል፡፡ 

6.  ጨረታው በአዲስ ዘመን ጋዜጣ ከወጣው ቀን ጀምሮ በ16ኛው ተከታታይ ቀን ልክ ከቀኑ 4፡00 ሰዓት ላይ ተዘግቶ 

ተጫራቾች ወይም ህጋዊ ወኪሎቻቸው በተገኙበት 4፡30 ሰዓት ላይ በግልፅ ይከፈታል። ቀኑ ቅዳሜ/እሁድ/ በዓል 
ላይ ከዋለ በሚቀጥለው ቀን በተመሳሳይ ሰዓት ይሆናል፡፡ 

8. ሌሎች ተጫራቾች በሚያቀርቡት ዋጋ ተንተርሶ ዋጋ ማቅረብ የተከለከለ ነው፡፡ 
9. ተጫራቾች የጨረታውን ሙሉ ዝርዝር የያዘ ሰነድ ብር 100(አንድ መቶ ብር) የማይመለስ  በመክፈልይህ የጨረታ 

ማስታወቂያ በአዲስ ዘመን ጋዜጣ ከወጣበት ቀን ጀምሮ እስከ 15ኛው ተከታታይ ቀናት በኢንስቲትዩቱ በግዥ 
ንብረት አስተዳደር ዳይሬክቶሬት ቢሮ ቁጥር 01 መግዛት ይችላሉ፡፡ 

10. መ/ቤቱ የተሻለ መንገድ ካገኘ ጨረታውን በከፊል ወይም በሙሉ የመሰረዝ መብቱ የተጠበቀ ነው፡፡ 
11. አሸናፊ ተጫራቾች ባሸነፉ በ05 ቀን ውስጥ ሙሉ ክፍያውን በመክፈል ዕቃዎችን ማንሳት አለባቸው 
12. ተጫራቾች በጨረታው መክፈቻ ሥነ-ሥርዓት ባይገኙ የጨረታውን መከፈት ሂደት አያስተጓጉልም፡፡ 

ለበለጠ መረጃ፡- በስልክ ቁጥር 0116670294 መጠየቅ ይችላሉ፡፡ 
አድራሻ፡- ከላም በረት መናኸሪያ 200 ሜትር አለፍ ብሎ 

የጨረታ ማስታወቂያ ቁጥር 001/2014 

የፌዴራል ቴክኒክና ሙያ ስልጠና ኢንስቲትዩት 

